
Ўш адбиёти назмияти хазинасига катта ҳисса қўшиб келаётган ўнлаб шорларимиз қаторида Малика Комил қизи (М.Комилова)нинг ҳам ўзига хос муносиб хиссаси бор.

“Шукрона” китоби ўзининг халқчиллиги, латофат ва нафис таровати ила ўз китобхоналарининг кўнглига йўл топа олган бўлса, биз ўзимизни беҳад бахтиёр ҳис этган бўламиз. Хато, камчиликларимизни, ёзиб юборсангиз бизни янада севинтирган бўласиз.

Маликахонни биз ростмона қирқ йилдан буён биламиз, ипидан-игнасигача таниймиз. Зеро, мақсад-маслагимиз бир, ўрта мактабда ўзбек тили ва адабиёти ўқитувчиси бўлиб, узоқ йиллардан буён бирга ишладик.

Касбдошимиз муллималик заҳмати билан қаламкашлик заҳматини бирга қўшиб олиб борди. Тан олиб айтишимиз керакки, иккала заҳмат ҳам унга омад келтирди. Дугонамиз бу-омадга, фақат, меҳнат билан эришди. У танқид қилишни биладиган мунаққидларнинг, тўғрироғи,ўқитувчиликни ҳам, қаламкашликни ҳам чўққисида юрганларнинг ортидан чўчимасдан эргашди. Ҳануз, уларнинг имтиҳонларидан ўтиб туради.

“Шукрона” китобига киритилган ўндан зиёд достонларнинг барчасини ҳали, сиёҳи қуримасдан биз ўқитувчилар ўқиб чиққанмиз. Маслаҳатларимиз ўлароқ, қайта ишланиб, яна таҳлилдан ўтиб, сўнгра рўзномалар саҳифаларида, бир сатрига ҳам ишлов берилмай чоп этилди.

“Келинчак”, “Ёрилтош”, “Ота”, “Илм булоғидан оққан шаршара” достонлари ўзбекларнинг Қирғизистондаги Отахон рўзномаси “Ўш садоси” да тўлалигача шеърият мухлисларига етказилди “Сарвқомат Алишер” достонидан парчалар Ўш шаҳар рўзномаси “Ўш оқшоми” да берилди “Сўз васфи” (мувашшаҳ) назмияти беш тилда чоп этиладиган “Ўш альманахи” да ёруғлик кўрди. Рўзномалар, альманахларда эл фикрига ҳавола этилган асарлар ўз мухлисларидан хатлар, тақризлар олиб, чўмилтирилгандан сўнггина тўплам ҳолига келтирилди ва нашр эттирилди. Эл тўпламларни яхши қабул қилди. Фикрлар оқими биз ўқитувчиларни нақадар севинтирди. Асарлар мактаб саҳналарида ўқитувчилар, ўқувчилар ижросида ўз тимсолларини намойиш қилди. 800 сатрдан зиёд “Ёрилтош”, 445 сатрдан иборат “Келинчак” достонлари ўқувчилар, ўқитувчилар томонидан ёддан айтилди. “Ота” достонидаги парчалардан Новқатлик хонандалар қўшиқ қилиб айтдилар.

Биз Маликахонга биринчи навбатда, достонларингизни жамлаб, бир китоб қилайлик, кейин шеърларингизни, насрдаги асарларингизни китоб қиламиз деб, маслаҳат бердик. Бунинг маъниси шуки, Ўш адабиёти муҳитида унчалик достонлар ёзган шоирлар бўлгани йўқ. Шунинг учун уни достоннавис шоира сифатида ажралиб турсин деб, достонларини жамлаб, бир девон қилдик.

Ўш вилоятидаги ўзбеклар ҳақидаги достон тароналари, биз ўйлаймизки, ўзининг бадиий хусуиятлари, ҳикматларга бойлиги, одамларнинг ўзига хос беқиёслиги билан ўз қимматини мумтозликда сақлайди. Жаҳон шеърсеварларига етади. Достондаги тимсоллар бизнинг устозларимиз, касбдошларимиз, юртдошларимиз, замондошларимиздир. Биз улар билан танамизда жонимиз борича фахрланамиз, уларнинг изларини, сўзларини, меҳнатларини, вафо-садоқатларини ва яна қанчалаб фазилатларини ўзимиз ўрганишдан ташқари, бизлардан кейинги авлодларги ҳам, айнан, мана шу китоб орқали етказамиз. Шундай замондошларни берган Яратган Эгамизга Ҳамду Сано-Шукрларни кандасиз айтиб юриш биз учун етарли Бахтдир!

Гуманизм фани-инсон, унинг дили ҳақидаги илм. Амир Хусрав Деҳлавий дил ҳақида мана бундай деган эди:

Бир қатра сувмасми, оламда инсон,

Шу қатра дилида коинот пинҳон.

Мана шу қатрага дунёни сиғдирган дил ҳақидаги илм-гуманизмнинг соҳалари ва олмос қиррлари жуда кўп. Шундай экан, янги одамни тарбиялаш фахрли ва шу билан бирга беҳад қийин вазифа. Инсонни эркин ва меҳнатсевар, одил ва бахтли кўришни хуш кўрмаслик ўзи гумроҳликдир. Зеро, гумроҳлик касалидан мусаффо яшаш орзуси Малика Комил қизини сўзга дўстлаштирди. Сўз уни чексиз-сарҳадсиз сўқмоқларга бошлади. Инсонларнинг қалбига саёҳатни нақадар оғир эканлигидан чўчитмади. Хору зор бўлишдай остоналарга дадил етаклаб кирди. Хурсандчилик-бахт олдида эсанкираб қолишдан айнан мана шу-Сўз сақлади.

Унинг достонларини ўқиб, юқоридаги гапларни айтиб, ёзиб қўйишга жазм қилдик.

Яхши-ёмон ватандошлари қалбига кириб, улардан келажак авлодларимизга ибрат, мерос бўлиб қоладиган назмий сатрлар истаганимизча топилади. Ўрни келганда, ўйлантирадиган, яна ўрни келганда йиғлатадиган, кулдирадиган, айнан, мана шу жараён гирдобида китобхонга таълим-тарбия берадиган дарс аломатлари мавжуддирки, буни фақат Малика Комил қизи асар қила олган. Зеро, у мана шу гирдоб азобида қирқ йилдан зиёд, беш йили кам эллик йил сузди. Оқимга қарши харакатлари чўктираёзди, аммо илоҳий куч уни сақлади, сақлаб қолаверди, сақлаб қолаверди.

Дўст душманга айланганда, душман дўстга айланганда, нодонлар хор қилганларида, донолар қочганларида, ёлғизлик эзганда, уни, фақат, мана шу-назмий сатрларда тиклаган қазолару тириклар, яъни тимсоллар шажараси жамиятга қўшди.

Ўндан зиёд достон жамланган мазкур китобни ўқиган муҳлислар ёнимиздан оқаётган жилғалар, ариқлар, сойлар, дарёлар, уммонлар қадрини ҳис этади. Жаҳон миқёсидаги одамлар ҳам шулар қадар эканликларига ишонч ҳосил қиладилар. Инсон парварликка, ватанпарварликка, художўйликка бел боғлаш ўз элу юртидан бошланишига эътиқод қила бошлайдилар.

Гулшаной Абдураҳманова

Мушарраф Абдураҳманова

Фарида Абдураимова

Ва бошқа азизлар.

“Шукрона”ни дунёга келишида берилган маслаҳатлар учун барча маслаҳатдошларга чин қалбимдан миннатдорчилик билдираман!

Муаллиф.

Ҳар давр гулёрлари 

Сархадларни яёв
Кезганлар ўтди,
Дўст тополмай дунёдан
Безганлар ўтди,

Бечорани зулм билан

Эзганлар ўтди:
Ҳар юракнинг оҳу,

Фарёдлари бор,

Яратганга муножот

Қалб дардлари бор.

Бахту бахтсизликни

Кўрмаган йўқдир,

Одам шундай гоҳ маҳзун

Гоҳида шўхдир,

Роббимиз бор, ботирмиз,

Кўнглимиз тўқдир:

Маҳзунлик, шўхликнинг

Қўшиқлари бор,

Биру Борга Ҳамд-Сано

Дил ишқлари бор.

Коинот дуру гавҳар-

Уммонларга бой,

Ер-тупроқ мўлу кўл-

Хирмонларга бой,

Эзгуликка етишган-

Халқ шонларга бой:

Шуҳратли элу юрт

Иқболлари бор,

Кўнгилларда турфа ранг

Гулёрлари бор.

Икки дунё саодатин

Хуш кўрмас ким ҳам,

Жаннатлар боғ-роғин

Туш кўрмас ким ҳам,

Молу мулк устида

Мушт кўрмас ким ҳам:

Ҳар кўнгилнинг ўзига

Орзулари бор,

Ҳақ таолога пинҳона

Ёзувлари бор.

Кўчаларни тўлдириб,

Карвонлар ўтди,

Отларини елдириб,

Сарбонлар ўтди,

Бир-биридан қолишмас

Давронлар ўтди:

Ҳар даврнинг ўзига

Гулёрлари бор,

Ўзлигига ярашган

Алёрлари бор.

Бизга аталган дунё-

Севмай нетамиз,

Келдик дунёга йиғлаб,

Инграб кетамиз,

Чин дунёга ким билсин,

Қандай етамиз?!

Ҳар даврнинг ўзига

Гулёрлари бор.

Ўзлигига ярашган

Алёрлари бор.
Қўшиқ колар, куй колар,

Сўз қолади одамдан,

Меҳр қолар, алла қолар,

Азиз, мушфиқ онамдан,

Эҳсон қолар, саҳоват-

Меҳнаткашим отамдан:

Ҳар мероснинг муборак

Қимматлари бор,

Ҳар асрнинг Муҳаммадга

Умматлари бор

Оллоҳ берган сабр билан
Пишдик-етилдик,

Ҳаётда ўрнимиз-

Борлигин билдик,

Сўзимиз, Яхшилар,

Сизга илиндик:

Сиз учун қалбимиз

Гулёрлари бор,

Хақ Валийга Шукрона

Алёрлари бор.

Сўз васфи

Шиоира Малика Комил қизи "Сўз" мавзусида достон ёзди.

Аслида сўз ҳақида сўз васфидир.
Муаллиф сўз неъмати борасида ўй юритар экан, ҳар бир сўз яратганнинг мулки, шунинг учун сўзни увол қилмаслик, уни ўз ўрнида меъёр билан ишлатиб, беқиёс қудратини мустаҳкам сақлаб қолиш ниятида  фаол фикрларни баён этган.
Ижодкор ўзининг хуш кўрган муҳлисига ёзганларини ўқийди, васфин айтган тимсолларига уларни сўз орқали ўзларини ўзларига танита олдими, мана шу машаққатни адолатли муҳлисидан сўраб боради. Шоира ва муҳлис ўртасидаги савол-жавоблар нутқ санъатининг назм жанрида бадиий гўзаллиги, мазмун эътибори билан тиниқлиги, тилнинг равон кетиши ўқувчини ўз сеҳрига тортади.
"Достон маърифий тарбиявий моҳиятига биноан  ўз муҳлисларини топади деган умиддамиз.

Раҳим Карим

Ҳамду сано

Ҳамду сано Оллоҳга аввал,

Эгам икки оламга сарвар.

Сўз мулкининг эгадори Ҳақ,

Ушбу мулкка раво бўлди халқ.

Сўзни сўздай ишлатган азиз,

Сўзлар увол бўлмасин ҳаргиз.

Ҳар сўз эрур минг бир фаришта,

Сарфламанг харом харишга

Озор учун сарф этилса сўз,

Ҳеч шубҳасиз кўр бўлади кўз.

Ўз ўрнида ишлатилган сўз,

Оллоҳимга икки дунё юз.

Оллоҳ раҳимдил
Ёмон кўрар бир одами йўқ,

Барчасини яратди тўлиқ

“'Боргин-деди-менинг йўлимдан,

Ўзим бўлай ўнгу сўлингда.”

Хўп деганни асради оқлаб,

Паноҳида авайлаб, сақлаб.

Йўқ деганни этмади мажбур,

Одам қилди ўзига жабр.

Сўз мулкидан этганда улуш,

Эплай олмай қилди бошқа иш.

Фойда бермай Иблис инъоми,

Ёмон бўлди Одамнинг номи.

Суҳбат
- Нега хурсан, юзларингда нур?
- Чунки элга айтар сўзим бор.

- Сўз айтганлар эканларда хур,
- Бўлмасамчи, одам сўзга зор.
- Унда сўзла сўз қудратидан,

- Қайси мавзу кўнглинг овитар?
- Ота-она, ёр ҳурматидан,
- Мавзуларнинг ҳар сўзи гавҳар.
- Оддий сўзда мадҳ эт уларни,

- Таклифингга тафаккурим қул.
- Мадҳ эта бил гул, булбулларни,

- Муддаолар қалбимга мақул.
Хуш кўр айтай аввал устоздан,

"Ота-она, дўстдан оз-оздан.

Азиз ёрнинг васфини айтай,

Меҳру сеҳр созин таратай.

Оллоҳ берган ҳар бир сўз учун,

Ҳамд санонинг кўрсатай кучин.
Эзгуликнинг сочай уруғин,
Ёмонликлар бўлмасин турғун.

Сабру тоқат, ишқни баҳолай,
Ишқсизларнинг жонини олай.

Токи одам ишкдан кўкарсин,

Ишқ инсонни кўкка кўтарсин.

Яна Ҳакдан инъом бўлса сўз,
Сўз қудратин этайин кўз-кўз!..

Устоз — сўз нури

(Мувашшаҳ)
Умрнинг ўтган ҳар лаҳзасида,

Сабрнинг қил ёрар лак минг тиғи бор.
Таъзим сизга сидқидил устоз,
Оташ қалбим чашмангизга зор.
Зор-зоримда сурур, йиғи бор.

Умид ила ўтиб борадир,

Соат милларига осилиб умр.

Тану жоним балки ярадир,
Ороми йўқ занглаган темир.

Зорим-зўрим сизга янадир.

Устимдан тўкилган ахлатлар,

Саҳарги тушимга халоват.

Таҳрир ҳукми тузатган хатлар,

Оқ дилдан ўқилган саловат,

Забон сеҳри кабимас мардлар.
Учар отни қўмсади кўп мард,

Сўз сеҳрининг уволи тутди.

Таъсир этмай-ҳикмат, насиҳат,

Ош ўрнига тилла тош ютди,

Зангори хат-устозимдан хат.
Унвон шудир-шудир нурли йўл,

Субҳидам сабоси яйратган.
Тақдир қўли-узатилган қўл,

Она тилда қўшиқ куйлатган.

Забоншоҳга ўтажакман қул.

Узоқ умр боиси ҳам сўз,

Самимий оҳларнинг булоғи.

Таъмасиз бўлса гар олқишлар,

Озаяр гуноҳлар улоғи.

Зарарсиз ўтади сел, қишлар.

Унадим кўнгилнинг ҳарҳашасига,

Сўкишлар бўрони ўлдира ёзди.

Тегма, зарар пойтешасига,

Озни тежа, тежагин созни

Зарур аъшор тўй кечасига.
Устоз учун ёзилган ҳар сўз,

Сурур,ёғду, қуёшдан бўлди.

Таъриф улга терилган дур сўз,

Омон жоним, армонлар ўлди,

Заҳматкашим эл-юртга кўз-кўз!
Уйғоқ қалби мангу-абадий,

Самон йўлин ёритган фонус.

Тарихга зар сурат абадий,

Ондай қиммат куёшдай нур юз,

Заминга тож достони бадиий.

Устозларим туққан ҳар зурёд,

Сулаймон тоғидай хур, азиз.

Таълими Ўшимдай барҳаёт,

Осмондай севамиз уни биз,

Зарсатр назми қалбимизда ёд!

- Мувашшаҳ, ёздигингиз устозга,
- Топдингиз, ёқдими, сўзлари?
- Чин дилдан аъшорга қоилман,
- Ёқтирарми устоз ўзлари?!

- Ҳижолат чекасиз, шогирдсиз,
- Бу холат табиий одамга.
- Топган гул, топмаган пиёз,
-Туҳфамиз устози оламга!..
Ота-сўз атри
Ота улуғ, ота буюк зот,

Такдиринг ҳақида куйинган.

Адолатдан боғлаган қанот,

Рўёбингдан қалбдан суйинган.

Олам юкин кифтига олган,
Таърифини этмаган достон.

Азизлиги дилларда қолган,

Ҳурматига интизор осмон.

Ойдин туннинг моҳидир ота,

Тонгни хуррам уйғотган соат.
Ақлу жони элга садақа.
Келтиргани юртга саодат.
Омади зўр Оллоҳ эркаси,

Тарих учун мангу саҳифа.

Амри вожиб, метин елкаси
Роббимизга ерда ҳалифа.

Олқиш фақат унга ярашар,

Темир-пўлат эрийди унга.
Аҳд, вафода беқиёс башар,

Баракадир қутлуғ ҳар кунга.
Олижаноб ишлар бошида,

Таҳсин ўқиш унга буйрилган
Адоватлар сўнар қошида,

Қодирликда халққа суйилган.

Онасини қўйолган бошга,
Тарбияни берган зурёдга.
Аламини айтган у тошга,

Чек, қўйолган фожиа, додга.

Оппоқ тилак ота билан оқ,

Тонг туғилар оппоқ тилакдан.
Армони йўқ қўлида ўроқ,

Ҳар бир ишни қилар юракдан:

Оламонни йўлга сололган,

Таълим сеҳрин етказган олим.
Айтган ердан узиб ололган,

Ота қудрат, ота муаллим.

Орамизни бузганга қалқон,

Тинчлик учун посбон фидоий.
Адашганга дўсту ёр, Ҳоқон,

Шохсупада оталар жойи.

Оромни ҳам билган зиёда,

Таъзим бажо этган ёрига.
Асли буюк икки дунёда,

Чунки шукр қилар борига.
Осмон унинг чексиз юраги

Тахту тожлар у ила кўркам.
Азалиятнинг ота тираги,

Ота бордир яшаймиз бекам.

Ортиқча гап унга малолдир,

Тариқатдир унинг посбони.

Айтган сўзи мумтоз, ҳалолдир,

Отасиз паст дунё осмони.

Осилган дорлари зўр баланд,

Таянгани Оллоҳ нажоткор.

Айниганга насиҳати панд,

Суянганга холис ҳаласкор.

Ориятни ҳимоя қилган,

Танбеҳ берган беандишага.

Ақли билан ахмоқни тийган,

У тобедир,ҳақ, андишага.

Одатда у камгап-камсухан,

Таъби нозик, зукко, зер-заъбар.

Астойдилдир ҳар ишга саҳар,

Қизиқтирмас уни олтин, зар.

Отдан тушса, эгардан тушмас,

Тушига ҳам ишонар чиндан.

Асал феъли аччиқ тусамас,

Ўч олишга шаймас ҳеч кимдан

Оддий одам ороми унинг,

Табиб ўзи, дориси сура.

Аъло доим саломи унинг,
Севган куйи мақом-"сумбула".

Очлик, тўқлик муаммо_эмас,
Тану жони соғ бўлса етар.

Аҳволидан нолиган эмас,
Енголмаган минг битта хатар.

Ойдин тунлар, мусаффо кеча,

Таронадай дам берар унга.

Анҳор суви, у юрган кўча,

Умри каби ўхшар узунга.

Озод, обод унга ҳар одим,
Тентак ғамлар енгмаган уни.

Атрофида сардорлари жим,

Ўз наздида гўзал ҳар куни
Оғир меҳнат—одил каромат,
Танти ғайрат ишқи ила маст.
Асаби бут, шодлиги омад,

Қасд қилганлар у олдида паст!

Сўз атридан тикладим ҳайкал,

Тиним билмас танти оталар.

Азиз ота, оламга паноҳ,

Олам оти "Ота" аталар.

Олам-ота-битта-эгизак,

Таҳмин, тақлид йўқ орасида.
"Амри вожиб, эй Роббим, Фалак,

Оталардир гавҳар қасида.
Мазкур шеърнинг ҳар учта сатри,
Ота сўзин такрорлар мағрур.

Ота-жаннат, ота-сўз атри,

Ота-олам, ота Куёш, нур!
- Жавоб сизга бўлдими маъзур,
- Сўз кўркидан қилдим хўп ҳузур.

- Сўз ҳақида ҳали сўз узоқ,
- Сўзнинг ози муҳтасар, бироқ.

- Ўз ўрнида қўлланса ҳар сўз,
Айтгувчига, тингловчига дўст.

Бўшаштирмас қудратини ҳеч,

Маъносини халқим, ўзинг еч.

Она—сўз қалби
Озорлардан тоза ҳар бир дил,

Нафосат рамзидан нишона.

Азизликда танҳо она тил,

Саналур мўминга ягона.
Осуда кечани соғингай,

Нозанин юлдузлар кўкини.

Асалдир уйқуси у тингай,

Армони дам олар тўкилиб.

Оппоқ тонг орзиқиб кутади,
Намоз, жойномози интизор.

Анҳорлар сувидан тутади,

Борлиқдир онага беозор.

Осмон куёши, нурни илинар,

Наҳорги шалола шодлигин.

Адолат кўзидан билинар,

Онажон беқиёс борлигинг.

Оталар чеҳраси гуллагай,

Най янлиғ овозин ҳумори.

Аҳдида у мангу муққадас,

Оила аҳлининг тумори.

Очун бўлмас эди сердарахт,

Назари тушмаса заминга.
Амри фармонидан ҳар фараҳ,

Оналар мағрур ҳам камина.

Оддий она буюк дунёда,

Нафаси эрларнинг қуввати

Атридир анбардан зиёда,

Намуна вазирлик қудрати.

Одиллар ўзини паст тутар,

Наслига маҳлиё юлдузлар.

Ардоқли пойини нур кутар,

Онанинг киприги хур қизлар.

Озорларни оздирган она,

Надоматни енгган каҳрамон.

Асли унга ёқмас баҳона,
Ёр меҳридир унга хонумон.
Одимлари қутлуғ барака,

Нон таъмидай сухони ширин.

Ақли ила ўтган марака,

Бирлаштирди одам минг бирин.

Осони йўқ қилган ишини,

Нақшдай ўчмас қалбда ҳар сўзи
Айтмас ҳадеб ўнгу тушини,

Сеҳридир фалакнинг юлдузи.

Орият тахтида ўтириб,

Номусни этолди ҳимоя.

Аҳдида мардона хур туриб,

Яратди тимсолий нур ғоя

Омонатни сақлади кўздай,

Нохушликнинг ўчирди унин.

Авлодига улуғдир сўздай,

Оллоҳига эътиқод куни.
Омонсиз олишар ёлғоннинг

Нархини оширган сур билан

Ажри улуғ бир бурда нонни,

Тенглаштирар куёш, нур билан.

Оҳангларнинг мумтозин севар,

Наср, назмият мумтозидан шод.

Андишадан тўн бичган чевар,

Ҳадисларга қўйган этиқод.

Ой ила ҳамсуҳбат онани,
Нозанин юлдузлар қучарлар.

Аллалар тинглаган болани,

Орзуси кўкларга учарлар.
Орзу қадар чексиз армони,
Наҳанг мисол сузар денгизда.

Атомлардан кучлидир жони,

Тоза она қаримас юзда.
Оҳиста, мўътадил ҳар сўзи,
Нима гап айтса хам чиройли,

Аввали—охири у ўзи,
Тўрида ўлтирар уй-жойли,

Озода онанинг омади,

Нолани қувончга яширар.

Адир гулларидан гулқанди,
Япроқлардан овқат пиширар.

Очлик, мухтожликмас баҳона,
Неғамлардан осон ўтади.

Аъло бўлсин учун ҳамхона.

Кўнглига, қадрига етади.

Оз эмас, кўп эмас ўртача,
Наъматак атридай бўйлари.

Арабча қироат қилади,

Художўй, покиза ўйлари.
Ойна ҳам соғинар ҳуснини,

Нафис боқишларин хумори.

Асрори иймони онанинг,

Оллоҳга етишлик зор-зори.

Оёқ пойин ўпганча замин,

Наргис атрин таратар сабо.

Абадий оқибат онага,
Чунки она борлиққа даво.
Онага остона интизор,

Нигоҳлар қадалган эшикка.

Алласи минг дунё лолазор,

Топиндик у қучган бешикка.

Оналар бағрига сингади,
Аламдан толиққан кўз ёшлар.

Оналар бағрига сингади,
Эримас муз, ёрилмас тошлар.

Эй буюк, бахт, тахтнинг қурбони,

Дунёлар жаннати Оназот!

Сизлар-сўз қалби, қалбисиз онни,

Сиз ила хур, дилимиз озод!

- Айтинг, сатрларда борми бир мазмун,
- Мазмун таълим уммон каби лим.

- Ундай бўлса, оналар шоддир,
- Васфин ўқиб қалблар ободдир.

- Баҳоингиз кўнглим кўтради,
Назмиятга шайдо муҳлисим.

Назм боби яшнаб кўкарди,

Диққат билан эшитибсиз жим!
Дўст—сўз шукри

Дардингни дардига яширган,
Қадрингни қадрига яширган.
Меҳрини меҳрингдан оширган-
Ён дўстинг бор, фикр қил,
Жон дўстинг бор, шукр қил.
шукр қил,
шукр қил,
шукр қил,-
Жон дўстинг бор, шукр қил.
Шукр!..
Соғинса, бахтим деб соғинар

Ҳам тожу тахтим деб соғинар,
Вафодор, аҳдим деб соғинар-

Ён дўстинг бор, фикр қил,

Жон дўстинг бор, шукр қил,

Шукр қил,

Шукр қил,

Шукр қил,
Жон дўстинг бор, шукр қил.

Шукр!..
Ёв билан баслашсанг қалқонинг.

Хурлигинг посбони “Хақон”нинг,

Тўхтаса юрагинг қалб қонинг-

Ён дўстинг бор, фикр қил,

Жон дўстинг бор, шукр қил,

Шукр қил,

Шукр қил,
Шукр қил,
Жон дўстинг бор, шукр қил,
Шукр!...
- Раҳмат сенга дўсти қодирим,

- Нечун раҳмат, дўсти одилим?
- Дўсти бор одамни бой дерлар,

- Ер, кўкни ёритган ой дерлар.
- Ойдирмиз, минг шукр,

- Яратган Оллоҳга ташаккур!

- Сайраймиз, ҳур, озод,
- Бизга бас келолмас ёв, сайёд!

Ёр – сўз булоғи
Ҳар йигит қиз етса вояга,

Муносибдир бир, ҳамсояга.
Ўзи суйган ёшларни Оллоҳ,

Бирлаштирар этиб бегуноҳ.

Ёмон кўздан сақлагай ҳаргиз,

Сарварини севса ўғил, қиз.
Нафс кўйидан-қочса баногоҳ,

Ишқ аёндир ёшларга,Иллоҳ.

Бир-бирига такдирдош толе

Яшайдилар турмуши оддий.
Бахтин кўрар ширин сўзларда,

Васфин зикри ой, юлдузларда.

Сўз сувидан тинилган булоқ,

Шоҳ тахтидан чандон буюкроқ,

Меваси ҳам сўз "зам-зам"идан,

Эл-юрт яйрар чашма таъмидан.

Икки ёшнинг ёрлиғи будур,
Орзусига тайёри дулдул.
Нафисликни қидирдим сўздан,

Сўз улуғлар ҳар шаҳло кўзни.

Ёр ёрга ёр бўлмас нечун?

Сўз булоғи бўлмаган учун.

Сўз булоғи таъмидир гар ёр,

Пойларида жаннатлар тайёр.
- Ёр шунчалар бўларми ширин,

- Булоқ каби улдир яширин.
- Дўстим, сенга минг бор тасанно,

- Нечун энди, мухлисим доно?
- Сўз дардингдан қонди чанқоғим,

- Қондирмоқлик фарзимдир боғим.

Ишқ давоси сўз булоғидир,

Ўзга даво балки оғудир.
Дардингга мен топмасам дори,

Бўлармидинг, булоғнинг ёри.

Икки булоқ-икки дунёсиз,

Мен шоирга сўзлар зиёсиз.
- Қуллуқ шоир роҳатимиз бўл,

Сўз булоғи сенинг учун мўл,

Тил, дилларни бирлаштиравер,

Бирлашмоқни сирлаштиравер.

Фарзанд
Фаришталар ёзиб қўйманг гуноҳимни,

Ақлу хушим олган эса фарзандларим.

Раҳми келсин Раҳимдилим-Оллоҳимнинг,

Зурёдларим десам магар бол, қандларим.

Арзандалар жон-холимга кўймагайдир,

Нози неъмат, нур кунларга туймагадир,

Даҳшатлиси ўт, сув билан ўйнагайдир.

Фаросатдан кўйлак тикиб кийишмаслар,

Амал қилмас ўқигани, кўрганига.

Роҳат, дейди тилларини тийишмаслар,

Зори йўқдир вафодори, суйганига.
Арзандалар: “Нега туғдинг, она бизни,

Наврон бергин, кўкда кўргин изимизни”,

Дарди шундоқ ўғлимизниинг, қизимизнинг.
Фасонадир улар билан ҳаётимиз,
“Аъло”, “ахмоқ” номин олдик улар билан.
Рангин ўтар хар лаҳзамиз-соатимиз,
Замин яшнар, турфа олам гуллар билан

Амри вожиб Оллоҳимга шукр бўлсин,

Нурли олам уйларига бола тўлсин

Дилбандларни яратганим ўзи суйсин!
- Етар чўзма ортиқча гапни,
- Зурёд кўтаролмас таърифни.

- Кўшиламан эътирозингга.
- Фарзанд етмас оҳу зорингга.
- Севгин уни сездирма, бироқ.

Дилинг ўртар, бир куни фироқ.
- Фикрдошим қучайин сени,

Сўз уволи тутмасин мени.

Кечиргин-Кечирмагин
Бир сўзимни минг қайтарсам,

Такрорлардан хайкал яратсам.

Кўнгил кўчасига кириб қолсам мен,

Давру даврон суриб қолсам мен,

“Ҳурсандлик бахти”дан маст бўлиб борсам,

Қўшним қаттиқ нон, мен асал есам-

Билиб-билмай қилган гуноҳим,

Ўзинг кечир, Роббим-Оллоҳим!

Жонини жонимга тиккан онамдан,

Бахтини бахтимда кўрган отамдан,

Устозим, азизим, саҳий-хотамдан,

Тонар бўлсам қариндош, амма, холамдан.
Кўнгил қушим “нафс тоғи” га учса,
Нодонларни "жоним",-деб қучсам-

Билиб-билмай қилган гуноҳим,

Ўзинг кечир, Роббим-Оллоҳим!
Ғийбатчилар ғийбатим қилса,

Ғараз ханжарида қалбимни тилса.

У ёмон деб чиқарса ғалва,

Яратганим, мени савала.

Чунки ўшаларни қилганман ҳурмат,
Қалб қасридан берган эдим тахт.
Ёмонларга кетдим ишониб,

Асллардан кетдим мен тониб.

Кечирмагин, ушбу гуноҳим,

Кечирмагин, асло, Оллоҳим!
Ширин жоннинг хузурин кўзлаб,

Соддаларга ёлғонни сўзлаб.

Чиқиб кетсам тариқатингдан,

Ўргилайин Роббим отингдан.

Кудратингни унутсам, Ё ҳақ,

Енгиб кўйса дўзахий фарах-

Инсон деган шарифим ўчир,

Она ердан дўзахга кўчир-

Кечирмагин икки дунёда,

Жаханнамлар менга зиёда!..
- Тўхтат ёзишингни, тўхтат шоира,

Юрагимни эзиб юбординг чунон.

Бу қудратли сўзлар ўтида ёна,
Бўғзимга тиқилиб келаётир жон.

Сен қандай кўрдингки, бу гуноҳларни,

Тан олдириб қўйдинг сўзлар орқали,

Чеки йўқ қалбдаги оҳу воҳларни.

Енгил тортармидим, модамики гар,

Шахсий гуноҳларим кўролсам, қани!..

Якун
Сўз ҳақида сўз айтдик шукр,

Сўзга тўлсин ўнгу сўлимиз.
Сўздан баҳра олишдик ҳузур,

Сўз таърифсиз умр йўлимиз.

Саҳролардай жазирама сўз,

Куйдиришга ҳақли даъвогар.

Қуёш нечун, сўз йўқса магар

Сўздир, ҳар тил тилла қуроли,

Сўз нурига қул бўлган буюк.

Аммо тутса сўзнинг уволи,

У элига ортиқча бир юк.

Сўз таъмидан тотлидир сув ҳам,

Сўз атридан муаттар боғлар.

Сўздан сўзга ўсмаса одам,

Жон танида кўпаяр доғлар.
Ҳар миллатнинг ўз сўзи тугал,

Шу сўз унинг фарқи фароғи.

Ўз сўзидан жудо бўлса гар,

Ўз элида йўқдир саноғи.

Фарзанд экан гар олий ҳиммат,

Улуғлагай Она сўзини.

Бўлмаса ҳам серхашам, сурат,

Шу сўз очган ақл кўзини.

Она сўзи - Оллоҳ инъоми,

Шоху гадо унга ҳақлидир

Она сўзда қолса гар номи,

У чинакам буюк шарқлидир.

У чинакам буюк мусулмон,

Намозлари мукаммал сажда.

Руҳсиз қолган жасадларга жон,

Ҳожи бўлиб кайтади ҳаждан,

Ўтинаман, Парвардигорим,

Она сўздан айрима лаҳза.

Ўз сўзимда зўрим ва зорим,

Рохатларга чорловчи мазза!

Сўз ишқисиз яшамоқ абас,

Сўз ишқидан чарақлар юлдуз

Сўз сайри-чун этамиз парвоз,

Сўз бор ёруғ кеча ва кундуз.

Раҳимдилим-Сарвари олам,

Ҳар бир сўзда ўзинг намоён.

Ҳар сўзингда Ота ва Онам,

Ҳар сўзингда мўъжиза жаҳон,

Хуш кўр шукрим-Аввалу Азал,

Ҳар сўзингга садоқатим нур

Ҳар сўзингга битилган ғазал,

Элу-юртга саодатимдир.

Сўздан топган бир саодатим,

Умрим учун етгулик неъмат.

Сўз бойлигим, сўз учар отим,

Бундан ортиқ бўлмагай омад,

Шукрим Ўзинг-Оллоҳу Ҳикмат.

Омин!
2000 йил

Ёрилтош

Муқадимма
Қизча эдим эркагина шўх.

Ўтмас эди пўписа-ю, дўқ.

Жон-холига қўймай дадамни,

Ишдан хориб келган одамни,

Тизазсида ўлтирар эдим,

Эртак, достон айттирар эдим.

Минар эдим кифтига дадил.

Онам дерди: «Сал уятни бил».
Отам дерди; «Қўябер кампир.

Яйраб олсин мен боримда бир».

Эркалатиб юзлари болим,

Силар эрдим отам сақолин.

Гар айтмаса сочини юлиб,

Ухлатмасдим кийқириб, улиб.

Қистар эдим айта қолинг деб,

Қанд-пандларга қаранг, олинг деб.

Бояқишим кўнглимга қараб,

Сақолини қўлида тараб.
Айтар-эди дилдан берилиб,

Келар эди сўзлар уюлиб.

Тинглар эдим, ҳайратим ошиб,

Шўх дарёдай ўзанга тошиб.

Баъзан йиғлаб, баъзида кулиб,

Тимсолларни сеҳрига кириб.

Гуё боғлаб белимга қанот,

Дулдул янлиғ бўлиб учар от.

Олам кезиб учиб юрардим,

Ой, юлдузни қучиб юрардим.

Фаришталар, девлар. парилар,

Жодугарлар, далли қарилар.

Илон, чаён. қовоқ арилар,

Олтин, кумуш, гавҳарлар, зарлар.

Яхши-ёмон ажиб одамлар,
Гоҳи қора, гоҳ хушнуд дамлар.

Гуё бизнинг уйда бўларди,

Юрагимга дунё тўларди.

Ўшалардан бири «Ёрилтош»,

Опа-сингил-хурлар-қаламқош:

Достонидир маъсум, бокира,

Ёдимиздан чиқмайди сира,

Отажоним руҳин шод этиб,

Юртга бўлган меҳрин ёд этиб.

Бароққўхни қучоқлаб, ўпиб,

Қалб дафтарин варақлаб титиб,

Сўйлаб берай гўзал достонни,

Лол қолдириб асрий «Чўлпон»ни.

«Номус дури» эрур бу достон,

Таъзимдадир замину осмон.

Порлаб турар Қуёш-ҳақиқат,

Оллоҳ изми-оппоқ тариқат.

Хур қизлардан бошланган ҳаё,

Қалбимизда ҳануз нур-зиё.

Опа-сингил қолдирган ибрат,

Авлодлардан - авлодларга хат.

Нафсхўрларнинг нафсига урган,

Пок йўллардан мардона юрган,

Хур кизларнинг малоҳати-бу,

Биз қизларга омонати - бу.

Омонатга килмай ҳиёнат,

Ёз, деб кистар. калбим-диёнат.

Оллоҳ берган илҳомдан жўшиб,

Сиёҳимга тилла ранг кўшиб,

Олтин сўзда битгум достонни-

Сеҳрласин сўз китобхонни.

Аммо қанча қилмайлик меҳнат.

Ютуқдан кўп камчилик қат-қат.

Гуручнинг ҳам тоши бўлади,

Қарининг ҳам ёши бўлади.

Қариганда ёш бўлсак не тонг,

Кўп нарсага етмагандир онг.

Бу достонни ўқиган кезда,

Фикр ёзинг бизларга тезда.
Биз келтирсак магар камчилик,

Тўлдирганга қирқта қўй-илик.

I қисм

Бўлган экан, бўлмаган экан,

Ёр-ёрига тўймаган экан.

Қандай бўлсин-бўлмасин, аммо,

Кўргуликлар метин муаммо.

Ўзига тинч, хотиржам, иноқ
Икки қизи - икки кўш булоқ.

Ўтган экан гўзал оила,

Қалби қўшиқ ғазал оила.

Куёв-қайлиқ экан севишган,

Бир-бирига жонин беришган.

Қизларини бахтиёр қилиш,

Қўш юлдузни тахти бор қилиш

Бирдан-бир зўр орзуси экан,

Оёғига бостирмай тикан.

Аммо орзу чиқмай рўёбга,

Дуч келибди ҳаёт саробга.

Оиланинг сарвари она,

Истималаб ёна ва ёна,

Не кўргулик оғриб қолибди,

Ҳароратдан аста толибди.

Хира тортиб порлоқ кўзлари,

Сарғайибди қизил юзлари.

Сўзларини йўқотибди, у,

Фақат карахт - нес ётибди, у.

«Жигар касал» бўлган экан, у,

Сал бепарво юрган экан, у.

Жигар ириб қон қусибди, у,

Ҳаётидан кўз узибди, у!

Омонатин олибди, худо,

Ҳамма йиғлаб бўлибди жудо.

Кўнгли - кўкси ўлиб отани,

Сиғмай қопти ер-кўкка тани.

Ғайрати йўқ, иши юришмас,

У ўзини ўзи тушунмас.

У ҳали ёш, ўйнаб куларди,

Хуш бахтиёр давр сурарди.

Югурармиш куйиб қабрга.

Қолган экан қаттиқ жабрга.

Тушларида бирга хотини,

Миниб қочар эрнинг отини.

Эр пиёда елиб етолмас,

Хотин уни жабрлаб толмас.

Қўшиқ айтиб йиғлар экан. у,

Жўшиб айтиб йиғлар экан, у.

Айта бериб улиб қолибди,

Тамоқлари қуриб қолибди.

Ўтмай қопти тамоғидан нон,

Келиб қопти бўғизига жон.

Унутибди қизларини ҳам,

Ётиб қопти: қочди деб мазам.
Отасини қучоқлаб қизлар,

Оллоҳидан даволар излар:

“Онам қазо этгани етмай,

Ҳали уни қирқ куни ўтмай,

Отамизга дард бердинг Оллоҳ,

Кечир агар у қилса гуноҳ.
Кечир агар биз қилсак гуноҳ,

Сени эсдан чиқармайлик, оҳ!

Отам бизни ташлаб кетмасин,

Ёш бошимиз етим ўтмасин.

Яхшиси бер иккимизга дард,

Отамизга шифо бер, мадад”.

Қизлар куйиб сел бўлиб кетди,

Ҳарорати тўшакка элтди.

Битта касал учта бўлишди,

Учаласи тенг қўлга тушди.

Яқинлари қараган билан,

Ёмон кунга яраган билан.

Беморлари тузалмас экан,

Дард ипини узолмас экан,

Кўтарилар, тушар ҳарорат,

Ота, қизлар бамисли сурат.

Сўз айтишга тил ишламайди,

Ёлчитиб бир нон тишламайди.

Кор қилмасмиш табиб дориси,

Ўзгармасмиш беморлар туси.

Табиб келмиш охир шу ўйга.

Тайёргарлик кўришга тўйга:

-Бу йигит ёш, ҳали, қўшнилар,

Кекса-ю, ёш мени тушинар.

Аёлининг ўрнини боссин,

Бемор йигит бир хотин олсин

Қизларига яхши қарайди,

Сочларини ювиб тарайди.

Йигит ғами тарқалар андак,

Хотин эрга эрур ҳандалак.
Фарзандлари бўлгани билан,

Кўнгли нурга тўлгани билан,

Эрнинг кўнгли кусайди хотин,

Хотин эрга давлату олтин!”...

Қўшниларга гап мақул тушди,

Совчиликка иккиси учди.

Тайёр экан эрсиз бир санам,

Ковушлари йиртилмади ҳам.

Ўлган экан Кўз очган эри,

Тул юрибди анчадан бери.

Ўғилчаси бор экан, уни,

Бир отага зор экан, уни.

Дуруст экан, чирой-чиммати,

Маҳаллада бормиш ҳурмати.

Йигит ҳақда айтмиш совчилар,

Иш битириб қайтмиш совчилар.

Хабар етиб ота-қизларга,

Ранг югурмиш, ажаб, юзларга.

Табассумлар кўриниб қопти,

Совчилардан сўйиниб қопти.
Ғам-аламлар арий бошлапти,

Дард сафари қарий бошлапти.

Туриб қопти оёққа бемор,

У бўлади бир санамга ёр.
Ёлғиз қолмас қизчалари ҳам,

Парваришлар қизларни санам.

Хуш ўйлари сой бўлиб оқди,

Санам ўғли той каби ёқди!

Карнай-сурнай-тўй ҳам бошланди,

Қизлар йиғлаб, кўзлар ёшланди.

Текис ўтди, гўё ҳаммаси.

Хушнуд эди одамлар саси.

Кимдир мақтар табибни эслаб,
Кимдир лоқайд ўлтирар эснаб,

Биров айтар савоб бўлди, деб,

Биров берар қадамига зеб.

Хамма айтар ўйлаганини,

Ким кўрибди замин тагини,

Одам борки, оворалик бор.

Бирда яхши. бирда хорлик бор.

Шундай қилиб, қизлар ҳақида,

Хабар берар ушбу ақида.

Достонимиз қирқта кўзи бор,

Қирқ минг бир қизнинг сўзи бор.

Қирқ минг бир қизнинг сўзлари,

Сўзларимас, ҳатто ўзлари,

Эл-юртининг номус-оридир.

Хаёнинг Хур мангу ёридир,

Шундай бўлди, кетган қайтмади,

Уни биров тўйга айтмади.

Тулни тулга унаштирдилар,

Эплаб-сеплаб илаштирдилар,

Яна қайта ҳаёт бошланди,

Ғам кўрпаси кетга ташланди.

«Яйраб, йиғлаб йиллар ҳам ўтди,

Учта фарзанд бўйга тенг етди.

Кўрганлари бўлди яхшилик,

Еганлари оппоқ нон, илик.

Кўнгиллари тоза беғубор,

Гўзаллиги мисоли баҳор.

Опа-сингил айниқса гўзал,

Бир боқиши минг битта ғазал.

Бизга боғбон бўлса дер боғлар,

Изларига етсам дер тоғлар.

Гўдак шошар қучоқларига,

Ўтин шошар ўчоқларига.

Тандир кутар нон ёпишларин,

Гул унутмиш гулгун тушларин.

Хуллас, қизлар ягона бўлди,

Кўрган хушдан бегона бўлди.

Совчи келса қизғанар она,

Ҳеч бирини хушламай ёна.

Беролмаймиз камлари бисёр,

Ёши ёшроқ бўлолмайди ёр.
Қиз чиройи нафсни қўзғатди,

Акасини ҳирсин уйғотди.

Ўгай ака телбадай юрар,

Нафс йўлидз хуш хаёл сурар.

Йиғлатади синглисин баъзан:
- Сен қўлимда бўласан хазон.

Ўзга эрга бермаймиз сени,

Эрим деб, юр бугундан мени.

Боқишларинг дилга оромдир,

Сенсиз менга кунлар ҳаромдир.

Кел, кифтимга миндириб юрай,

Дор устида сен билан турай.

Топиб бўпсан мендек эрни сен,

Топиб бўпман сендек кизни мен.

Бахтинг шуки, эр истамайсан,

Мендек эрга умр тилайсан.

Яна қандай ширин сўз айтай,

Кел, яхшиси юзингдан ўпай!...

Қиз йигитни силтаб ташлади,

Сўз айтолмай кўзин ёшлади.

Қўрслигини кўрсатди ахмоқ,

Гўё чақди осмонда чақмоқ.

Девдек тортди бағрига қизни,

Моматалоқ қилди оқ юзни.
- Мана энди тушдинг қўлимга.

Кўз тикабер бугун ўлимга.

Сақов бўлиб қолдингми, гапир,

Шу эшикда бўласан кампир.

Лекин қиздан чиқмади садо,

Рози эди у бўлса адо,

Ўгай ака қаттиқ бақирди,

Тепиб кетди чойнак, пақирни.

Ич-этини еб битди Сулув,

Юраклари этиб кетди «Шув».

Бигиз қилиб ўрта бармоғин,

Ўгай деди анча сўз тағин:

- Ўлдиришга кўзим қиймайди,

Гўрда сени илонлар ейди.

Сабр килиб турай яхшиси,

Тушиб қолар менга ҳам ишинг.

Хизматимиз қилмасанг билиб.
Тут шохига қўяман илиб.
Қочаман деб сира ўйлама,

Мен сув, ўтман, «Ўт»ни ўинама.

Юрагингни юлиб оламан,

Бошингга ит кунин соламан.

Чиройингни этаман поймол,

Сен мен учун бўласан ҳаммол.

Эр кишига қизлар жуда кўп,

Узр сўраб ҳозир мени ўп.

Биласанки, онамиз бошқа,

Сендан ёшим катта бир ёшга.

Зоти улуғ насли тозасан,

Хотинликка жуда маззасан.

Қилсанг агар гапимни икки,

Бошингда бил азобнинг юки.

Отамиз ҳам юз ўгиради,

Сени кўрса итдай хуради.

Оиламиз бўлсин десанг тинч,

Менга ёр бўл, тиз чўк, қасам ич!...

Қизой шундай кунларга қолди,
Қоп-қоронғи тунларга қолди.

Ота-она, ака бирлашди,

Шўрлик қизни чунон хўрлашди.

Маслаҳатлар пишди-ку одил,

Бунга гувоҳ ҳақ-Эгам қодир.

Қизой бўлар акасига ёр,

Ота-она тўй учун тайёр,

Қиз кўнглига кулоқ солар йўқ,
Белгилашди тўй кунин аниқ.

Ҳамма яйрар, хаммаси сайрар.

Қўй сўйгани пичоқлар қайрар.

Қизой бунга беролмади тоб,

Уйдан қочди беркингач офтоб.

Ўзин деди: Мен энди телба,

Тўрт тамоним бугундан қибла!..
Ота уйин тарк этди Қизой.

Қиз йўлини ёритди кўк, ой.

Яланг оёқ, бошидир очиқ,

Кетиб борар кўз ёши аччиқ.

Ўлимига бўлганди рози,

Ғам ноласи эди овози.

Ялдо кеча бўлди йўлдоши,

Суянгани эди бардоши.

Кўзларига кўринмас ҳеч ким,

Ёлғиз ўзи борар эди жим.

Кўчалардан кўчага ўтиб,

Сочларига юзин беркитиб,

Улоқтириб қора қўрқувни.

Худо сақлаб Қизой Сулувни:

«Жаннат ариқ» лабига келди,

Оби-ҳаёт қалбига елди.

Нафасини ростлади аста,

Сув дардига бўлди пайваста.

Тўйиб-тўйиб сув ичди сулув,

Қиз кўнглига оро кирди сув.

Салқин тортди куйган юраги,

Кучга кирди жисми, билаги.

Анча келди ўзига Ойқиз,

Унга ҳамроз кўк тўла юлдуз.

«Жаннат ариқ» қирғоғи гўзал.

Сувга жоиз ишқий куй, ғазал.

Аммо кундуз одамлар келар,

Бунда Қизой келганлар билар.

Ит, қуш билмай бу ердан тезда,

Тун пардаси ёпилган кезда,

Бекинмоққа махфий ер истар,

Тоғ белига чиқмоққа қистар.

Бардош бериб яланг оёғи,

Зир титратар Сулаймон тоғин.

Илма-тешик бўлган оёқлар,

Тоғ тошига хиналар боғлар.

Тоғ ҳис этди Қизой дардини,

Ва синади қўрқмас мардини.

Тўрт оёқда у юрар баъзан,

Ўлим жангги бўларди баъзан.

Чўккан гўрлар олов сочарди,

Илон, чаён бола очарди.

Қабрлардан чиқарди фарёд,

Дилга келмай қочарди оят.

Йўлни кесиб мушук ўтарди,
Гўр дунёси қалбни ўртарди.

Қиз кетидан келгандай кимдир,

Овоз бору нимадир зимдир.

Қурт-кумирсқа, қўнғизлар бисёр,

Қиз оёғи улар учун ер.

Бири қўйиб, бири таларди.

Гоҳи чақиб, гоҳи яларди.

Мурда исин еларди шамол,

«Жин тўзони» белни қилар дол.

У соясин танимасди гоҳ,

«Одаммисан, овозбергин, оҳ!»

Хушдан кетиб. хушига келар,

Бир йиқилиб, бирида елар.

Тоғ тунида юрмоқ машаққат,

Риёзатга эгизак шафқат,

Бу қандай сир, ўқиб бўлмайди.

Эртак қилиб тўқиб бўлмайди.

Олислардан келарди хуш сас,

«Бир оз чида, чидагин бир паст.»

Қучоқларди бу сасни Қизой,

Тоғ бағридан берганидай жой.

Қиз қайтмади маъсум ўйидан,

Умиди йўқ, ота уйидан.

Аввал эди у она етим,

Энди бўлди отаси ҳам ким?
Она билан қолган етиммас,

Ота экан хотин билан маст.

Қўллари қон, оёқлари қон,

Жисмида-бор бир қатрача жон.

Тоғ белига етиб келди зор,

Енголмади уни шум озор.

Балки қизга Оллоҳ йўлдошдир,

Жасоратга йўллаб йўлбошдир.

Ўзи билар, ўзи яратган,

Фақат бўлар худойим айтган.
II қисм
Чўққи тошга етиб келди қиз,

Сўз берамиз энди унга биз:

“Паноҳ излаб келдим тошларим,

Тоғни ювди кўзим ёшлари.

Бағрингизга олинг, йиғлайман,

Олмасангиз қалбим тиғлайман.

Етиб келмай у бағри тошлар,

Кўздан оқмай қора сел ёшлар.

Мени андак яшириб қўйинг.

Тош ичига тушириб қўйинг.

Жоним бўлинг, жигарим бўлинг,

Илтимосим, беркитиб қўйинг.

Юзингизга босай юзимни,

Ўзингизга босай ўзимни.

Тоғу тошлар, отажон бўлинг,

«Тоғ гиёҳлар» акажон бўлинг.

Синглим бўлинг азиз тошчалар

Онам руҳи, келинг бош силанг!”
Сўзлаб кетди шўрлик қиз,

Бўзлаб кетди шўрлик қиз:

“Онажоним келинг бунда,

Қизларингиз қаро кунда.

Сиғмай қолдик бу дунёга,

Олиб кетинг у дунёга.

Етимлик хор, ёмон экан,

Ота хотин томон экан.

Ўгайларга ташладингиз,

Кўзларимиз ёшладингиз,

Садо беринг келинг она,

Талпинмоқда Сизга жона.

Сизни кўриб тўлишайин,

Дардларимни бўлишайин.

Зўрлашдилар, хўрлашдилар,

Қора тўнга ўрашдилар.

Худо кўллаб қочдим мен-о,

Сирларимиз очдим мен-о.

Мени бунда топишса гар,

Қўл-оёгим боғлар саҳар,

Саҳар бўлмай, онажоним,

Омон қолсин тану жоним.

Меҳрибоним, товуш беринг,

Оёғимга ковуш беринг.

Уйғотайлик тошларни биз,

Қабул бўлса ёшларимиз.
Гумбур-гумбур гурс этди,

Онага нола етди.

Руҳ эшитиб қизини,

Кўрай деб юлдузини.

У дунёдан келди у,

Одам бўлиб турди у.

Овозини узатди,

Қиз ошкора кузатди:

“Бу тоғлар баланд тоғлар,

Ғариб йўлини боғлар.

Сен ғарибга мен йиғлай,

Мен ғарибга ким йиғлар?

Бошингга тушган кунни,

Ялдойдай қаро тунни.

Биламан, жоним қизим,

Заминдаги юлдузим.

Қандоқ қилай ғарибман,

Ғирабликда қарибман.

Сени кўриб ёшлигим,
Қаро қалам қошлигим.

Жонимга оро кирди,

Ёнимда кулиб турди.

Ёмонлардан сақлашни.

Пок номингни оқлашни,

Худойимдан сўрайман,

Сени нурга ўрайман.

Сени севган кўп бўлар,

Азоб берганлар ўлар.

Сен юрасан Беҳиштда,

Мен билан тунги тушда.

Синглинг ҳам бўлар бирга,

Қучоғинг тўлар гулга.

Тош ёрилиб жой берар,

Фонус учун ой берар.

Юлдузлар бошингдадир,

Бахт ичу тошингдадир.

Опа-сингил хур бўлиб,

Фаришта-ю, нур бўлиб,

Чин дунёга етасиз,

Бу дунёдан кетасиз.

Ёнбош тоғга яқинлаш,

Бундатурар «Ёрилтош».

Ялин қизим, шу тошга,

Жой берар ғариб бошга.

Йиғиштир сочларингни,

Кенг ёй қулочларингни.

Мен сенинг жонигдаман,

Жасорат, қонингдаман.

Ноламиз қўллар Худо,

«Ёрилтош» бўлар фидо”

Онасининг ўзини,

Порлаб турган кўзини,

Алланг-ошкор қўрди қиз,

Она тамон юрди қиз.

Товуш учди ҳавода,

Қайга борсин давога.

Қизой титраб лол қолди,
Она сўзи-бол қолди.

Руҳ бўлди аста ғойиб.

Бу сир эди ғаройиб.
III қисм

Она берган руҳий жасорат,

Қиз қалбига боғлади қанот.

Тошни силаб кўз ёшлади қиз,

Қон ёшидан тоғ бўлди қирмиз.

“Ялинаман, ёрилинг тошлар,

Келиб қолмай қора бардошлар.

Бўғзимга жон тиқилиб қолди,

Ору номус шу кўйга солди.

Ҳурмат қилинг ор-номусимни,

Мен севаман тоғим муслимни.

Муслимангиз бўлай тошларим,

Тупроғингиз бўлсин ошларим.

Кечдим мутлоқ икки нафсдан,

Руҳ тўйгандай тўяйин «ис»дан.

Раҳмингизни дариғ тутмангиз,

Сасингизни ичга ютмангиз.

Ёлвораман ёрилинг тошлар,

Сизга фидо бу қалам қошлар.

О, сочларим тўзитган сабо,

Тоғ йўлларин ёритган само.

Айтинг тошлар бағрига олсин,

Қизой бунда умрбод қолсин.

Юлдузларим, оймомом айтинг,

Тоғда кезган руҳ Момом айтинг,

Тиз чўкаман бу тош ёрилсин,

Мен ғарибни бағрига олсин

Ёрилгин тош, ёрилгин,

Ўгайларни кўрмайин.

Мен уларнинг қасдидан,

Ўт, оловда куймайин!”
Тош жонидан ўтди нолалар,

Кўз ёшлардан ўсди лолалар.

Тошлар куйиб қорайиб кетди.

Осмон юзи торайиб кетди.

Поклик учун курашган қизни,

Мудом сўнмас ёруғ юлдузни:

Нажот йўлин берди, Худойим.

Хожат қўлин берди, Худойим

Ўн саккиз минг олам титради.

Мавжудотлар - одам титради.

Соат узра ҳар дам титиради,

Минг асрлик алам титради.

Ўз ишидан Оллоҳ титради,

Қора қучлар, гуноҳ титради.

Туғилмаган гўдак титради,

Замин қадар фалак титради.

Тош ёрилди, ер самода ўт,

У дунё-ю бу дунёда ўт.

Чанг-тўзонга қоришди олам,

Ғорга меҳмон тип-тирик одам.

Қизой кирди тошнинг ичига,

Олят ўқиб Оллоҳ» кучига.

Қиз жойлашди зим-зиё ғорга,

Бу ғор инъом номус -у орга.

Яна тошга ёлворди яна,
Келиб қолмай у ўгай она:

“Ёпилгин тош, ёпил раҳнамо,

Бағринг бўлсин менга онам-о.

Ҳохламайман ўз отамни ҳам,

Улар менга эмасдир ўктам.

Роббим, ишқинг кўзимдаги нам,

Ишқинг ила чекинсин алам.

Омон сақла ёлғиз бошимни.

Ўзинг ёпгин очган тошингни.

Шукрим айтай ўзингга фақат,

Ўзинг бахтим, ўзингсан тоқат.

Берган сабринг тахтимдир, Оллоҳ,

Инсоф, иймон бахтимдир, Оллоҳ.

Ёпилгин тош ёпилгин,

Ғариб кўнглимни билгин.
Ғариб кўнглимни билиб,

Ағёр қалбини тилгин.”

Илтижолар бўлди ижобат.

Қизой бўлди ғамлардан озод.

Тош ёпилди, ёпилди гуррос,

Олам тинчин олди тош овоз.
Ҳайрат билан хонлар уйғонди,
Мудраб ётган онлар уйғонди.
Бир жон йўқдир инга писмаган,
Ит қолмади думин қисмаган.
Кўзга инди қоронғи дунё.
Таралмади мафтункор зиё,
Мудом йўкдай кўринди офтоб.
Бу фожеа Тавбага хитоб.
Тош ёпилди, Қизой қутилди,

Лек ўгайлар Қизойни билди:

«Ёрилтош» ни искаб келдилар,

Фарёд солиб чунон елдилар.

Тош қимчибди қизнинг сочини,

Ака кўрди сочнинг учини,

Хап, сеними! Деди чираниб,

Синглисининг сочини таниб.

Ёлғон сўзлаб ёна бошлади,

Ўхшатиб зор, кўзин ёшлади:

- Мен синглимга бермадим озор,

У эмасдир мендан ҳеч безор.

Ёрилгин тош, ёрилгин,

Мен синглимни кўрайин.

Мен синглимни кўрганда.

Дийдорига тўяйин.

Тош ичидан келди сас, нидо,

- Мен эмасман ҳеч кимга фидо.

Тош, эшитма бу овозни ҳеч,

Ёлворгани энди бўлди кеч.

Ёрилма тош, ёрилма,
Мен акамни кўрмайин.

Аввал эди у акам,

Энди бўлди куёвим.

Ака кетди, ўксиди,

Ит таталар кўксини.

Бирга бўлганди катта,

Тушунди, ақли калта.

Нафс деган жодугар,

Қилибди қулоқни кар.

Ёниб борар юраги,

Пучга чиқиб тилаги.
Она келди ўкиниб,
Юрак бағри тўкилиб:
- Бахти қора онаман,

Ўт ичида ёнаман.
Ёрилгин тош ёрилгин,
Мен қизимни кўрайин.
Мен қизимни кўрганда,
Дийдорига тўяйин.
Тош ичидан келди сас, нидо:

Мен змасман ҳеч кимга фидо.

Тош.эшитма бу овозни ҳеч,
Ёлворгани энди бўлди кеч.

Ёрилма тош, ёрилма,

Мен онамни кўрмайин.

Дийдорига тўймайин.

Аввал эди у онам,

Энди бўлди қайнонам.

Она кетди бурилиб,

Тоғ тошларга урилиб.

Шундай бўлди қисмати,

Қоп-қора бўлди оти.
Нафс деган жодугар,

Қилибди қулоқни кар.

Ёниб борар юраги,

Пучга чиқиб тилаги.

Ота келди довдираб,

Ўксик кўзи жовдираб.
Силаб йиғлади тошни,

Чангаллаб нодон бошни:

Ёрилгин тош, ёрилгин,

Мен қизимни кўрайин.
Мен қизимни кўрганда,
Дийдорига тўяйин.
Тош ичидан келди сас, нидо,
Мен эмасман ҳеч кимга фидо.
Тош эшитма бу овозни ҳеч,
Ёлворгани энди бўлди кеч.
- Ёрилма тош, ёрилма,
Мен отамни кўрмайин,
Дийдорига тўймайин.
Аввал эди ўз отам,
Энди бўлди қайнотам.
Ота ҳайрон, лол қолди,
Ўзини кўлга олди.

Артди шаш қатор ёшин,

Кўтарди тоғдан бошин.

Гуноҳкор эди чиндан,

Мадад сўрасин кимдан?

Энди кўрмас қизини,

Ажин босди юзини.

Дунё бўлди қоронғу,

Оққан терлари оғу.

Боши кетди айланиб,

Оёқлари боғланиб.

Хуллас, девона бўлди,

"Ёрилтош" она бўлди.

Атрофида айланди,

Ипсиз тошга боғланди.

Тош эди ошу нони,

Тош эди қизи-жони.

Кўрпаси, болиши тош,

Хордиқ, дам олиши тош.

Тошни ялаб ўпарди,

Кун-тун шундай ўтарди.
Жаҳли бурни учида,

Армонлари ичида.
Тилиниб битди қалби,

Қақраб борарди лаби.

Пичирлаб деди: ғафлат,

Олган экан-да қат-қат.

Не деган одам бўлдим.

Энди мен тамом, ўлдим.

Нафс деган жодугар,

Қилибди қулоқни кар.

Ёниб борар юраги,

Пучга чиқиб тилаги.

Ота-она кетидан.

Тушиб қат-қат этидан.

Синглиси учиб келар,

Қуёш бошдан сел элар.

Билмас у эзилганин.

Тан-жонин тош тилганин.

Опасин топса бўлди,

Ёнида ётса бўлди.

Тошни силар ораста.

Қалби тошга пайваста:

-Ёрилгин тош, ёрилгин,

Мен опамни кўрайин.

Мен опамни кўрганда,

Дийдорига тўяйин.

Тош ичидан келди сас, нидо,

- Сингилжоним сенга жон фидо.

Тингланг тошлар, бу овозни сиз,
Опа-сингил-жонажонмиз биз.

Ёрилгин тош, ёрилгин,

Мен синглимни кўрайин.

Мен синглимни кўрганда,

Дийдорига тўяйин.

Тош ёрилди беозор,
Тоғлар бўлди лолазар.

Опа-сингил топишди,

Бир-бирига ёпишди.

Кўз ёшлар оби-дарё,

Қуёш таратар зиё.

Омон-омонда бўлди,
Яхши-ёмонда бўлди.

Шу бўлди-ю шу бўлди,

Опа-сингил хур бўлди.

Асрларни қаритиб,

Надоматни аритиб.

Ўзни ўтга отмаган,

Ғафлат босиб ётмаган.

Хўрланишни енганлар,

Ўз ғамини еганлар.

Озода қизлар бўлиб,

Ёп-ёруғ- юзлар тўлиб.

Келармиш «Ёрилтош»га.

Елар"миш хур куёшга.

Дуо талаб қизларга,

Хаё тўлган юзларга,

Дуо берар Хур Момо,

Гувоҳ бўлармиш само.

Хур бўлишни ҳохлаган,

Она сутин оқлаган,

Покликдан бахт қидирган,

Менга ўзин билдирган,

Нафс ёвини ўлдирган,

Номус-у орни билган,

Худо изми муборак,

Сизга мунтазир фалак.

Мен айтган кундан Хурсиз,
Ернинг ўзида нурсиз.

Сизни ёмон тўсолмас.
Қуролингиз-Ор-«Олмос».

Омин! Дуолар учди,

Арши-аълони қучди.

Шу бўлди-ю, шу бўлди,

Замин ҳам хурга тўлди.

Ўз сўзида турган қиз,

Пок йўлларда юрган қиз.

Мангуликда мард қолди,

Қора қалбда дард қолди.

Хур кизни уқиб қизлар,

У каби пок йўл излаб,
Кўрқмади дўл-довулдан,

Ёмон тушди ховурдан.

Иши илгарлаб кетди,

Мурод-мақсадга етди.

Топганлари ибодат,
Кўрганлари адолат.

Дўстлари тугамади,

Жонларин аямади.

Достон айтди бахшилар,

Тинглаб ўтди яхшилар.

IV қисм
Майин саболар елди,

Бир ажиб замон келди.

Шох-султони ғаройиб,

Маънавияти бойиб.

Таъмирлашда «Ёрилтош»,

Эл-элатлар ишга бош
Барақкўхга хол бўлиб,

Ёқут, гавҳар ол бўлиб.

«Ёрилтош» порлаб турар,

Ўзига чорлаб турар.

Лобар қизлар хуш келинг.

Булбуллар-у қуш келинг.

Сиз билан обод бўлай,

Нуру зиёга тўлай.

Ҳур қизларни туш кўринг,

Сиз покликни хуш кўринг.

Ўнгдан келсин тушингиз,

Соғлом бўлсин хушингиз.

Дуо олинг олтиндай,

Китоб ўқинг ҳеч тинмай.

«Ёрилтош» китоб бўлди,

Хурликка хитоб бўлди.
Хур қизлар ишқимиздир,

Куй-у қўшиғимиздир.

Азиз ўшлигимиздир,
Кўнгли хушлигимиздир.

Порлоқ нурзода қизлар,

Оппоқ озода қизлар.

«Ёрилтош», умринг бўлсин,

Булбулу қумринг бўлсин.

Хур қизлар сиринг бўлсин,

Ҳар бири ширин бўлсин.

Бағрннгга бош кўямиз,

Онамиздек суямиз.

Ёрилгин тош. ёрилгин,

Биз хур қизни кўрайлик.

Биз хур қизни кўрганда

Дийдорига тўяйлик.
Тош қаъридан келди хуш садо:

- Пок қадамлар сизга жон фидо.

Тинглаяпман овозингизни,

Жаранглаган тор, созингизни.

Ўргилайин, сизлардан будам,

Хабар олган бизлардан мудом.

Хур қиз Момо сизларга айтар,

Ор-номусни сақланг, муаттар,

Булғанмасин она коинот,

Поклигингиз тинчликка қанот.

Хуш келибсиз, кўрдим Сизларни,

Бир-биридан дилбар қизларни.

Жонингизни Оллоҳ сақласин,

Оллоҳ ишқин қизлар оқласин.
Олқиш олсин мусулмон халқдан,

Фақат Роббимиз-Хақдан.

Нур мақсадлар бўлсин ижобат,

Ер юзида Гулласин Ҳаёт.

V қисм
Хур қизларга қилсак эътиқод,

Сулаймон тоғ бўлгуси обод.

Тангри берар Ҳизр барака,

Иноқ яшар Сингил-у ака.

Талон-тарож бўлмагай замин,
Йўқолгуси нафс, адоват, кин.

Худо сақлар табиий офатдан,

Уй, жой берар тинч-ҳаловатдан.

Лаҳза сайин гуллар Ўшпирим.

Бизга ҳужум қилолмас ҳеч ким.
Жаҳон эли Ўшга талпинар,
Қора нафснинг қадами синар.

Бу кун яқин ўй қиламиз биз,

Минг қўй сўйиб тўй қиламиз биз.

Тўйимизга келар яхшилар,

Достон айтар минг бир бахшилар.

Ноз-неъматлар тўкилар кўкдан,
Қуён қочиб қутилмас кўпдан.

Кўпайишиб тўй ўтказамиз,

«Ёрилтош»ни қалбга чизамиз.

Тилагимиз Худо беради,

Хур қиз Момо дуо беради.

Олинглару олдирманглар ҳеч,

Эзгу ишни қолдирманглар кеч.

Эзгуликда мангулик бордир,

Эзгу ишга Оллоҳим ёрдир.

Тўйингизни Эгам ўтказар,

Оқ ниятга ўзи етказар.

Салом-алик-қалбдан бисмиллоҳ,

Сиғинамиз ўзингга Оллоҳ.
Одамлару, одамлар,

Боғда битган бодамлар!

Эшитмадим деманглар.

Эшитганлар колманглар.

Тоғ йилида тоғда тўй,

Бодраб оқар кўзи-қўй,

Қирқ кеча, қирқ кундуз

Қирк, минг ой, қирк минг юлдуз

Замин, кўкни ёритар,
Жаранглар қўмиз, дутор.

Байналминал тилимиз,

Бир мақсадли дилимиз.

Жонажон дўст топишар,

Бир-бирига ёпишар.

Бу тўйнинг маъниси кенг,

Лаҳзаси асрга тенг.

Келмай армонда қолманг,

Шахсий ишларга борманг!
Тўймисан-у тўй бўлди,

Киши бошига қўй бўлди.

Карнай, кўмуз, сурнайлар,

Рубоб, чанкўвуз, найлар.

Жаҳон бўйлаб янгради,

Кекса-ю ёш яйради.

Тўй бошидир эл ўзи,

Нуқта истамас сўзи...

Яшайверсин, яшасин,

Ҳамма ошин ошасин.

Қўл очилди дуога,

Хамду Сано Худога

Бекам ўтди тўйимиз,

Тоғдай ўсди бўйимиз,

Етказганига шукр,

Барчасига ташаккур!

Омин Акбар-Бисмиллоҳ

Рози бўл Элдан Оллоҳ!

Оллоҳ Улуғ!..

2003 йил

Сарвқомат Алишер 

Ўқувчилар истаги
Алишер бобомиз тасаввур қилдик,

Шоир, олим, вазир бўлганин билдик.

Буюк инсонлиги қойил қолдирди,

Сабру тоқатлари ўйга толдирди.

Бизнинг фикримизча, у мураккаб шахс,

Шунинг учун боқий тўхтамас баҳс.

Опай, маъзур тутинг, шоирсиз, анча,

Шоир ҳақда ёзинг, бизга достонча.

Ҳазрат Навоийга меҳримиз фидо,

Уни қалбимизга жо этди Худо...
Қабул
Шоир ҳақда ўтган бир чорак дарслар,

Камалак суҳбатлар, нодир баҳслар.

Таъсирига тортган бўлса ўкувчим,

"Жавоб битик" ёзгум етганча кучим.

Ширин истагингиз қиламан қабул,

Ўш гулин ҳам севган Навоий булбул.

Беш юз эллик олти ёшга кирганда,

У бизнинг мактабда порлаб тургандай.

Бир чорак - икки ой ёнма - ён турдик,

У билан жаҳонни сайр этиб юрдик

Биз уни, у бизни тушундик дилдан,

Завқ олиб ўзбек тил - она тилидан.

Эй, буюк ўзбекнинг буюк шоири,

Башариятнинг боқий суюк шоири!

Бизни достон қанча бўлса ҳам содда,

Қўшиқ бўлиб қолар улкан ҳаётда.

Чунки бу беғубор қалблар истаги,

Яшил ниҳолларнинг мурғак куртаги.

Алишерга ташна юраклар саси,

Ўкувчилар кутган "Навоий дарси".

Боряпмиз беш асрлик йўлингдан бардам,

Ўзбек адабиёти Ўзбекка ҳамдам.

Назмият дарслари тилимизда ёд,

Ғазаллар шавқидан дилимиз обод.

Эй азизўқивчим, дуога қўл оч.

Муҳаббатинг билан ижодга йўл оч.

Шоирга битайлик, достон - ассалом,

Ўзинг бергин, Роббим! Қалам, нур калом!
Маъзур тутинг мени улуғ адиблар,

Мадор бўлар турган  туяга “Ҳа !” деб.

Зукко ўқувчилар кўнглин истадим,

Давомли баҳсига якун изладим.

Агар топган бўлсам бир чимдим жавоб,

Шу “битик” уларга эҳсону савоб.

Фозиллар, олимлар шоирлар қўшсин,

Кам бўлса турмасдан қилиб кибру кин.

Ёки ўқувчига дарс ўстин йиллаб,

Сўнгра танқид қилсин бизларни тиллаб.

Курсига михланиб шеър ёзиб бўлмас,

Бугунги ўқивчи “очиқ қўр” эмас.

Улар ҳар бир ишда истар мантиқни,

Тили куйган пуфлаб ичар қатиқни.

Қирқ йилдан зиёдроқ куйди тилимиз,

Етмаса ҳам дедик, етар илмимиз,
Оллоҳим кечирсин бизнинг хатони,
Устозлар берингиз оқ йўл-фатвони.

Кам бўлмасин, бизни йўлга солганлар,

Ижодкор қилгунча ўйга толганлар.

Улар бахтидадир бизнинг бахтимиз,

Отидек чополса не тонг, отимиз!

Ўқувчилар саволи
(У бизга ўхшармиди?)

«Чашмадай тип-тиниқ, асалдай ширин",

Дер экан одамлар Алишер тилин.

Онанинг қорнидан туғилган доно,

Кўзларида ўй бор, сўзида маъно.

Ташна экан илмга улғаймай ёши,

Кўтарилмас экан китобдан боши.

Кўринишдан сиздек бир бола бўлган,

Сизлардек гўзалдир, ой каби тўлган

Болалик оламин гаштини сурган,

Болалигин қилган, ўйнаган, кулган.

Мактабда муаллим гапини уққан,
Уйда китоб ўқиб, онгги чиниққан.
Ғиёссиддин ўғлин парвариш қилди,
Алишернинг илмга ғайратин билди.
Тарбия, назорат бўлди мукаммал,
Ота меҳнатига у қилди амал.
Фозиллар қошида ўтказди тунни,
Олимлар ҳам сева бошлади-уни.
Қосим Анвар шеърин ёд айтди тўртда,
Беш ёшида уни берди мактабга.
Ҳусайн, Алишербек ўқиди бирга,
Ошна бўлди, жиддий, илмдай сирга.
Синфда аълочилар аталди улар,
Болалар ичида ажралиб турар.
Муаллим ҳақиқат илмин ўргатди,
Ҳақни тушунишни қаттиқ ўйлатди.
Дарслардан икки дўст эдилар рози,
Шунинг учун юксак бўлди парвози.
Устозини севган толиб Алишер,
Шоир бўлгач, битди унга боқий шеър:
"Ҳақ йўлида ким сенга бир ҳарф ўқутмиш ранж ила,
Айламак бўлмас адо онинг ҳақин юз ганж ила".

(Ким сенга машаққат чекиб, ҳақ ва ҳақиқат йўлида бир ҳарф ўргатган бўлса, унинг ҳақини юз хазина инъом этиш билан ҳам адо эта олмайсан.)

Беш ярим аср зиёд мазкур шеър боқий,

Бундай мумтоз гап йўқ, одил-ахлоқий.

Шу ажр боис диллар севар бир-бирин,

Устоз-шогирдсиз умр бўлмасди ширин.

Шу шеърни ёд билган муаллим обод,

Шу шеърни ёд олган шогирд барҳаёт.

Муаллим шу шеърнинг шоҳи, гадоси,

Шу шеър муаллимлар қадру садоси.

"Талаш мукофотлар" кимга ҳам керак,

Кимга керак сотиб олинган "Тилак!"

Ҳақ ва ҳақиқатни севмагандан қоч,

Ундан бой, тўғри сўз - бир камбағал оч.

Етар соф муродга очин-тўқин у,

Шоир шеърларидан ичиб нур-ёғду.

Шеър-ёғду: Ҳалолни Ҳаққа узатар,

Ҳақ поклар хатосин ўзи тузатар.

Гуноҳ қилса, ногоҳ, олса "ҳайфсан".

Мутаҳамлар деса, ишга ҳайфсан.

Ўзини текширар кўп китоб ўқиб,

Шайтонга арзланмас ёлғонлар тўқиб.

Шоир ёғдулари энг тўғри жавоб,

Хилватда у билан дўстлашмоқ савоб.

У кўз ёшимиздан нур излаб топган,

У холислик билан қорани ёпган.

У холислик бахти учун курашган,

Фақат холис билан яйраб сўрашган.

Ҳолис туриб, ёвни енгган мардона,

Ёруғдир шоирнинг сўзи бор Хона!
I қисм
Шоҳ Шоҳруҳ шоҳлиги тугаб Ҳиротда,

Ором кетди, кўп йил, сокин ҳаётдан.

Темурий шаҳзодалар талашдилар тахт,

Эл азобда қолди кетди гўё бахт.

Уруш хор-зор қилгач, нонга, чироққа,

Эл билан Алишерлар кўчди Ироққа...

Карвон ярим тунда Тафтга етдилар,

Бир оз бу шаҳарда тўхтаб ўтдилар.

Эрталаб болалар ўйнаб юришиб,

Кекса бир чол билан қолди кўришиб.

Бобонур карвонни билмоқлик учун,

Савол билан Шерни синади кучин:

-Таништиринг ўзингизни,

Севиб қолдим кўзингизни,

Не савдолар тушди бошга,

Айтинг, ўғлим, сўзингизни?

-Ҳирот шоҳсиз қолди, бобожон,

Юртни душман олди, бобожон.

Тинч диёрга кетаяпмиз, биз,

Нега ёлғиз ўтирибсиз, сиз?!

Юринг, бирга кетинг биз билан,

Суҳбатлашиб юрай сиз билан.

Кўп китоблар ўқиганман, мен

Ўнлаб шеърлар тўқиганман, мен

Бўлинг менга азиз муаллим,

Менга даркор кўп сирли таълим.

Тез айтаман дадажонимга,

Ҳозир келар Сиз жаҳонимга!..
Али саволларга тез жавоб берди,

Кекса болакайни термулиб севди.

Олти ёшда эди, шунда Алишер,

Али Яздий унга кўп Офарин дер.

Бошин силаб узоқ дуо қилади,

Оллоҳдан болага илҳом тилади...

Шу пайт Шер отаси улуғлар билан,

Келиб, нуронийга, қучоқ очдилар,

Ҳурмат зиёсини сероб сочдилар.

Шунда билди, Али кекса кимлигин,

Унинг ҳузурида барча жимлигин.

"Зафарнома" тарих Унинг китоби,

У ҳаёт тарихин сўнмас офтоби.

Бу висол Алига буюк бахт эди,

Олим дуолари тожу тахт эди.

У қайта кўришди Алишер билан,

Тилда дуолару кўзда сел билан.

Карвон жўнаб кетди, у қолди ортда,

Болакай ўйлаб борар Яздийни отда.

Шароб ичган киши эди у гўё,

Таассуротлар эди Муқаддас рўё.
Алишерни Оллоҳ сақлади

II қисм
Тўрт йил ўтди, Ҳирот тинчиди аста,

Карвон йўлга тушди, яна пайваста.

Язд чўлидан борар от-улов жадал,

Тонг уйқуси босди, эл кўзларин сал.

Бир-бирин унутди, ҳатто хушёрлар,

Ким ортда, ким келар сезмай борарлар.

Худди шу уйқунинг меҳрида э, воҳ,

Алишер йўқолиб қолади Иллоҳ!

У ҳам ухлар эди оти устида,

Қўлдан чиқиб, жилов ерга тушди-да.

Қолиб кетди қумда уйқу зўридан,

У билан от қолди, тўхтаб йўлидан.

Ухларди у қаттиқ ҳеч нарса сезмай,

Карвон кетар эди олдинда тезлаб.

Садоқатли оти олдида юрар,

Ҳидлаб, уйғотишга ҳаракат қилар...

Алишер уйғониб очганда кўзин,

Қуёш қиздирарди, боланинг юзин.

Поёнсиз саҳрода турибди кўрса,

От илдизлардан оларди бўса.

Йигитча ўзини олади қўлга,

Отни миниб аста тушади йўлга.

Кун қизигандан ҳам қизий бошлади,

Бола роса чанқаб, кўзин ёшлади.

"Худо!" Деди Али айтди кўп оят,

Кўп ўтмай мақсадга етди ниҳоят.

Кўзига узоқдан нарса кўринди,

Ўзича: "Бу - Сув!" Деб жуда суйинди.
Меш тўла сув эди бу ҳақиқатдан,

У ўзига келди, оби-ҳаётдан.
"Оллоҳга шукр, ҳамду санолар", - деди
Отини суғориш ғамини еди.
Икки дўст бир-бирин ялаб тўйишди,
Гўё тун ойидай кулиб тўлишди.
Ақлу зеҳн билан тез йўлга тушдилар,
Баъзан аста, баъзан қушдай учдилар.
Ўн ёшли Шер кетиб борсин йўлида,

Оти содиқ турсин унинг қўлида.
Яратган сақласин бало-қазодан,
Нажот нурин ёғиб турсин фазодан.
Энди карвон ҳақда хабар берайлик,

Алишер оиласин ҳолин кўрайлик...

Карвон бир манзилга етишгач аста,

Барчаси бўлишгач, тўлиқ, пайваста.

Алишер кўринмай бўлдилар маҳзун,

Ота-она ўзин йўқотди бир зум.

Ғала-ғовур бўлди тўзиди барча,

У, бу дейишди-ю таскин йўқ унча

Босди оилани ташвиш - васваса,

Ота она хуноб сел бўлди роса.

Ғиёсиддин йиғлар ўзи-ўзига,

Ёшлар тўлиб - тўлиб икки кўзига

“Эй Роббим! Боламни сақлагин омон,

Унингсиз меники эмас танда жон!"

У қаттиқ йиғлаб, юборди инграб,

Эл қўшилиб йиғлар, отани тинглаб

Она ушлаб ўзин, юпатар эрин

Ботирлигин айтиб, у Алишерин

Ғиёсиддин ёрин бағрига босди,

Сўзларми деб, унга эл қулоқ осди.

Сўзлади сел бўлиб: "Туришим бекор,

Жонгинам, ёнимга ўзинг кела қол!"

Ёнига чорлади бир мулозимни:
"Топинг, олинг, - деди - менинг розимни!"

Мулозим отини чоптириб кетди,

Кўп юриб Алишер васлига етди.

Терлари қуйилди пешонасидан,

Нур порлади, терлар ҳар донасидан.

Болакайни ўпди, қучди, ҳидлади,

Оллоҳдан унга умр, нажот тилади.

Алишер йиғлади, ўпкаси тўлиб,

Қолган эди, анча, гул юзи сўлиб.

Мулозимга қаттиқ ёпишди бола,

Гўё унинг қалбига оқарди нола.

Али билан бирга йиғларди у ҳам,

Кўз ёшларда эди шодлик ва алам.

Кўз ёшдан ўзга бир гап, сўз йўқ эди,

Икки қалбни энди кўнгли тўқ эди.

Бир-бирига қараб кулиб олдилар,

Отларини миниб, йўлга солдилар.

Отлар кишнаб, чопиб равон бўлдилар,

Дўстлар минг саккиз юз жаҳон бўлдилар.

Ортда қолди саҳро - бўкирганча дев,

Дўст севсанг, ўқувчим, Алишерни сев!

У ўзбекнинг ўн ёшли ботири ўктам,

Алишери бор ўзбек жаҳонда бекам...
Ота-онасига етганда Али,

Улар эди гўё минг ёшли қари.

Ишонмади бола ҳеч кўзларига,

Улар ўхшамасди ҳеч ўзларига.

Ё фалак! Дастингдан,нима қилганинг,

Отам онам шуми улуғ билганинг?!

Мени деб кўнгли зор шунча чўкдими,

Ё уларни кимдир қаттиқ сўкдими?!

Фарзанд улар учун азизми шунча,

Мен куймабман э, воҳ, улар куйганча...

Ўйламабман улар ҳақда зарра ҳам,

Бир пулдир саҳрода мен чеккан алам.

Алишер онага отди ўзини,

Онаси тополмай қолди сўзини.

Ота-она ўғлин йиғлаб ўпдилар,

Одамлар бошини силаб ўтдилар.

Гўё Али қайта туғилди омон,

Унга доя бўлди карвон-оломон...
Алишер йил ўтиб, етгач камолга,

Азизларин битмиш назмий каломга:

"Яхши-ёмон шеърим Сизга - Онамга,

Яхши-ёмон шеърим Сизга - Отамга.

Иккингизга фидо - юрагим, бошим,

Онам - Осмон, ойим, отам қуёшим.

Ота-она ҳақда авлодга назмим,

Мендан барча-барча ёшларга таълим:

"Бошни фидо айла, ато қошиға,

Жисмни қил садқа, ано бошиға.

Кун-тунига айлағил нурпош,

Бирин ой англа, бирисин қуёш!"
Мазкур шеър тарихин билдик ўқувчим,

Шу шеър менинг қувват, юрагим кучим.

Шу шеърдан буюк шеър ёзувчи чиқмас,

Шеърни ёд олмаган у фарзанд эмас!...

Шу шеър ўзбекнинг онага меҳри,

Шу шеър отанинг оламга сеҳри.

Шу шеър олдида ҳеч - пастдир осмон ҳам,

Шу шеър олдида ҳеч - жисм ила жон ҳам!..
Бу - қўшиқ гул бу - тиканзорга
Хуросон тахтига Қосим ўтирди,

Нотинчликлар тўхтаб ҳаволар тинди.

Ғиёсиддин Сабзавор ҳокими бўлди,

Алишер мактаби бағрига тўлди.

Дарслар уни ғоят қониқтирарди,

Шеър, адабиётга чиниқтирарди.

Чиқмас эди Саъдий "Бўстон"ларидан,

Фариддин Аттор достонларидан.

Сўнгсиз иштиёқ-ла "Қуш тили"н ўқир,

Болага бу китоб "Жон суви"дай сир.

Фариддин Атторнинг "Мантиқ уттайр" ("Қуш тили") асарининг қисқача мазмуни қуйидагича экан: Бир куни қушлар жам бўлибди. Ҳар хил: тўти, қумри товус, андалиб (булбул) ва ҳоказо. Ўртада Ҳудҳуд (сассиқ-попишак) чиқибди. Бошидаги тожини селкиллатиб, ўзини таърифу тавсиф этибди. Сўнг у ҳаммани подшоҳ Семруғни излашга ундабди. Қушлар уни суриштира бошлабдилар. "Зотини, сифатини айт, бизга нишон бер!" - дейишибди улар. Ҳудҳуд ҳикоя бошлабди: Семруғ бир кеча дунёни айланиб, учиб юрар эди. Ногоҳ йўли Чин шаҳри устидан тушди. Бир силкинган эди, мамлакат нурга ғарқ бўлди. Огоҳ бўлганлар ақлу шуурини йўқотдилар. Чин мулки эса ҳашамат (улуғворликка) чулғанди.

Қушлар завқу шавқ билан йўлга тушдилар. Бироқ бу завқ-шавқ узоқ давом этмади. Қушлар эътироз билдириб, узр айтиб, ўзларини четга ола бошладилар. Ҳудҳуд қушларнинг ҳар бирига жавоб берибди: Сермуғга етиш бахти олдида бу дунёнинг ташвишлари ҳечлигини исбот этувчи бирор ҳикоя келтиради. Ҳудҳуднинг гаплари, ҳикоялари, қушларга янги бир куч бағишлайди. Улар Ҳудҳудни бошлиқ сайлаб, йўлга тушадилар. Ҳудҳуд бу йўлни Ишқ йўли эканлигини, унга кирган одам Шайх Санъон сингари ўзлигидан кечиши лозимлигини айтади. Ниҳоят, қушлар етти водийни босиб ўтадилар. Ва ҳеч қандай подшоҳ Сермуғга дуч келмайдилар. Семруғ ҳар бир инсонни ўзи эканлигини англаб етадилар. Қиссадан ҳисса шуки, Одам ўзини ким эканлигини тўла тушуниб етгандагина Яратувчисини танийди. Ва у азалий зотнинг ҳулқи билан ҳулқланадилар. Боқий дунё истиқболига етиш ҳаракатини ўн бир ёшидан бошлаган. Бахтиёр фарзандининг бу нурли бахтини, ҳатто ота-онаси ҳам тушуниб етмаган. Қушлар хаёли Алишерни одамлардан ётсирайдиган, ҳилватни ёқитирадиган қилиб қўйди. Бу ҳолдан унинг ота-онаси ташвишга тушдилар. Бола ақлидан озиб қолмасин, деган ховотир билан китобни қўлидан олиб, кўздан яширдилар. Бу фойдасиз эди. Китоб Алишерга ёд бўлиб кетган эди. "мантиқ ут-тайр" хаёли Алишерга бир умр ҳамроҳ бўлди. Умрининг интиҳосида, у "Лисон ут-тайёр" ("Қуш тили") номи билан китоб ёзди. Ўн икки ёшида отаси ўтди, Ўчириш оғирроқ бўлди бу-ўтни. Ёш Алишер шоҳдан хизмат сўради, Сабзавор, Машҳадда хизмат қилади. Ҳусайн ва Алишер бирга бўлдилар, Мактабдошлар илмга кўнгил қўйдилар. Эллик минг байт, юз минг сатр шеър ёдлади Шер, Эл:"Бу зеҳн ҳеч кимда бўлмаганди", - дер. Шеър сеҳри Алини ижодкор қилди, Шеър ҳикмат эканин, ёш туриб билди.
Етти - саккиз ёшдан шеър ёзса ҳам у,

Ўн беш ёшда порлаб, таралди ёғду.

Машҳур шоирларнинг диққатин тортди,

Шеърлари ўқилиб, обрўйи ортди.

Жазм қилиб Мавлоно Лутфийга борди,

У Алишерни хуш-ёнига олди.

Шеър ўқишни илтимос қилди севиниб,

Ва шеърин тинглади дилдан берилиб.

Лутфийни эритди Назм таъсири,

Ичида қолмади ғубори, сири.

"Бу назминг оташин ғазал бўлибди,

Маъно дури, сеҳрга,чунон тўлибди.

Мен ғазал ёзмабман Сендек мукаммал,

Маъниси оламча бўлибдур ғазал.

Валлоҳ, агар бўлса муяссар тилак,

Ўн икки минг байтимга шу ғазал юрак.

Олгин ғазалларим, шу ғазалинг бер,

Бутун вужудинг шеър экан, Алишер!..

Устозликка лойиқ кўрсанг, ўргулай,

Кел бошимни бир зум бағрингга қўяй.

Муборак қўлингда сила бошимни,

Сенга берсин Оллоҳ, улуғ ёшимни.

Сендан саксон ёшга каттаман, болам,

Сендекни кўрмади, ҳануз бу олам.

Сен шоирлар ичра танҳо қоласан,

Лутф ила жаҳонни қўлга оласан!".

Буюк устоз-шогирд-сўнмас ҳақиқат,

Устоз-шогирд каби буюкдир бу - хат.

Бу - намуна дунё тургунча халққа,
Шукр, асллар берган Азалий ҳаққа!
Лутфий лутфига сазовар ғазал ушбудир
Оразин ёпқоч, кўзимдин сочилур ҳар лаҳза ёш,
Ўйла ким, пайдо бўлур юлдуз ниҳон бўлғоч қуёш.

Кут бир бодому ерим гўшайи меҳроб эди,

Ғорати дин этди ногоҳ бир балолииғ кўзу қош.

Бу дамодам оҳим ифшо айлар ул ой ишқини,

Субҳнинг бот-бот дами, андоқки, айлар меҳр фош.

"Бўсае қилмас мурувват, асру қаттиқдур лабинг",

Десам, оғзи ичра айтур, "Лаъл ҳам бир навъи тош"

Новакинг кўнглимга киргач, жон талашмоқ бу экин,

Ким, қимур пайконини кўнглим била жоним талош.

Умри жовид истасанг, фард ўлки, бўстон хизридур,

Сарвким, даъб айлади озодалиғ бирла маош.

Қоши олинда Навоий берса жон айб этмангиз,

Гар будур меҳроб бир-бири қўйғусидур барча бош.

("Ғаройиб ус-сиғар", 249-ғазал)
Энг машҳур ғазалларидан бўлмиш бу асар Навоийнинг йигитлик даври лирикасига мансуб. Навоий шуносликда эътироф этилишича, ғазал шоирнинг ўн тўрт, ўн беш ёшларидаги ижоди маҳсулидир. Ғазал машҳурлигини тушуниш, нафсга ором бериш баҳоли қудрат уни ғайрат, илҳом билан ижод қилиб кўрамиз. Юзингни ёпиб олсанг, кўзимдан ҳар лаҳза ёш сочилади. (Йиғлайман.) Гўёки, қуёш яшириниб олиши (ботиши) билан юлдузлар пайдо бўлгани каби. Масжид бурчагида (ўтириб) неъматларингдан ҳузур қилаётган эдим, Ногоҳ эътиқодим - иймонимни сўндириш қасдкори (мажоз - харидор) пайдо бўлди.Қасдкорга қарши узулуксиз оҳим, ишқимни ошкора этди. Гувоҳим тонгнинг ҳар лаҳзаси кўнгил дардини очиқ-ойдин ошкор этиб турибди. Кўнгли жуда ҳам қаттиқ-ки, ҳоҳишимга мардлик қилиб, бўйин сунгиси келмайди. Мажоз дерлар: "Лаълнинг ҳам бир тури тошдир. Бағри тош мажоз кипригини жонимга ўқ қилиб отди. Кўнглим шуъласида ёниб адо бўлмоқчи эди. Ким ҳам журъат эта оларди, жонимдаги муҳаббатни тортиб олишга. Умрни абадий ўзгармасдан қолишини истайман. Йўл кўрсатувчи бўстонида ёлғизникни ихтиёр қилдим. Ҳақ деб, жон берсам айб этмангиз, бу ҳузур агар мажозларга (ошиқу машуқларга) насиб этадиган бўлса, барчаси Навоий бахти каби бахтга (Ҳолатга, аҳволга) мушарраф бўладилар. 14-15 ёшдаги шоирнинг дили билан тили абадий барқарорликка жипслашиб, назмиятга кўчканлиги, бу илоҳий қувват, шафоат, нажот булоғи Лутфийда бўлмаганлигини тан олиши, ҳайратга тушиши бежиз" эмас эди. Шундай экан, мажозий шиқни поклик, фақат поклик роҳати билан илоҳий ишққа олиб чиқиш Навоийга насиб қилганлиги билан ўзбек халқи нечоғли бахтли, бахтиёрдирлар.

Қўшиқ куйла ўзбек - жонинг бу - қўшиқ,

Ҳеч ким етолмаган шонинг бу - қўшиқ.

Бу қўшиқ - Навоий - содиқ, вафоли,

Озодлик бу - қўшиқ - эркин, сафоли.

Ҳаққа ишқ бу - қўшиқ - дарди оловли,

Мардлар қўшиғи - бу боқий Қаҳҳорга,

Сўлмас Гул-бу - қўшиқ бу тиканзорга!..
Абулқосим Бобур кетди қабрга,

Чидаб ҳам чидамай ситам - жабрга.

Келдилар, кетдилар, лек қайтмадилар,

Бу сир ҳақда ҳеч ким гап айтмадилар.

Таҳлил бошимизга битилган гуноҳ,

Оллоҳнинг айтгани бўлади иллоҳ.

Жаҳон олимлари йиғилса магар,

Бир пашша таҳлилини қилолмас тугал.
Ҳеч ким ўзи билан ўзи қололмас,

Ёлғизликда Оллоҳ ишқи билан маст.

Чунки Хақ тушунар бандасин фақат,

Бир-бирин тушунмас ҳеч бир сарвқад.

Фонийдир нафсхўрлар гулзор, бўстони,

Нафс муҳаббатидир улар достони.

Ма жозни ҳам берган Ҳақ Таоло Ўзи,

Меъёрга ишора, лек ҳар бир сўзи.

Лутфий лутфин олган у олий ғазал,

Мадҳида мўралаб турибди Азал.

Алишер руҳига сўз сингдирилган,
Яратган сўзидан дили тирилган.

Бундан-да ўзгача бўлиши маҳол,

Сўз-фалак жисм-жони нақадар ҳалол.

Поклар ҳалолликнинг қурбонидир бас,

Шоирга дунё-мулк, шеър олдида хас.

У калом ишқида бўлди барқарор,

Келинчаги сўздир, сўз бахтига ёр.

Сўз бўйидан келар ёрнинг нафаси,

Сўз ийди ҳайити, сўз арафаси.

Сўз билан бутун халқ қалбида қолди,

Сўз билан ҳар нафас Ҳақни кўролди

Укуёв бўлмади деганлар, айтсин.

Тушнарли деганлар муродга етсин,

У куёв бўлади боқий дунёда.

Келинчаги мудом, боқий зиёда.

Ёлғиз деманг, банда барчаси жуфтдир,

Бу дунёда шоирнинг нафси қулфдир.

Ихтиёри аниқ, ўн беш ёшида,

Ҳақ билар нима бор яна бошида.
II қисм
Олтин оним - Турбатий
Абулқосим Бобур этганда вафот,
Ҳусайн подшохkикка қўйганда кўнгил
Алишер Машҳадда олар илму нур.
Мадраса илм берди ва дўстлар қатор,

Орзулар ушалиб, қилди ифтиҳор.
Кўнгил осмонидан тарқади булут,
Маъюсликлар анча бўлганди унут

Шоир Турбатийни қиларди орзу,

Висолга етишди шу-Машҳадда, у.

Хужрада Алишер ётарди бетоб,

Дардга шифо келди, Мисоли офтоб,

Шаҳри Машҳадга келган меҳмонлар,

Ғазал ишқибозлари эдилар улар.
Девордаги байтни таҳлилин қилар,

Турбатий уларнинг дилдори эди.

Барчасидан анча улуғроқ эди,

У ўз таҳлилини дерди мукаммал.

Кўпчилик шоирга қўшилмасди сал,

Алишер бу баҳсга киришди аста.

Деди: "ўзгалар ҳақ ўхшайдир ростдан,
"Таҳлилчиар хастани ўраб олдилар,
"Фикр кошонаси" га қойил қолдилар.

Турбатий фикридан қайтди мардона,

Бемор сўзи эди унга дурдона.

Завқланиб касални саволга тутди,

Сарвқомат қошида ўзин унутди.

Эй гўзал, навниҳол, қайдан бўласиз,

Бунча бурро, бунча ширин боласиз!?
Аниқ жавоб билан гулбоғим бўлинг,

Меҳмон бўлиб Турбат шаҳрига тўлинг,

Дардга шифо топай бўлиб Меҳрибон,

Сизга фидо бўлсин, бир умрга жон
"Оҳ!" деди Алишер: Камол Турбатий,

Ассалому алайкум, Салом Турбатий.

Ўрнимдан турайин, жоним Турбатий,
Машҳадда, олтин оним Турбатий.

"Сизга етказганим Оллоҳга шукр,

Орзу бўстонимга таъзим, ташаккур.

Кўрурман-ми деб, бўлгандим илҳақ,

Юрагим сезибдир, Парводигор-Ҳақ!"

Дилрабо шоирлар Қучди бир-бирин,

Бу бахтли висолдан бошқа не ширин!!!

Икки назм, икки куй гўё, най эди,

Улар атрофида Халқ талай эди.

Машҳаддаги ҳаёт бўлмади ёмон,

У йигирима учга етди соғ-омон.

Сарвқомат Алишер миниб отига,

Қайтди севиниб, У Ҳиротига...

Раҳмли Оллоҳ, жоним олгин, дер

Ватанин соғиниб, бўлди мисли ер...

Уни нохушликлар кутди қучоқлаб,

Не қилади энди жонини сақлаб.

Абусаид, Ҳусайн тахт талашибди,

Оддий халққа зулм ҳаддан ошибди

Қон ҳўрлиги тутиб Абусаидни,

Тўлдирибди чунон гўрга шаҳидни
Ўлдириб тўйгунча қонин ютибди,

Ҳусайнга ким яқин бўлса тутибди

Қобулий, Ғарибий-Шер тоғалари.

Қатл қилинибдилар жон оғалари,

Мусодара бўлган ота ҳовлиси.

Қолмабди бошпана, бир буюм иси.

Навниҳол ёшлари селга айланди,

Сарвқомат букчайган белга айланди.

Сочларга оқ тушди, юзларга ажин,

 Тақдир Азал уни этганди мажнун,

 Одамлар кўзига боққиси келмас,

Аҳоли ёввойи-аввалги эмас.

Э, воҳ, бу кунларнинг алами қаттиқ,
Бу шоирга эди ҳужжатли тортиқ,

Оллоҳ раҳм қилса-ю, жонини олса,

Минглар қаторида у ўлиб қолса!..

Кимга даркор, бундай, тўрт девор қамоқ

Ўйлайвериб боши мисоли қавоқ.

"Ёқолмасам, отам-онам чироғин
Топалмасам, битта одамлар соғин.

Бу дунёнинг, менга, нимаси қолди,
Икки тоғамни ҳам бевақт олди.

Эй, Худо, қаҳрингдан қон томса нетай,

Ҳиротни ташлаб мен, қаерга кетай?!

Қаердан топайин, бир меҳрибонни,

Ё йуқотай, куч бер!!! Бу қонҳўр хонни!!!

Мен бу дунёга ҳеч зормасман, Ҳай-хот,

Лекин жоним менинг Онажон-Ҳирот!

Мен Ҳиротни қандай ташлаб кетаман,

Хиротсиз мақсадга қандай етаман!?

Эй, Менинг навқирон-йигирма учим,

Тўкилиб қолди-қу, юрагим, ичим...
Қўлимдан тутгани бир меҳрибон қўл,

Кимдан сўрай, борми, кўрсатувчи йўл?!

Худойим, гуноҳим кўп бўлса, чунон,

Мана, ола қолгин, ўзинг берган жон!

Ҳақ, Ўзингдан бошқа йиғлайин кимга,

Фақат Ўзинг яқин тилу дилимга.

Илоҳим, бир банданг қошига юбор,

Балки, у Сен учун менга бўлар ёр"...
Шернинг дил-тили боғланди Ҳаққа,

Ишончи қолмади, на хону халққа.

Улар экан, асли, нафс гадолари,

Нафс экан-нафс экан, сас-садолари...

Расо яралганлар борми-йўқ экан,

Ҳақдек танҳо экан, ёлғиз ҳақ деган.

Фариддин Аттор, Саъдий Шерозий,

Алишер шу чоғлар Улардан рози

Улар пайдо бўлди шоир дилида,

"Қил дор" экан дунё яхшига  минг бор,

Шундан одам экан ёмонликка ёр”.

Ўйлаб ўйларига етолмади, у,
"Она юрт Ҳиротда қилолмади, у.

Шаҳардан ташқари чиқди, паришон,

Келдингми, кетдингми, демади бир жон.

У ижод Қуёши-Нур шоир эди,

Ҳақ, халқ учун фидо, у доим эди,

Эл-юрт, Роб зикрида у қойим эди.

Ҳайҳот, Яратган ҳам унга боқмаса,

У энди ҳеч кимга бирдай ёқмаса.

Оссинми ўзини, чопсинми ёки,

Ёки бирор мардни топсинми ёки?!...

Суянсинми ёки Сабр тиғига,

Эй, войдод, ҳаммаси тегди жиғига!..

Хўрлик Навоийнинг қаддини букди,

Кўтаришга ожиз қолди, бу юкни...

Яна топгани Ҳақ-бўлди Худойим,

Охир, садо келди, таниш-мулойим...

Кўнглига ёруғлик тушгандай бўлди,

Дарё бориб юзу қўлларин ювди.

Эслади, бу товуш Жомий-садоси,

У эди Алининг тўнғич фидоси...
Висол
Абдураҳмон Шерга берганди меҳр,

Ёш шоир устозга эди бир сеҳр.

Унга сабоқ бериб бахтиёр эди,

Ҳам унга ҳар ишда дўсту ёр эди.

Хотира қалбида ёнди чироқдай,

Ҳафалик тарқади, бор нарса оқдай.

Али кўзларида нур чарақлади,

Ўлим чангалидан Худо сақлади.

Хуллас, шукр қилиб, яшаши керак,

Доим собит қадам ташлаши керак.

Ҳақ Ойнинг ўн бешин қороғи қилди,

Зулмат нималигин ёш шоир билди.

Энди ёруғ кунлар қадрини билар,

Оқу қаронинг дил дардини билар.

Марди йуқ диёрнинг чиройи йўқдир,

Кўкида қуёши, на ойи йўқдир.

Абусаид номард одамхўр эди,

Уни йўқотганга очиқ йўл эди.

Алишер Хусайнни эслади яйраб,

Қаддини тиклади булбулдай сайраб.

" Иллоҳа, Ҳусайнни қўлла, Худойим,

Эзгуликка хизмат қиламиз доим!"

Ширин хаёллари берди унга куч.

Кўкдан келди нидо: "Устозингга уч!"

Жомий кулбасини кетди қидириб,

Саъйдийдин қабрига етди кўп юриб.

Мозор ёнига жой қилганди устоз,

Устозин хизматин қиларди у боз.

Шер Жомийни кўриб, хушидан кетди,

Шогирдин қучоқлаб, у йиғлаб ўпди.

Шукр, устозу шогирд висолга етди,
Кўришмаган эди, анча йил ўтди.

Бу висол Ватандир, ота-бола-бу,

Бу висол-Ғарибий, Қобул тоға-бу

Бу-деҳқон, бу-косиб, ўроқ болға-бу

Бу висол Ҳиротнинг мангу Қуёши.

Бу висол Дўстликнинг маслакдош боши,
Тожикнинг қалбидан нур эмган ўзбек.

Ўзга дилин суйган гўё ўзидек,

Алишер-Жомий - бу азиз, беқёс,

Иймону эътиқод буюкликка хос.

Паҳлавон Муҳаммад, Ҳасан Ардашер,
Али улар билан бўлган эди шер.

Ҳар бири ҳақида ёзган у китоб,

Улар миллатига эдилар офтоб.

Фақир эди улар, холис саводли,
Иши, хизматлари бўлган савобли.
Таъма-таъналардан эди топ-тоза,
Қилмаган эҳсонин элга даҳмаза.
Ҳовлисин девори тош эмас эди,
Зўр илми бўлса ҳам- бош эмас эди.
Элга шошилмаган эл танигунча,
Бошлиққа элтмаган асло тугунча.
Битикларин улар пуллагани йўқ,
Китоб сотиб бойиб гуллагани йўқ.
Пулга шеър битмаган ҳеч қачон бойга,

Оч қолса бормаган бир хотамтойга.

Ҳақ учун иш қилган Ватан, элига,

Бормаган миннатли бойнинг дурига.

Улар битган тимсол эзгулар бўлган,

Дунёлар халқига кўзгулар бўлган.

Сиёҳ сарф қилмаган беҳудаларга,

Ишонмаган мадҳи кўп жудаларга.

Алишер Жомий боз хўп сўзлашдилар

Ўтганларни эслаб тун бўзлашдилар.

Тиловат қилишди сўнг енгилашди,
Ўтганларга Оллоҳдан Раҳмат тилашди.

Қисқа висол берди минг дунё кучин,

Устоз-шогирд бир оз бўшатди ичин.

Навоий кетишга ҳозирлик кўрди,

Жомий маслаҳати қалбига тўлди.

Устоз Алишерни кузатар экан,

Сақлаган насиба узатар экан.

"Болам кўп ўрнида кўргин буни," -дер,

Ёруғ кунлар яқин кўришамиз, дер.

Кел юзингга босай, юзимни бир зум,
Сени тарк этмасин табиий табассум.

Юз, кўзингда порлабтурсин қуёшинг,

Омон бўлсин жонинг, дур тўла бошинг.

Етмасин дилингга ёмондан озор,

Одам кўп дунёда камдир беозор.

Бахтинг боқий келар, сезяпти дилим,

Тақдирингга битган назмият-илм.
Эҳтиёт бўл халқдан, подшоҳдан ҳам,

Иккисидан келар бахту заҳмат ҳам.

Сиз яхши, сиз ёмон демагин ҳаргиз,

Оқ, қора иккиси битта "ер кийгиз".

Барчани бир текис шу ер ютади

Боқийда Оллоҳим ўзи кутади.

Сен, мен одамларни тенг қилолмаймиз.

Ерни бир қаричга кенг қилолмаймиз.

Нима келса бори Ўзидан келар,

Етган бало берган сўзидан келар.

Сўзинг тилла бўлса, кўп қўз-кўзлама,

Бир айтган сўзингни қайта сўзлама.

Сўзларингдан элга боғлар яратгин,

Оромбахш тепалар, тоғлар яратгин.

Яратавер ойлар, қуёшлар ярат,
Гавҳар, кумуш, зумрад, дуртошлар ярат.

Аммо, мен яратдим, дема буларни,

Эл яратди дея, тинчит уларни.

Чунки сўз мулкининг эгаси Хақдир,

Толашиб ҳазм қилар оташин халқдир.

"Мен!". Деган кибрдан қочмас эканмиз,

Билиб қўй, чўлдаги сувсиз тиканмиз.

Гапим тамом етар бўлди мухтасар,

Оллоҳ берган бўлсин, фойдали сафар!.

Жомий билан хайр-хўш бўлди муборак,

Устоз-шогирд боши, мисоли, фалак.

Кўз ёш булоғида қуёш ўйнади,

Не тонг, қалб-қалбга сира тўймади.

Устоз қолди, вайрон, кўнгил бузилиб,

Шогирд борар йўлда юрак эзилиб.

Қулоғида, фақат, устоз овози,

Хаёлида ҳажрни куйлайди сози

Она Ҳирот йиғлар, Алишер йиғлар,

Кўз ёшин кўрсатмай она эл йиғлар

Юзлаб руҳлар йиғлар, йиғлар есирлар,

Йиғлар рангги сомон-хасталар, силлар.

Эй, Ҳақ, синовларинг борми охири,

Қолмасми, бу юртда эзгулар бири !?

Яхшига кун йуқдир, ёмонга ўлим,
Абусаид қонхўр, сенга етар ким?!

Устун бўлармисан, бу дунёга сен,

Балки, хақдордирсан, нур-зиёга сен?!

Сен, сен ва яна сен-дўзоҳ-қиёмат,

Қаро феълинг билан тугарми ҳаёт!..

Алвидо
Шоир чиқиб кетар, Хиротдан аста,

Қалбига назмиёт кўйи пайваста.

Сиғдирмади хоин, кўр Абусаид,

Худобезор эди, газанда, палит.

Беш ярим асрдирки, эл қарғар, сўкар,

Етти пуштигача обрўйин тўкар.

Беш кунлик шалтоқни бахт деган эди

"Умримнинг мазмуни-тахт",-деган эди

"Оллоҳ мен томонда,-деган эди шод,

Менга тан-деган эди, бу-гўзал Ҳирот!"

Уни қўллардилар нафсдош золимлар,

Ҳеч ким эди унга шоир, олимлар.

Унга манқурт, исқирт, гадолар керак

Бефаросат, қўнгли қаролар керак.

Қиличдан бошқани кўрмасди кўзи,

Элга нони-сўкиш, заҳардир сўзи.

Ерни кўрмас, ажаб, кўзи осмонда

Элни бошқаролмас, сўзи осмонда
"Ичарди кайфи дев бўлгунича то,

Ўзига, элга ҳам етгунча жафо.

" Жафокор дастидан бузилди Ҳирот,

Дўстлик ришталари узилди Ҳайхот!

Хамон унинг доғи замин юзида,

Касофатлар борар унинг изидан.

Ҳамон ёмонликнинг бўрон,дўли бор,

Эзгуликдан қочган ёмонликка ёр.

"Ҳирот, Онажон! Мен кетяпман, мен,
Сен мен билан бирга, Сен кетяпсан, сен!...
Абусаид шодми, хурсандми каслар,
Хурсандми иблислар, яйрарми наслар!
--"Ҳирот бизга қолди, бизники Ҳирот,
--“Йўқ, йўқ, Абусаид! Сен, Ҳиротга ёт!"
Бегонасан, пастсан, даҳшатсан, Фарёд,
Сенга ўзин бермас, бир лаҳза Ҳирот!
Алини Хўрладим,-деб роҳатдамисан,
Биз яёв қолдигу сен отдамисан?!
Йўқ, хаёлларинг хом, олдинда куз бор,
Сени кўриб турган Самода кўз бор!
Мен инсонман, кўксимда қалб бор,
Ўзимдан ўзимга вожиб талаб бор!

Сен кабилар мени енгиши маҳол,

Мени ҳеч бир халқ олмаслар малол.

Жаҳону оламга сиғаман эркин,

Сен "гадо тул"га ҳам сиғмассан, лекин.

Мен Ҳиротим билан, Ҳирот мен билан,

Мен ҳамиша эл билан, кўнгли кенг билан.

Мен ор-номусли Халқ йўлидаман,

Мен-Сўзман, бир умрга эл қўлидаман.
Мен кетарман, аммо қайтар кун келар,

Менга ҳам алёрлар айтар кун келар.

"Қайтар дунё,"-деган буюк нақл бор.

Сенда қилич бўлса, бизда ақл бор.

Айнан ижодларга тўлган ёшимда,

Каломлар пишганда онгу бошимда,

Ватанга хизматлар қилар пайтимда,

Чиқиб кетмоқ оғир она юртимдан!

Қалбим инграб, чиққанда кўзга,

Тилим келмай қолгач, калима-сўзга,

Сизларни ўйладим бесас, бесадо,

Жигару дўстларим, хайр, алвидо!...

Шоир тоғаларим-ноҳақ қатлларим,

Шеърлари нур-зиё, ҳур сатрларим,

Сизсиз қолдим чўлда гулсиз, бенаво,

Кўнглим оромлари, хайр, алвидо!..

Ота-она, жигар, кўрар кўзларим,

Ўлиб эркалатган ширин сўзларим!

Куйиб кул қолмаган эй, Она маъво,

Сенга қайтар куним билмам, алвидо!

Отамдек кўрганим-Ҳасан Ардашер,
Сизни кўролмади шогирд -Алишер.
Соғнич мактубимдир етарми вафо,

Дил қоғозда изҳордир хайр алвидо!..

Кетманг деб ортимдан тортар кишим йўқ,

Бир дилрабо ёрим, ҳатто қўшним йуқ.
Самарқанд йуллари, сиз йўлдош, наво,

Она Ҳирот-бағрим, хайр-алвидо!

Самарқанд

Самарқандга ҳам етиб келди Алишер,

Яшаш учун боғлар белни Алишер.

Мусофирлик Ҳукми баланд келган кун,

Кун ўтишдан узоқ туюларди тун.

Айрилиқ ўтидан жигари кавоб,
Бир кимса йўқламас бўлар деб савоб.

Ўзини ушлашга етарди кучи,

Ёниб кетаётган бўлса ҳам ичи.

Ётар жой тайинмас, бекат, чайхона,

Навоий Самарқандга эди бегона.

Мусофир бўлмаса мусулмон бўлмас,

Оллоҳ хоҳишисиз бир одам ўлмас.

Рўза тутса одам кам очиқади,

Кўп еган таомга тез ошиқади,

Самарқанд Алишерга очгунча бағир,

Кунлар ўтди секин бесамар оғир.

Бу буюк юрт-минг бир жаҳон бўлса ҳам,
Шоирни кўп синаб сўнг бўлди ҳамдам.

Бесамар кунларнинг кетди заволи,

Яхшиланди унинг бир оз аҳволи.

Худо хоҳлаб, юртбош-ҳоким Ҳожибек,

Раҳнамолик қилди унга хожидек.

Хомийлик ва рағбат бўлди муяссар,

Балки, кўп самар, бахт берар-бу сафар

Шоир кайфияти хуш бўлди, анча,

Хаммомдан чиққандай қуш бўлди анча.

Қаро булут кетди қалб самосидан,

Шарофатлар кутди таманносидан,

Амир Темур пойтахт қилган Самарқанд азм,

Буюк Навоийдан оларди таъзим.

Севиб қолди шоир шаҳарни қаттиқ,

Шаҳар унга ғазал этарди тортиқ.

Танишганлар гўзал тилаклар айтар,

Ҳаёт чиройидан завқ олиб қайтар.

Гўри Амир, Жомъе, буюк Кўксарой,

Самарқандга берарди беқиёс чирой.

Улуғбекнинг муаззам расадхонаси,

Жаҳонга танилган "Илм ойнаси".

Олиму фозиллар, шоирлар юрти,

Навоий қалбига сеҳрини тутди.

Юсуфшоҳ Бадиий, Улойи Шоший,

Андижоний, Жавҳар, Риёзий, Ўший,

Юзлаб шоирларга маскан Самарқанд,

Уларнинг файзидан ўсган Самарқанд.

Шоир улар ила чамбарчас бўлди,
Назми камолтда забардаст бўлди.

Шуҳрат топа борди, танилиб кетди,

Истаганча мақсад, тилакка етди.

Назмият боғига Султон сайланди,

Эл кутган шоирга-шеърга айланди.

Ғазалларни жамлаб эл тузди "девон",

Ижод уммонида сузди у равон.

Навоий Самарқандни севди Ҳиротдай,

Халқи эди унга энг яқин зотдай.

Шоир деди: "Бу юрт жаннат мисолдир,

Улуғларин сўзи дардларга болдир.

Бу ўлка мадҳига каломим етмас,

Ичу тоши сеҳрдир, достони битмас.

Бобо Темур бежиз пойтахт этмаган,

Қолмади тупроғин ҳеч бир ўпмаган!".

От устида нозил бўлган битиклар
"Кетяпман Ҳиротга Самарқанд билан"

Кириб боргум юртга сарвқад билан.

Хирот билан кетиб нур Самарқандга,

Самарқандни олиб келдим Ҳиротга.

Ассалом, Онажон-Отажон Ҳирот,

Шодлигим ёшлари мингжаҳон-Ҳирот!

Кўрар кўзим нури, гавҳари Ҳирот,

Сўнмас бўлди шоир сафари, Ҳирот!

Сен ҳакда кўп элга калом етказдим,

Сени билганларга салом етказдим.

Ҳикмат ила боғлаб, дўстлик риштасин,

Қалбимга жойладим нечта-нечтасин.

Улар буюк юртларнинг асл зотлари,

Дафтаримга ёздим севиб отларин.

Самарқандда кўрдим қиргиз, қозоқни,

Арман, хитой, ҳунду, сариқ ва оқни.

Уларга яқин бўлди меҳр тўла дил,

Бир-биридан шоир, олим ва оқил.

Ҳирот ҳақда айтдим ўтли достонлар.

Ҳар гўшадан келган азиз меҳмонлар.

Ўнлаб эл бир нонни бўлиб ейишдик,

Йиғлашдик, кулишдик, дардни бўлишдик.

Битта пиёлада ичдик чойни ҳам,

Бир кўрдик даврада гадо, бойни ҳам.

Абусаид мени хўрлаган билан,

Мен ҳақда ёмонлик ўйлаган билан,

Ўзимга ўзимни танитди Роббим,

Жаҳонга таралди Қуёш-офтобим.

Мени ёмон деса Худога қўйдим,

Ёв кўзин эзгулик нурида ўйдим.

Калом кучи билан қиличлар синар,

Калом нури билан бўронлар тинар

Калом ҳимматига суян мард бўлсанг,

Калом дуо ила йўқларлар ўлсанг,
Фалак жасми-жони-бори каломдир.
Эзгуларнинг нони, ёри каломдир.

Калом ила олдим элу масканни,

Сўз ила сақладим ёвдан жон-танни.
Ғайб дариғ тутмади сўзлар конини,
Калом яқин қилди ҳижрон онини.

Сўзларим гуллади шеърлар шоҳида,

Гулларим Ҳақ сақлар ўз паноҳида.
Жаҳлдан фил ясаган шоҳ бўломайди

Абусаид қонхўр ўлди қиличдан,

Мадад тополмади қиличбоз кучдан.

"Яхши-ёмонманми, Оллоҳга маълум,

Ниятим ҳеч кимга қилмаслик зулм.

Устимдан кулганлар олар гуноҳим,

Бало-қазолардан асрар Оллоҳим.

Менга қазилган минг чоҳлар кўмилар,

Жаҳонлар кўкидан руҳим кўринар!"
Жаҳлдан фил ясарлар шоҳ бўлолмайди,

Мен кафил бир ёвга чоҳ бўлолимайди.

Бугун сени деган эртага кетар,

Энг яқин кўрганинг ботинга етар.

Абусаид, мараз, енгилдинг жангда,

Жасадинг йуқолди тўфону чангда.
Сенга раҳми келар топилдими, айт,

Сенсиз ҳаёт тўҳтаб ёпилдими айт?

Келганлар, кетарлар қиёмат келар,

Тириламиз яна: об-ҳаво елар.

Мен ҳам йўқолмасман, сен ҳам мудомсан,

Жаннат ё дузоҳда барҳаёт жонсан.

Абусаид,шояд, руҳинг уялса,

Барҳаёт шеъримга бир-бир суянса.
Танлаган йўлинг эди нақадар қисқа,
Бу йўл қисди сени Ҳалол-пок ризқдан.

Элни-ку Яратган сақлайди шаксиз,

Лек сен кабилар бор эзгулик фарқсиз.

Шундан темурийлар ор қилар сендан,

Сен эса қутилмоқ истардинг мендан.

Сен ўлимдан қаттиқ, УЯТСАН-Мирзо

Сендан, ҳатто боланг бўлмади ризо.

Ишқи йўқ эшаксан, дарди йўқ кесак,

Йўқлигингдан шодмиз, Ҳиротга келсак.
Мактубингиз олдим азиз Бойқаро,

Ҳар сўзингиз, таклиф-жонимга оро.

Намозларим янлиғ кутдим бу кунни,

Бедор ўтказдим-а, қанча йил-тунни.

Дуо қилдим, сизни омон бўлсин деб,

Ҳиротимда Тинчлик-замон бўлсин деб,

Темурий санталатин "Бахт қуши" бўлинг

Эл кўрган муқаддас-Ҳақ туши бўлинг.

Адолат гулласин йўлларингизда,

Эзгулик порласин ўйларингизда.

Мадорингиз бўлсин Яратган ўзи,

Фармонингиз бўлсин Ҳақ таоло сўзи.

Ором олинг халқ яйрашларидан,

Гул очилиб, булбул сайрашларидан.

Оллоҳ раҳматига тўлсин Хуросон,

Халқлар кун кечирсин йилғамай осон.

Дуолардан кўкаринг, бўлинг мунаввар,

Омадлар келтирсин Сиз етган зафар!
Алишер Ҳиротга келяпти шошиб,
Кўнгли-кўкси шодлик, ҳайратдан тошиб.
Гўё у онадан туғилди қайта,
Гўё кутаётгандек юртида ота.
Табиат чиройин туйди табора,
Йўқ эди гўёки нуқтадай қора.
Оппоқ эди, оппоқ замину осмон,
Ҳар гиёҳда эди минг битта жаҳон.
Фоний шунча бўлса, боқийга гап йўқ
Карами кенг Оллоҳ, Кудрати улуғ,

Алишернинг куни туғади, энди,

Кўнглига бор нарса сиғади, энди.
Энди, у эзгуларнинг эзгу одами,
Қаерга ташласа етар қадами.
Сўзи етар само еттинчисига,
Кўзи етар ишининг ташу ичига.

Саодат боғларин боғғлари яқин,
Тинчликнинг кун ўпар тоғлари яқин.
Шеърлар китоб бўлар кунлари яқин
Илҳомбахш уйғоқ тунлари яқин.

Шоирнинг энг узоқ йуллари яқин,

Эл унга узатар қўлларин яқин.

"Менга не ёру не ошиқ ҳавасдур,

Агар мен одам эрсам, ушбу басдур".
“Бу гулшан ичра йўқдир бақо гулига сабот,

Ажаб саодат эрур қолса яхшилик била от"

Одами эрсанг, демагил одами,

Оники, йўқ халқ ғамидин ғами".

"Ҳалойиққа кўрма қилиб бенаво,

Ўзингга раво кўрмаганни раво".

“Қил яхшилигу демакни дохил қилма,

Миннат била яхшиликни ботил қилма".

Янги шоҳга дастур-ул боқий сатрлар,
Назм тандирида пишган патрлар.

Мазлумга нур сочар кунлар яқиндир,

Осойишта ёруғ тунлар яқиндир.

Мақсад от устида-йўлда ёзилди,

Ҳадя этар шоҳга мазкур нозилни.

Битик Бойқарога тушса гар манзур,

Бундан ортиқ бўлмас шоирга ҳузур.

Навоийга пешвоз чиқди улуғлар,

Кўнгли-кўкси бахтга, нурга тўлуғлар,

Ҳусайн султон бошлиқ-барча эл келди,

Эшитганки; сабо мисоли елди.

Гўё минг жаҳонга айланди, Ҳирот,

Минг Ватанга марказ сайланди, Ҳирот,

Дўстлар қучоқлашди, порлади, Ҳирот,

Халқларни дўстликка чорлади, Ҳирот!

Солғом ҳаёт, Тинчлик-Муқаддас тилак,

Ҳирот учун фидо жасми-жон, юрак.

Юртбоши, ишбоши элга муносиб,

“Чин бўлсин худойим этгани насиб,

Ёшликдан дўстликни ўрнига қўйган,

Бир-бирини жону дилидан суйган.

Ҳирот самосининг сўнмас қуёши,

Бойқаро юртбоши, шоир ишбоши,
Бундай бахт ҳеч юртга фармон бўлмаган,

Султон, вазир халққа дармон бўлмаган,

Ибтидо шу бўлди, интиҳоси ҳам,

Улар бош диёрдан кетди алам-ғам.

Муҳрдорлик, вазирлик ярашди Шерга,

У ўзини берди хизматга элга.

Иҳлос билан қилди давлат ишларин,

Ёз фаслидай ўтди Ҳирот қишлари.

Ишлар кўзин билар тадбиркор вазир,

Ундан қочиб қутилмас сеҳру жоду сир.

Гўё "Сир қулфи"нинг калити унда,

Турфа ишлар битар, сўзсиз-бир кунда.

"Ҳунарни асрабон неткумдир охир,

Олиб топроққаму кеткумдир охир".

Меҳнат ҳам, ижод ҳам этади давом.

Санъат, саёҳатлар тарк этилмайди,

Жаҳонда ҳеч бир зот унга етмайди.

Бирин қилса бири қоллмайди ажаб,

Бедор-бедор ўтса қолмас алжираб.

Гўё зулматлар ҳам унга барака,

Юзлаб ишга ярар бир ўзи-якка.
Ҳунарлар қочмас, етмиш ҳунар оз,

Бажарган ишлари бир-биридан соз.

Султон вазиридан мамнун, миннатдор,

Унинг хизматидан тополмас, ғубор.

Маслаҳати дурдай, бисёр фойдаси,

Ишга малҳам ҳар бир кашфи-қоидаси.

Вазир эзгу бўлса, Султон қаримас,

Ватанда бир гадо бўлмас қорамаст.

Ҳалол меҳнат билан эл терар ризқин,

Иш бор жойда бўлмас жанжал, кибр-кин.

Мактаб, мадрасалар, ҳаммомлар ишлар

Ишнинг ўгайи йўқ хаммоллар ишлар.

Деҳқонлар забардаст, косиблар ҳуррам,

Тандирда патрлар-новвойлар ўктам.

Юз фоиз "қўл меҳнат"-бир бекорчи йўқ,

Усти бутун қорни гўшту нонга тўқ.

Ҳаво тоза тутун, ахлат ҳиддидан,

Эл озод солиқдан, гиди-бидидан.

Ҳар ким ўз ишини билиб қилади,

Берди элга худо нима тилади.

Шоҳ, вазир кузатар эл кайфиятин,

Нимада зарару нимада олтин.

Вақт топиб ишларлар эл билан яйраб,

Меҳнат тоблаганни ишбоши сайлаб.

Жондан ортиқ дерлар эр йигитларни,

Хондан афзал дерлар шер йигитларни.

“Сизлар бор,бу-Ватан мангу муқаддас,

Эр бор бажарилар худо берган фарз.

Уйқудан афзалдир Ибодат-намоз,
Фойдаланинг ўтиб кетмай туриб ёз.
Жондай севмасангиз, топилмас жанон,

Шириндир меҳнатдан келса тузу нон.

Татим туз, бир пиёз ҳақидан қўрқиннг,

Гапим тушунмасангиз "Фурқон"ни ўқинг!”

Мадният гуллаб, чаманланди юрт,

Осмонни тарк этди қоп-қора булут.

Эл-элатлар анча ўзига келди,

Тинчлик учун қаттиқ боғлади белни.
Иғвогар, фитначин кўрса янчдилар,

Ўғри,қароқчига қилич санчдилар.

“Қора гўр” қилдилар қора ниятни,
Биринчи қўйдилар ибрат, уятни.

Ватанга қўймади имонсиз зотни,

Ғуборсиз сақлади халқлар ҳаётни...
Чаённинг боласи

Чаённинг боласи чаён бўлади,

Куни келиб элга аён бўлади. 

Кўзи куйиб, Ҳирот, бўстон диёрга,

Чаёнлар айланди аждархо, ёвга.

Абусаид ўғли Ёдгор Муҳаммад,

Шоҳ Бойқаро билан талашдилар тахт.

Ҳусайн унга қарши тортади қўшин,

Иккиси Машҳадда учрашдилар тун.

Вазир маслаҳати шоҳга ўнг келди,

Ўз вақтида Хусайн ёвга тенг келди.

Шиддат билан бошлаб Ҳужум, Қўзголон,

Ғалаба қознди ёш Бойқаро Хон!..

Икки дўст ақлига қойил эди Халқ,

Эл дерди: “Уларга Дўстдир Қодир  Ҳақ!”

Эл меҳрига содиқ вазир ила шоҳ,

Демак, Ҳаром! Шоҳга қилмоқлик гуноҳ.

Вазирин қучоқлаб, халқини севар,

Нияти бўлмоқчи-чин ватанпарвар.
Ёдгор Мирзо уруш қилмоқчи, яна,

Йиқилган курашга тўймади, яна.

Астрободдан боши кўринди уни,

Ўлдирмаса бўлмас, шоҳ Ҳусайнни.

Навоий жонини олмаса бўлмас,

Ўз жони ҳам кўзга мутлоқ кўринмас.

"Жонга-жон, қонга-қон, Ҳирот меники,

Нега отам юрти бўлар сеники?!

Жисмимда жон борча, қилурман уруш,

Қонинг ичмагунча, йўқдир тинч туриш.

Навоий, Бойқаро бошинг қўлимда",

Абусаид ўғли қўрқмас ўлимдан!”

Навоий шаҳарда тиклаб адолат,

Халқ тинчиб топарлар анча ҳаловат.

Аммо бу шодиклар этмади давом,

Ёдгорга қўшилди фаҳмсиз авом.

Қўли баланд келди урушда уни,

Қувончга айланди кунлари, туни.

Билмай қолди босар-тусарини у,

"Меники, дерди: энди, қуёшу ёғду".

Ҳусайнни бўғаман, ўз қўлим билан,

Қурқитаман, элни зўр ўлим билан.

Вазирни парчалаб, ташлайман итга,

Гўр бермайман, ҳатто шоир палитга!..

Мен ким?! Абусаид шоҳнинг ўғлиман,

Мени кўр қилолмас ўт, олов, туман!

Билагимга тўлган минглаб фил кучи,

Бу урушлар, ҳали жангларнинг учи!.."
Узоққа етмади Ёдгор овози,

Куй авжида тинди, дутори-сози!

Ҳусайнни енгса ҳам тушкунлик ўти,

Тез ўчирди ўтни шоир ўгити.

Маишат олганда Ёдгор Лоф-Мирзо,

Хурраги тутганда "Боғи Зағон"ни

Мурғобдан Бойқаро Ҳиротга елди,

Ухлаб ётган Ёдгор бошига келди,
Қўлга тушди Мараз, умид йўқ жондан,

Энди унга гўр йўқ ҳатто жаҳонда!

Энди "Ёдгор!" деган ёронлар қайда?!

Хиёнаткор Робия, жанонлар қайда?!

Харомхўр"иккиюз"-балолар ўлди,
Гўрида чийиллаб, қазолар ўлди.
Абусаид руҳин чопди қиличлар,

Ҳусайн атрофига тўлди мард кучлар.
Хуросонда тинчлик-осойишталик,

Янгради тилларда Ассалом, алик.

Эл суяниб қолди шоирга, шоҳга,

Ҳожат қолмай қолди надомат, "оҳ га.

Уст бутун, қорин тўқ, эрки қўлида,

Тўй-тамоша ҳар кун ўнгу сўлида.

Дуо қилар ҳамма:"уруш бўлмасин,

Дўстлар ҳам, ағёр ҳам-ҳеч ким ўлмасин!

Ошин ошаб ўтсин-қарилар ҳам шод,

Ёшин яшаб ўтсин-ёшлар ҳам дилшод.

Ўсмалар экилсин қизлар қошига,

Йигитлар яйрасин жўра ошида".

Наволар таралсин қўшиқларга жўр,

Куёв-келинчаклар яшасинлар зўр.
Ҳеч ким армон билан ўтмасин зинҳор,

Ҳиротдан кетмасин гуллаган баҳор.

Ким уруш бошласа, боши узилсин,

Уруш бошловчининг уйи бузилсин!"

Мазлум эл дуоси бўлганди вожиб,

Юрт ободлашди, Халқ шоҳга ёлчиб..

Ривоятлар ҳикоя қилади

III қисм
Ҳусайн Бойқаро

Боқаро минг тўрт юз ўттиз саккизда,

Туғилган Ҳиротда баҳор ё кузда.

Мансур улуғ экан шоҳнинг отаси,

Ферузабегимдир азиз онаси.

Иккиси Темурий авлодидандир,

Забардаст ўзбекнинг хур зотидандир.

Бобур ёзган экан: "Бойқаро икки-

Томонлама Темур уруғ буюги".

Абулқосим Бобур этганда вафот,

Ўн тўққиз ёш эди темурий авлод.

Тахт учун курашга кирди мардона,

Жангларда тобланди дуру дурдона.

Ўттиз бир ёшида олди Ҳиротни,

"Шоҳтахт"га ўтқазди эл сўнгги зотни.

Уч кам қирқ йил Султон бўлди пойтахтга,

Эл эришди шунча йил, тенгликка-бахтга.

Илм-фан, адабиёт тараққий этди,

Зиёли, иқтидор муродга етди.

Ҳунарманд, косиблар кўп қадрланди,

Уқувига қараб ишга танланди.

Зўрлаш, мажбурлашлар боз тугатилди,

Ҳар ким ўз ишига муяссар турди.

Мударислар тўлди илоҳий кучга,

Ўқитиш, ўқишлар айланди бурчга.

Дунёвий фанларни ўқиш бошланди,

Мактабларга илдам қадам ташланди.

Пешқадам олимлар олинди ишга,

Авлод тайёрланди ҳаёт - турмушга.

Кўчада қолмади бирорта бевош,

Элнинг қозонида икки кунда ош.

Чет элликлар билди фаравоиликни,
Қутладилар қалбдан бу равонликни.

Талабалар тўлди мадрасаларга,

Хоҳлаган ўқиш бор онг тозаларга.

Қурилиш ишлари кўпайдиг чунон,

Бу юртда кўринмас бекор қолган жон.

Ободончиликка эътибор катта,

Тожик, қирғиз, қозоқ ишлар Ҳиротда.

Узоқ-яқин юртлар дўстлик бошлади,

Руслар ҳам пойтахтга қадам ташлади.

Москва - Ҳирот тузди дўстлик - шартнома,

Яна қанча давлат юборди нома.

Бойқаро, Навоий тузган режалар,
Ҳали кўп замонлар ишига ярар.
Ҳусайн шоҳ ҳам шоир бўлган мукаммал,

Икки бахтдан доим тенг топган самар.

Ҳусайний тахаллус билан шеър ёзди,

Бир "Девон", "Рисола" элга меросдир.

"Девон"даги битик кўпи ғазалдир,

Бир-биридан олий-юксак гўзалдир.

Мавзу, мазмун Оллоҳ ишқига доир,

Ишқ майин кайфидан оловдир шоир.

Навоийга монанд ёзди кўп шеърлар,

Ўқиганлар мисли Навоий дерлар.
Навоийнинг машҳур:

Очмағай эрдинг жамолинг оламаро кошки,
Солмағай эрдинг бори оламда ғавғо кошки-
матлаъли ғазалига:
Қилмайғай эрдим юзин кўрмактаманно кошки,
Солмағай эрдим кўнгил мулкига ғавғо кошки - деб
бошланадиган жавоб шеър битган.
Навоий ҳам Ҳусайиний шеърларига назиралар
боғлагани маълум.

Ҳусайиний
Эй жафо тийғи, келиб мажруҳ кўксимни ёру,
Қўл яланг айлаб солиб ҳар ён ичимни ахтару.

Навоий
Раҳм этиб эй дўстлар, мажруҳ кўксимни ёринг,
Қўл яланг айлаб солиб, ҳар ён ичимни ахтаринг.
Икки шоир назмлар шерлари бўлди.
Назм аҳли шеърларнинг селлари бўлди.
Ҳиротда шеър севмас одам кам қолди,
Шеър ўқир, ёзарлар пойтахтни олди.

Навоий Ҳусайннинг шеърларин севар,

Шеъриятда Ундек йўқдир зўр чевар.

Деб шоҳнинг назмларин юради ёдлаб,

Қироат қилади соат - соатлаб.

Ҳусайн ҳам Вазири шеърига тўймас,

Унинг ғазаллари ишқи билан маст.

Дам олишга аъшор лаззати ширин,

Буюк Дўст Навоий ҳазрати ширин.

Ғазалиёт кўкида ой бўлди улар,

Маънавият бобида бой бўлди улар,

Беш ярим аср зиёд улардек Дўст йўқ,

Ўша йиллар халқи каби йўқдир тўқ.
Сизларни севамиз

Борни,йўқ қилувчи фикрсиз бой кўп,

Нафсхўрга ҳилват, зикрсиз жой кўп.

Ғайратсиз, қиморбоз, жам фохиша кўп,

Ҳаром ичкиликлар, ароқ шиша кўп.

Хотинбоз султонлар, эрсак хотинлар,

Лўттибоз ҳожилар, пасткаш отинлар,

Саводсиз муллалар, юзсиз қорилар,

Олувчи олимлар, заҳар дорилар,

Худодан бехабар тулки туслар кўп.

Ёвдан баттар ички - илон дўстлар кўп.

Ичдан чиққан бало - давосиз дард кўп,

Юз грамм ароққа ўз сотар мард кўп

Ўтмишда падаркуш бир-иккита бўлса,

Бир юртда ўн ўғри, ўн тулки бўлса,

Бизнинг асримизда тўқсон фоиздир,

Тўғрига доим қиш, ўғрига "ёз"дир.

О, Ҳусайн, Навоий - бобожонларим,

Асл инсон, донишманд - мусулмонларим,

Сизларни соғинмай, кимни соғинай,

Ўлгунча сизларга дард айтиб ўлай.

Мен аёлман, вақтим ижодга камдир,

Бир бошимга юзлаб юмушлар жамдир.

Илм, устоз излашлар қайда ожизга,

Ўқувчи, дарсимиз етади бизга.

Лекинг "онг кучи"миз эркакдан афзал,

Шунинг учун бизга битилган ғазал.

Аёл васфин айтган ғазаллар ҳаққи,

Биз каби озми - кўп гўзаллар ҳаққи,

Бу дунё ўзини турар кўтариб,

Қишда ўлиб, баҳор фасли кўкариб.
Олти асрга яқин сизни гапирдик,

Сизлар ёзган битик бизники ҳамдир.

Сиз севган ўзбек тил - адабиётимиз,

Ўзбек тилда битган тоза отимиз,

Оти, зоти улуғ сўнмас ўзбекмиз.

Ҳамон Темурийнинг ўз-ўзидекмиз.

Ёмонни ҳолига қўймаймиз лаҳза,

Одам яшар бизда эл-юртга ёқса.

Сизларни ўргандик туну кун бизлар,

Чунки сизлар мангу-йўлчи юлдузлар.

Висол тўйи
Севиш қийин, севилиш ундан,

Бу бор нарса, азал - бурундан.

Дардга кимдир бўлса мубтало,

Даволовчи - ягона Худо.

Қай бандага тушса Хақ ишқи,

У бандага тушар халқ ишқи.

Халқ севганни севар ёру дўст,

Ул меҳрига тун-кун зору дўст.

Агар шу бахт насиб этса кимга,

У етибди Ялдосиз кунга.

Унда бўлмас дунё ташвиши,

Битиб кетар битмаган иши.

Уни босмас васваса, ғўрлик

Ундан қочар бефойда зўрлик.

Парвардигор сақлар ёмондан,

Илму амал ёқлар авомдан.

Эзгуликлар қуёш – офтоби,

Соғинч, висол – ширин китоби
Хаёллари май тўла жоми:

Элга мехр- Олтин каломи.

Ҳусайн шоҳ, Навоий вазир,

Севишган дўст қодирларга пир.

Улар ҳақда кўп ривоятлар,

Етиб келган бизгача хатлар.

Шу хатлардан бир, иккисини,

Ўзгартирмай рангу тусини,

Битиб қўйдим мен ҳам назмда,

Ўқиб юрар қунт бўлса кимда.
Дебди эл: “Шоҳ бўлган экан бир,

Йўқ экан ҳеч у зотда кибр.

Севар экан илм аҳлини,

Тушунибди эл - юрт нақлини.
Ҳусайн Бойқаро экан отлари,

Темурийдан экан зотлари.

Шоҳга вазир Алишер экан,

Шоҳ, вазирга Ҳирот ер экан.

Ёшлигидан ўсибди бирга,

Ёмонликни тўсибди бирга.

Ўқишибди мактабда "аъло",

Ўша чоғдан эл дебди доно.

Синфдошлар катта бўлибди,

Жисми - жони кучга тўлибди.

Сўнг ўқибди мадрасаларда,

Муаллимлар рози улардан.

Кўкарибди дўстлар дуодан,

Эл дебдики: "ҳар иш худодан".

Худо ўзи сунган дўстликни,

Кўролмабди қайсидир каслар,

Эзгуга ёв - ҳароми, пастлар.

Узмоқ бўпти дўстлик риштасин,

Биргалашиб, тўрту бештаси.

Маслаҳатга махси кийдириб,

Ҳусайнни чунон куйдириб.

Алишерни тутибдилар тез,

Ит, қуш билмай кетибдилар тез.

Гумдон қипти тонг қизи кулмай,

Қора ишга бўларми куймай.

Шоҳ Ҳусайн "Оҳ!"ни бошлабди,

Эртаю кеч кўзин ёшлабди.

Ким йўқотди вазирни билмас,

Кўзлари тўрт, у эса келмас.

Қидирмоққа чорлабди аскар,

Ўзи бирга куну тун, саҳар...

Охир толиб ўтириб ерга,

Соғинчини солибди шеърга:

“Ғам билан, қайғу билан

Сўлди баҳорим гуллари!"

Ушбу шеърни бир чўпон тинглаб,

Қўшиқ қилиб айтибди ёдлаб.

Қайда бўлса куйлабди тинмай,

Шу қўшиқдан тилини тиймай.

“Чоҳ” бўйида бир кун бўзлабди,
Мазкур шнърни қаттиқ сўзлабди:

“Ғам билан, қайғу билан

Сўлди баҳорим гуллари",-

Мир Алишер қудуқдан беҳол,
“Ҳусайн шеъри,-дебди: бу баҳор!"

Жавоб шеърин айтибди шоир,

Чўпон чўчиб, қолибди қойил:

"Дўстини чоҳа солибдур,

Сайрамас булбуллари".

Чўпон дарҳол чоҳга қарабди,

Таниш сасдан аҳвол сўрабди.

Қутқармоқни йўлин ўйлабди,

Алишерга фикрин сўйлабди.

Али дебди: "мени қолдириб,

Султонга бор, отни елдириб.

Шоҳ ўқиса ўша шеърини,

Сен ҳам ўқи менинг шеъримни.

“Дўстини чоҳа солибдур,

Сайрамас булбуллари.”

"Кимнинг шеъри бу шеър, деса айт;

"Най" инг чалиб, булбулни сайрат!"

Шоир гапин дилга жо этиб,

Чўпон келди саройга етиб.

Қараса, шоҳ ёш тўкиб кўздан;

"Ғам билан, қайғу билан

Сўлди баҳорим гуллари" деб,

Ўлтирибди ўзидан кетиб.

Шунда чўпон берибди жавоб:

"Дўстини чоҳа салибдур,

Сайрамас булбуллари''.

Дебди Ҳусайн: "бу қандай офтоб,

Ёнимга кел, Роббим меҳмони.

Берай сенга жонни, жаҳонни!

Сен бу шеърни кимдан эшитдинг,

Алишерга қандай етишдинг?!

Чўпон анча гап опқочипти:

"Бу шеър менга қимматга тушди,

Чоҳ ёнида ўтказдим қишни.

Қўй, молим ем бўлди бўрига,

Ов итимни кўмдим гўрига"..

Ҳусайн дебди: "Кўп гапни чўзма,

Тезроқ сўзла, кўнглимни бузма.

Суйинчига бир жом олтин ол

Бўйдоқ бўлсанг, ўнта хотин ол!"

Чўпон дебди: "осон қутилдинг,

Балки менинг устимдан кулдинг,

Баҳоси йўқ Яхши кишини,

Бир ёғлиқ қил унинг ишини.

Шундай кунга солганларни тут,

Саройдан тез қадамин қурит.
Шундай қилсанг унга етасан,

Баҳорингга-гулга етасан.

Олмас экан ёмонлар жазо,

Мен дўстликка бўлмасман аъзо!"

Султон йиғди барчани дарҳол,

Душманлари йиқилди беҳол.

Қамчи билан саваландилар,

Қон-қаҳшашиб зор ялиндилар.

Бир гапида турди одил шоҳ,

Узди бошин ким қилса гуноҳ.

Алишерни олиб келишга,

Тезлик билан чопиб елишга:

Тахту равон, оту уловни,

Тайёрлади сонсиз сардорни

Чўпон бошлиқ келдилар чоҳга,

Шукр айтиб Олам паноҳга!

Чиқардилар қудуқдан Шерни,

Шундай топди шоҳ Алишерни.

Шоҳ, вазирга қўшилди чўпон,

Икки дўстга у эди "Чўлпон".

Ёмонлардан покланди сарой,

Эзгуликдан тикланди чирой.
“Висол тўйи” бўлди қирқ кеча,

Куй-қўшиққа тўлди юрт, кўча.

Шунинг учун дебди донишлар:

"Ёмонлик раво этма,

Ўзингга жабру ситам,

Яхшилик бирла ҳар иш

Кўнгилингни этар хотам".

Эзгуларга бўлсин олқишлар,

Эзгуликка айлансин ишлар.

Ўнгдан келсинн энг яхши тушлар,

Осмон тўла сайрасин қушлар.

Шоҳ, вазирлар бўлсинлар иноқ,

Фарзандларга қолсин Тинчлик-боғ!

Алишер севган қиз

Эл билмаган нарса йўқдир дунёда,

Тўғри гап-эл гапи, аниқ, зиёда.

Навоий севган қиз ҳақда эл билар,

Бир-бирига аста ривоят қилар.

Беш ярим асрдирки, ривоят ҳаёт,

Алишер севгиси халқ дилида ёд.

Севган, охир, шоир, бўлар деганлар,

Улар мажнун бўлиб, қаттиқ севганлар

Алишер ҳар икки дардга мубтало,

Унга ёпишгани шу ширин бало.

Мажоз ёпишмаса шоир бўлмасди,

Муҳаббат гулига қалби тўлмасди.

"Севги ҳақда мактуб-қиз берган дарддир,

Маддоҳлик ҳақда шеър-қиз берган дарддир.

Мажнунлик, фарҳодлик қиз берган дарддир, 
Ҳалимик, салимлик қиз берган дарддир.

Ҳусайнга дардошлик қиз берган дарддир,

Элатга қардошлик қиз берган дарддир.

Баҳорга ошнолик, ёрга ташналик,

Жамики соғиниш, сассиз тириклик,

Баъзида бавошлик, қиз берган дарддир,

Баъзида қуёшлик, қиз берган дарддир,

Дўлларга ҳамроҳлик, сарҳадда саёқ,

Сўқмоқда дорбозлик, тунларда саёқ,

Уммонда чўкмаслик, ўтдан чўчмаслик,

Арига гул бўлиш, нурдек ўчмаслик,

Қиз берган дардларнинг дуру достони,

Алишернинг жони-етти осмони.

Қиз боис ўзини, Ҳақни таниди,

Оқ, қора дилларни Халқни таниди.

Ёвузлар юртидан чиқди саломат

Оллоҳ, қизга берди жонни омонат:
"Сизда турса жоним адоғ бўлмайди,

Алишер ўзига гадо бўлмайди.

Бир марта севаман, севиламан бир,

Сиздан ўзгаларга айтилмайди сир.

Умрим борича ёзганим сизга,

Ҳар соҳада юксак, ўзганим сизга.

Сиз учун яралдим, Сиздан кетмайман

Муродим кўкига сизсиз етмайман.

Хар тола сочингиз бир китоб қилгум,

Шаҳлолар нурида исиниб тургум.

Хаёлингиз юрти сайру сафарим,

Бир бор кўриш сизни минг бир зафарим!

"Фурқон"ни ёд олган отиним-сизсиз

Ақлим уммонида олтиним-сизсиз,

Сизсиз-икки олам-жаҳоним-сизсиз.

Наинки жаҳоним, минг жоним-сизсиз.

Сиз борсиз филларга сакраб минаман,

Сиз борсиз лаҳзада минг бор синаман

Сиз борсиз отларим елдироғим бор,

Сиз борсиз қишда ҳам Ватаним баҳор!"

Ана шундай, қизни қаттиқ севган,у.
"Шу қиз мени шоир қилган", - деган у.

Ҳусайн Навоийдан кутди бу сирни,

Лекин айтмади ҳеч дўстга у сирни.

Жаҳли чиқди шоҳни, чимирилди қош;

"Нималар қйлмоқчи, ўзи бу-бевош?!.

Эканми, топгани мендан ҳам азиз,

Қизбола, Дўстдан ҳам бўларми лазиз?!

Наҳот, мен сезмадим шундай ширинни,

Дўстимдек севмадим бир кун ҳеч кимни.

Ҳеч бир қиз юзига қарамадим, мен,

Шеър билан зулфини тарамадим, мен.

У қандай қиз экан йигитга боққан,

Алишердек шоир юрагин ёққан?!

Ҳатто мендан-Афзал кўрибди уни,

Сеҳрига мубтало эмиш кун-туни,

Наҳот, бир огоҳни қизғанди мендан,

Кутмаган эдим, Шер, бу хулқни сендан!

Ҳусайн кетибди сиғмай ичига,

Чиқибди баланд бир дарахт учига.

Ўша шайтон қизни кўрмоқ бўлибди,

Чунки Алишерсиз гулдай сўлибди.

Лекин уялибди ўз хаёлидан,

Маслаҳат сўрабди, шоҳ аёлидан.

Шоҳ аёли баъмани кўп зукко экан,

Дебди: “Сизга кирган бу ёмон тикон

Шу тикконни ўзим олиб ташлайман

Шоир билан дўстлик кунни бошлайман.

Куйиб кул бўлишга тос-тос қолибсиз,

Яхши менга тезда кўнгил ёрибсиз.

Чақиртиринг қизни тез қошилмизга,

Етмасидан туриб у бошимизга.

Йўқса Алишердан ажраб қоласиз,

Дўстсиз шоҳликдан ҳам аста толасиз.

Қиз келса саройга, келар Алишер,

Ёрилиб Дўстига бирор нима дер".

Маслаҳат Султонга мақул келибди,

Қуварлар отланиб дарҳол елибди.

Келтирибди қизни айтган вақтга,

Ўтирибди Султон аста тахтга.

Умрида қизларга тик боқмаган шоҳ,

Бугун қизга боқиб, қилди кўп гуноҳ.

Қизга сўз айтолмай йўқолди хуши,

Билмади кўргани ўнгми ё туши?!

Додин яширишга қолмади ҳоли,

Мажнун сифат бўлди шоҳнинг аҳволи.

"Кизларнинг барчаси сендек гўзалми,

Вафода сен каби боқий азалми?!

Қайдан топди сени, шоир Алишер,
Унга бир пул ҳозир дўсту она ер.
Мен ҳам сени кўриб, шу кўйга тушдим.
Менга на дўст, на эл, на шоҳлик керак,
Сен менга ҳаммаси-сен менга юрак!
Никоҳ ўқитаман, ёрим бўласан,
Йўлларимга ҳар кун зорим бўласан..."
Қиз подшога сира яқинлашмади,
Шоҳнинг хом ўйлари сира пишмади.
Чидамай дўқ қилди: "қалбинг шоирда,
Севасан шоирни, у яхши жуда.
Балки сир хам бордир ўрталарингда,
Айт, умидинг бўлса, ширин жонингда!
Бечора қиз алам олар йиғидан,
Сўз очмас бир оғиз Шер Навоийдан.
Қўрқади шоирни ўлдиради деб,
Кўз очмас ётади ич-этини еб,
Чиқиб кетса Ҳусайн, қолдириб ёлғиз,
Хаёлга чўмади бош кўтариб қиз:
"Бу даргоҳдан кетиш амри маҳолдир,
Энди шоҳ умримга етар заволдир,
Ишқ ўтида эрта-кеч тугашим тайин,
Севгилимга бир шеър ёзайин майин:
Ҳажр доғи ёр фироқи хаста кўнглим куйдурур,
Чарх ортиқ зулми бирлар гул ниҳолим куйдурур.
Юз алам бирлан бало гирдобида ранжурман,
Воқе ул ёрим, мени бу ғуссаю ғам ўлдурур.
Ҳасратим шулким, сенга айтсам, фиғоним боиси,
Мен ўларман, чархи меҳринг энди кимни куйдурур".
Бу сатларни ўқигач, Навоий дарров қўлига қоғоз
Ва қалам олиб, тубандаги мисраларни ёзади:
Кўнглим ўртансин агар ғайрига парво айласам,
Ҳар кўнгил ҳам ким сенинг шавқингни пайдо айласа
Ўзгалар ҳуснин томоша айласа, чиқсин кўзим,
Ўзга бир кўз ҳам сени ҳуснинг томоша айласа.
Ҳар киши ҳам ким сенинг васлинг таманно айласа.
Наинки, бу-шеърдир, шеърий қасамдир, бу-шеър.
Шеърий қасам тугал-шеърий аламдир, бу-шеър.
Сарвқомат Алишер ибтидо-ю, интихода,

Топгану йўқотган-Зебо санамдир, бу-шеър.
Қайғу, алам, Ғамдан хаста бўлди қиз.

Шифоси йўқ дарддан аста ўлди қиз.

Юзлаб табиб дардга топмади шифо.

Бир қизга қўш йигит айлади жафо.

Лекин қиз дўстларни қиёмат қилди,
Кўтаролмади Шер қадди бу зилни.
Қиз ўлимин шоҳга етказмадилар,
Ўлдирдинг деб озор ўтакзмадилар
Бой қаро қошига борди Алишер.
Унга айтди, ҳалос, бир мисра шеър:
"Сарв гулнинг соясида
Сўлди гул нетмоҳ керак?"
Подшо рангги ўчиб. Бир оз ўйлади.
Сўнгра у ҳам холис бир шеър сўйлади:”

Сарвдан тобут ясаб.
Гулдан кафан этмоқ керак”.
Савол-жавоб битди, қиз кафанланди,
Подшо, вазир қолди. Замин нафланди.
Икки дўст бир қизни етди бошига,
Бири ҳам тўймади қалам қошига.
Шунинг учун дерлар:” Ер бўл. Эй одам,
Тупроқ роҳатланар хоксор бўлсам ҳам!”
Юртбоши-элга қул. Ошиқ бўлолмас,
Қизга ошиқ султон юртни сўролмас
Ҳар иш келар ҳақдан. Бунга жавоб йўқ
Нафс учун тилло тўк. Ҳеч бир савоб йўқ.
Кўнгил кўчасига киришдан қўрқсанг,
Сарполар кимхобдан,ҳамиша тўқсан.
Ишқ исботи чексиз, ҳадсиз аланга.
Ким чидаса ботир, ушбу аламга.
Бойқаро кушанда, Алишер мажнун,
Ботирлик ярашди, фақат, Санамга.
Олам турфа: инсон очундан турфа,

Лекин "ун" ни сақлар арзимас сурпа.

Алишер ҳам Робга сиз, биздек банда,

Енгиб ҳам, енгилиб чиқди-ку жангдан.

Инсон чидайдида, борки жафога,

Ғолиблик ярашар мангу худога!"
Тилак

(Сўнг сўз ўрнида)

Шукр беҳад, ўзингга Оллоҳ,

Кечир, қилсам рўйи-рост гуноҳ!?

Боболарга бу достон дуо,

Дуолардан этмагин жудо.

Осон қилгин қабр ҳаётин,

Боболардир ворсига олтин.
Ҳар бир одам ўзи донишманд,

У ўтса гар, сўзи донишманд.

Сўз қолади, шоҳу гадодан,

Калом сўра, Одам, Худодан.

Мулкинг чирир, чирийсан ўзинг,

Гуллаб турар шохларда сўзинг.

Эзгу бўлса сўзлар хор бўлмас,

Сўздан ўзга буюк ёр бўлмас.
Эй жон, сўз мулкига ошиқ ўқувчим,

Айтар жавоблардан бўшади ичим.

Жавоб тўғри бўлса саволинггизга.

Қолмасман, Илоҳо, заволингизга.

Қалбингиз тўрида бордирман ўзим,

Тилингизда ёниб туради сўзим.

Навоий бобомиз сўзлаймиз бирга,

Барча етсин, Роббим, биз етган нурга!..

Оллоҳ Улуғ!..

2008 йил

Ҳаёт куйчиси

Чингиз Айтматовга
2008 йил, апрель.
Раҳмат!
Қалбда фарёд тоғчадир,

Айтиб деб бўзлолмайман. 
Ўзим билан ўзим маъмир,

Айтиб, деб сўзлолмайман.

Беимонни ун чиқармай,

Сўкиб-сўзлаб юраман.

Аммо эл-юрт олдида,

У пастни тузлолмайман.

Шундан бўлса керак, балки,

Шеърга дўстман-дадилман.

Шеър ўқиган вақтимда,

Қадди сарв-адлман!

Бемаврид сўз айтишга,

Ўргатмадим ўзимни.

Бемавридлар эшитмасин,

Оқ, қора, кўк сўзимни.

Сўзни айтдим уққанга,

Жонни-жонга суққанга.

--Раҳмат! Дедим шеъриятни

Тушунганни туққанга!

Мардга-лоқайд малолдир
Чингиз оға! Асли-Сиз,

Насрдаги-назмсиз.

Ҳар сатрингиз мусиқадир,

Фақат “Эркин вазн” сиз.

Куйларингиз мавжида,

Қўшиқ бўлиб оқаман.

Ўша оқин гирдобидан,

Мен ҳаётга боқаман.

Қанча моғор, кир бўлсин,

Бу ҳаёт менга азиз!

Чунки шу-кир ҳаётнинг

Мен ҳам бир вакилиман.

Бузиб-тузаб яшамоқ,

Халққа нечоғ ҳололдир

Лекин, мардга лоқайдларни,

Кўрмоқ жуда малолдир.

Жўломонлар овози
Жунжанглар қасди билан,

Жўломон манқурт бўлди.

Улар аввал оз эса-да,

Бу кун очун қуртга тўлди

Мен йиғламай, ким йиғласин,

Кечиримсиз дўстлар кўп.

Мақсадга етдик гоҳо,

Битмас каму кўстлар кўп.

Бу дунёнинг меҳвари,

Шайтонларнинг куй-сози.

Шайтондан ҳам хавфлироқ,

Жўломонлар овози!..
Фарқ
“Худо!” Дейди, Худонинг,

Фарзларига етган кам.

Шунинг учун дунёни,

Деб юришар: “доим кам!”

Коинот-яратилиш,

Нуқсонсиз, бехатодир.

Гўзалликни кўролмаган,

Ҳиссиз одам баттолдир.

Табиатни пардозлашни,

Ким қўйибди, одамга?!

Яратгандан ўзгаси,

“Ҳол” кўйолмас оламга.

Берганига шукр килиб,

Кун кўришнинг завқи бор.

Шунинг учун одамларнинг

Бир-бирдан фақи бор.

Вабо ишқи
Найман она, севаман,

Сизга етар йўқ учун!

Бугунги аёлларнинг,

Кўпи "Жунгжанг" ҳулқ учун

"Мен сенга онаман!" Деб,

Боласини еб ташлар.

Улар кўнглидан юмшоқ,

Ҳатто, "Чилламуз", тошлар.

Бугунги аёлларга-

Пул керак, тилла керак.

Фарзанди ўлса, не тонг,

Уларда йўқдир юрак!

Кўрмаса ҳам боласини,

Пули келиб турса бас.

Қаролмаса, онасига,

Ҳукуматга қилар арз.

Борми-йўқнинг ўртасида,

Фарзандини юлмаган.

Беҳад, кўпайиб кетди,

Юз-қўлини ювмаган.

Қандай топса, топсин мулк,

Нафси ором олса бас.

Худо ишқи эмас уни,

Нашахўрлик килган маст.

Эркак-аёл "Қора вабо",

Ишқи билан топишар.

Номоз қолиб, беномозлар,

Бозорига ёпишар.

Хасрат

Не кўргилик,билмадим,

Юрак инграр кўзимда.

Тўлиб-тошдим, тинглар йўқ,

Хастрат йиғлар сўзимда.

Чингиз оға,тилагим,

Тушингизга кирай, мен.

Етсин, шеърим-юрагим,

Сизга ижод тилай, мен!

Яна ҳам ачитиброқ,

Сўз мулкингиз таратинг!

Эзгуларни танитиш,

Куйларни яратинг.

Куйиб битсин, лоқайдлар,

Эзгулик оловида!

Оллоҳга ишқ порласин,

Муҳаббат яловида!

Сизни севмаган каснинг,

Номи ўчсин, дунёда!

Сизга бизнинг меҳримиз,

Эгам қилсин зиёда...

Бизнинг олтин онимиз
Йигирма йил кам бир аср,

Сизга ҳали жуда оз!

Ҳали, олдинда, яна,

Саодатли-“нур парвоз!”

Сизни суяр Ўшпиримнинг,
Кирғиз, ўзбек кизлари!

Тўйингизга совғадир,

Ушбу назм сўзлари!

Асарлар асалларин,

Зоримиз ҳар сатрини!

Сочиб туринг, тўхтатмай,

Буюк ҳаёт атрини!

Ҳололу пок лафзингиз,

Ҳавоси керак бизга.

Сўнмас дўстлик-тилагимиз,

"Ялов" ўзбек, кирғизга!
Марсия
Сиз кўрган-кўрмаган эллар йиғлади,

Сиздан қадрин топган эрлар йиғлади.

Ўзанига тошди сойлар, дарёлар,

Сўмсайиб кўз очди, қуёш-зиёлар.

Сизни севишганлар хушин йўқотди,

Коинот завқини, тушин йўқотди.

Ўн сакиз минг олам қолди ўйланиб,

Ўзбек ҳам кирғиздек қолди қийланиб.

Ҳаётда холиси эдингиз, оға,

Барчанинг ғамини ердингиз, оға.

Эл-элатнинг ичу тоши эдингиз,

Олижанобларнинг боши эдингиз.

Сизни: “Бахтим!” Дердик, айниқса, кизлар,

“Заминдаги Қуёш”, дерди юлдузлар.

“Ҳаёт куйчиси” деб ёзган эдим назм,

Наҳотки, шодлигим бўлмади ҳазм?!

Сизга етмасам ҳам етгандай эдим,

Ҳар кун кўчангиздан ўткандай эдим.

Сизнинг бахтингизда бахтим бор эди,

Юзма-юз кўришиш аҳдим бор эди.

Энди асарларни ўқийман такрор,

Китобдан излайман сизни интизор.

Таскин топар, балки, сиқилган юрак,

Лекин сиз ҳаётга эдингиз керак.

Эзгулик бешигин тебратган инсон,

Ҳар битта яхшига эдингиз-а, жон.

Жоним жонтомири,-жонсиз-барибир,

Худойим берсин-э жабрга сабр

Тўккизинчи июнь-коп-кора кунни,

Ёдидан чикармас, сизни билган эл.

Кўзларни заҳардай куйдирди ёшлар,

Бу ёшлар ёш эмас эди жола-сел.

Қирғиз, козок, хитой, немис ҳам,

Инглиз, арман, тожик, итальян, рус ҳам,

Сизни танимаган одам эди оз,

Йиртқичлар эли ҳам этарди эъзоз.

Бахтингиз гулламас гўша йўқ эди,

Гуллар очиларди қадамингиздан.

Сизнинг кўрганларнинг кўнгли тўқ эди,

Ёғиларди зиё қаламингиздан.

Жамилалар қолди, бағри эзилиб,

Гулсари авлоди қолди ҳайронда.

Манқуртлар тимсолин яратади ким,

Таҳно эдингиз-а, оға, жаҳонда.

Ажални на қарғаб, сўкиб бўлади,

Худонинг айтгани бўлиши тайин.

Лекин сизнинг вафотингиз, ҳам,

Ақл-кўзимизни очар кун сайин.

У ўлди деб айтмас, Сизни бирор зот,

У қадрин эл ичра топди мукаммал.

Чингиз бор диёр-мангуга обод,

Унинг ёзганлари-дастурул амал.

Роббимиз кирғизни мўмин бандам деб,

Чингиздек адибни қилди саҳоват.

Ҳамд-сано Оллоҳга, шукр қилайлик,

Адиби бор юртда бордир ҳаловат.

Парвардигор, Оғам раҳматингга ол,

Қабр хаётини ҳам ёрит нур билан.

Фонийда уни дур, гулга ўрадинг,

Қабрин хам тўлдиргин турфа гул билан
Беш вакт номозимда тиловат қилай,

Мени кўрмай таълим берган оғамни.

Жойи жаннат бўлсин, севаман уни,

Буюк Новоий-шоир Бобомдай!..

Алвидо, Қаҳраман Чингиз оға!..
Омин, Оллоҳу Акбар!
10.06.2008
Таъзим

Ҳақ йулинда ким сенга бир ҳарф ўргатмиш ранж ила, Айламак бўлмас адо онинг ҳақин юз ганж ила. (Ким сенга машаққат чекиб, ҳақ ва ҳақиқат йўлида бир ҳарф ўргатган бўлса, унинг ҳақини юз хазина иъном этиш билан ҳам адо эта олмайсан.)
Навоий

Муқаддима

Содиқ полвон ўғли Ҳусанбой асли,

Ўшпирим диёрдан муаллим касби.

Саломатхон ая-жуфти йўлдоши,

Улар ҳамфикр эди, эл-юртнинг боши.

Меҳнатдан турмуши кўп бўлди обод

Худо берди бир қиз, бир ўғил зурёд,
Оила ҳаёти қуёшли нуркун
Дилшодхон, Рустам, улғайди дуркун,

Маслакдош устозлар эл хизматида,

Эътибор топдилар, она юртида

Атоқли педагог аталди улар,

Пойига тўшалди турфа ранг гуллар
Мингларни билимга чорлай олганлар,

Қалбимиз кўкида порлаб қолдилар.

Атоқли педагог Хусанбай хожи шажараси ҳақида Нурийда-Рустамбек хожи баёни:

Ул Аширохундан бошланган авлод,
Ўғли бўлмиш Собир олди кўп савод.
Унинг,ўғли Тошвой келиб дунёга,
Дурадгорлик билан етди зиёга.

Собиржон, Содиқжон Тожимуҳаммад,

Зокиржон, Зебихон, Тожиҳон опа,

Эшон опалари бўлиб зурриёд,

Тошхожи муроди бўлди кўп зиёд.
Тошвой хожи ўғли Содиқ полвоннинг,

Маърифат, Ҳунарга чанқоқ инсоннинг.

Садоқатли ёри Аширбу билан,

Ўғли Ҳусан хожи оила бўлган.

Яхшилар изи бор тарихимизда,

Жуда керак бўлар бу излар бизга.

Босган сўкмоқлари бизларга мерос,

Улар жасур эди инсонларга хос. 
Бахтин кўрди эл-юрт саодатида,

Ҳавас қолди, нурли, улар ортидан.

Кўп катта ишларга қўллари теккан,

Осмон ўпар минглаб дарахтлар эккан.

Диёнат тахтида Султон бўлганлар,

Шоҳ-гадо уйида меҳмон бўлганлар.

Қалбининг қуввати-етти маҳалла,

Қўшиқлари гулёр, фарзандга алла.
Беховатир уйқу дардларга даво,

Уларга мукофот икки жуфт наво.

Тоза ҳаво: райҳон, жамбиллар атри,

Бошқотирма, мақол, топишмоқ сатри.

Китоб, китоб, китоб ва яна китоб,

Улар учун қуёш ҳеч сўнмас офтоб.

Комил эди улар, диллари оппоқ
Мероси авлодга қолди илму боғ.

Парвардигор шу илм, бўстону боғни,

Кўзлар етмас буюк, муқаддас тоғни:

"Ёз! Деди, Ёй! Деди: минг бир жаҳонга,

Бандаларим лойиқ, китоб-достонга.

Улар ер юзининг дурдоналари,

Улар юз мингларнинг бир доналари.
Мен уларни ишда илғор қилганман,
Халқида сидқидил, дилдор қилганман.

Улар ҳузуримда ёруғ юзларим,

Улар заминдаги ой, юлдузларим.

Улар юрди менинг тариқатимдан,

Мазкур битик рағбат менинг отимдан!"

Ажр учун Яратган, Ҳамду санолар,

Биру Борга фақат васфу наволар!..

Ҳамду Сано

Одамзотни яратган Эгам,

Довруғини таратган Эгам.

Фаросат, фаҳм феъл берган Эгам,

Танҳо сенга хамду санолар!

Ўзбек номга яраша элмиз,
Гоҳ қуёшмиз, гоҳ булут феълмиз.
Ишқи улуғ, биз Сени дермиз,

Танҳо сенга ҳамду санолар!

Азми Ўшдан муқим жой берган,
Булоқ, дарё, оқин сой берган.

Анча дано, ҳотамтой берган,

Оллоҳимга ҳамду санолар!

Кўп миллатни хуш кўрган Ўшга,

Келган яна келсам, дер Ўшга.

Жонлар фидо Ҳақ суйган Ўшга,

Биру Бирга ҳамду санолар!

Меҳринг самосида биз учдик, Оллоҳ,

Илминг булоғидан сув ичдик, Оллоҳ.

Йўлингдан кетганлар анчадир, Оллоҳ,

Сен билан уйғоқлар жончадир, Оллоҳ.

Сақламоқ фарзимиз дунёларингни,

Бир лаҳза тўхтатма, дарёларингни.

Гиёҳ топтаганга бермасмиз диёр,

Сен яратган нарса ишқи борга ёр.

Ишқ, бизни борингга фидо айлади,

Ишқ, бизни заминга посбон айлади.

Эй, Танҳо-Азалим, Эзгусан, Ўзинг,

Эзгуларни, чорлайсан эзгуликка.

Суйган бандаларинг васфини қилсак,

Порлайсан эзгуликдан.

Элдан-элга ким керак,

Дилга солувчи Ўзинг.

Наздингда ким ўт юрак,

Кимга ҳадя нур сўзинг?!

Етказувчи шоирга,

Чексиз-олис йўлдан, Сен.

Ўтказувчи қўлдан, Сен

Сен элга ўрнак қилган

Асарга тимсол билган,

Баҳосин қўйган Ўзинг,

Ўша замин юлдузи,

Содда дил, жўн муаллим,

Ҳаётдан олган таълим,

Хусанбой устоз экан.

Қанча ёзсак оз экан.

Баёнига каломинг

Сероб қилгин Худойим.

Эл-юрт учун ҳалол-пок,

Хизмат қилган у доим.

Хизматлари қут бўлсин,

Севгани эл-юрт бўлсин.

Достони кезсин олам,

Шод бўлсин етти пушти.

Шундай яшасин одам,

Йўқотмай ақлу хушни.

Оллоҳга банда бўлиш,

Бандалардан безмаслик.

"Мен зўр!" Деб ўзгаларнинг,

Юрагини эзмаслик.

Қулоғимга етказган,

Каломинг ишқ майидир.

Битигимиз Устозни,

Соғинганлар найидир!

Уруш
Уруш келди ўлкамизга,
Одамлар,
Шайтон минди елкамизга,
Одамлар!
Оз ёдладик Худойимни

Одамлар,

Ёвузларга тўлиб кетди,
Оламлар!

Етиб қопти Москвага

Қузғунлар,
Босқинчимиш Худо ургур,

Бузғунлар!

Битим тузиб,
Ваъдасида турмаган,

Ер юзида одам сифат юрмаган.

Гитлер эмиш босқинчилар бошлиғи,
Кўролмасмиш, ўз элидан бошқани,

Бел бағлабди бор оламни босгани.

Немисларга қул бўларга ўхшиймиз,

Эр, аёллар тул бўларга ўхшиймиз.

Бошга тушса, кўз тортмасдан илож йўқ,

Беркинганга энг биринчи тегар ўқ.

Қўлга таёқ бўлса ҳамки оламиз,

Босқинчини бор куч билан соламиз.

Худо ўнглар, худо деган ишини,

Суғирамиз хорамхўрлар тишини.
Уруш қандай бўлишини

Кўрсатамиз ёмонга,

Кўрсатамиз, Дўстлик кучин,
Манқурт-охир замонга!

Ифлосларнинг бетларига

Тошлар билан соламиз,

Душман эмас биз оламни

Қўлимизга оламиз.
Ҳасан, Ҳусан юрт учун,

Кетди дўзоҳ урушга!

Ярашмади чолга ҳам

Оғзин очиб туришга.

Етти ёш болага ҳам

Иш топилди биноий.

Урушга ҳадя бўлди,

Келинчаклар чиройи
Кўпга келган тўй эди,

Тушда ҳам йўқ ўй эди.

Эрсиз қолди хоналар,

Фиғон чекди оналар!

Кўпайди қора хатлар,

Топталди муҳаббатлар!

Дилда ҳижрон ингради,

Оҳ-зорни Ҳақ тинглади.

Йигитмисан-йигитдек,

Ҳасан, Ҳусан тўлишган.

Бир-бирига урушда

Тўқнаш келса бўлишган.

Юртига керак йигит,

Элига юрак йигит.

Душман билан олишди,

Билакка тўлиб келган,

Юракка тўлиб келган,

Бор куч билан солишди.

Ватан, Она, Ота деб,

Оллоҳ учун, ёр учун,

Олтин, нурли он учун,
Қирғинга кетди кириб,

Немис ўлди қирилиб.

Қон учун қон олдилар,

Жон учун жон олдилар.

Тепди, сўкди қарғани,

"Кел ёнимга,-дер қани?!"

Келолмади тўнғизлар,

Қочмоқ учун йўл излар.

Ҳасан, Ҳусан мардларнинг

Қони тўлди кўзига.

Омонлик кўринмади

Ҳатто бир дам ўзига!

"Етган еримизгача

Борамиз қувиб," деди.

Босқинчининг ўз қонида,

Ўзини ювиб!" деди.

Шундай шер юракларни,

Берган Худога шукр!

Ватманим, Элим! Деган,

Ботирларга ташаккур!

Эҳ уруш, уруш экан,

“Ўқ дўл” да юриш экан!

Қайсидир дайди ўққа,

Дуч келиб туриш экан!

Ҳусан жангчи бу урушда,

Тўртта ўққа дуч келди!

Бошига тегди бир ўқ,

Қорнини тешди бир ўқ.

Оёқнинг икки ерин

Тешди яна икки ўқ!..

Бу даҳшат “Ўқ бўрон” дан

Омон қолган жонни ўп!

Ҳар жангчига илтифот

Қилган азиз хонни ўп!..

Ҳусанбойга икки қиз

"Қўлтиқ таёқ" бўлибди.

"Етти дўзоҳ"-фронтдан

Ўшга олиб келибди.

Минглаб жабрдийдалар

Темир йўлга келганлар.

Бу ҳарбийнинг кимлигин.

Билмаса ҳам елганлар.

Аширбу қарасаки,
Ногирон ўғли экан!

Буви!" Деб бақрибди,

"Болам!" Деб йиғлар она.

Бағир етиб бағирга,

Қаттиқ ёпишибдилар.

Шукр, Иллоҳ, Она-ўғил

Тирик топишибдилар!..
Буюк висолни борлиқ,

Йиғлашиб қутлабдилар!

Қолганларни ҳам омон

Қайтишин тилабдилар...
Аширбунинг уйига

Хотин-холаж тўлибди.

Кексалар қаердандир,

Қўй топишиб келибди.

Тўйдириб етим-есир,

Ожизалар қорнини,

Эслабди дуо билан

Ота-Содиқ қорини...
Ҳасан, Ҳусан бир-бирин

Кўришарми, билишмас.

Кўп яхши ният билан 

Ғайрат қилар тинишмас!

Ҳусанбойи учун ҳам

Куйди, пишди Ҳасанбой.

Оловни кечиб ўтди,

Сувда оқди Ҳасанбой.

Малах-малах газанда

Уясига отилди.

Якка ўзи даф қилди,

Юзлаб, юзлаб қотилни.

Немислар мурдасини

Тепиб ўтиб боради.

Мақсади ҳақ, гитлерни

Тутиб бошин олади

Сўнг нима бўлса, бўлсин

Барчасига розидир.

Душманни енгиб ўлиш,

Марднинг баҳор, ёзидир.
Уруш,бу-уруш экан,

Мард, номардни тушунмас.

Ифлослар тўлқинига

Фақат керак қорамаст

Ҳасанбойдек шерни ҳам

Еб битди мараз-уруш!

Ҳусанбойга кўрсатди,

Ул вафотин қора туш.

Қолди қалб фарёдида,
Ҳасан ботир дод бўлиб.

Аммо Герман енгилди,

Кўп ўтмасдан хор бўлиб!..
Ватан фидоларига
Паноҳ Ўзи доим Ҳақ!
Буюк ботирларини,
Бошга қўяр ҳамон халқ!

Ҳасанбойнинг умрини

Ҳусанбойга берди Роб,

Ғазабни иш тинчитди,

Кетди олдинга қараб.

Ўқиди олийгохда,

У мактабда директор.

Муаллим, ҳунарлари

Бир йигитга қирқ тур.

Ҳар ишда акасининг

Ғайратини кўрарди,

"Мен Сен билан!" жигари,

Кўз олдида турарди.

Меҳнат машаққатидан

Роҳат топиб борарди.

Наздида тун-кун ишлаб,

Фашистдан ўч оларди.

Ўч олиб Ҳусанбойлар,

Душманга тенг келишди.

Сўнг етиб муродига,

Ғалабага эришди!..
Педсовет

Ҳусанбой кўп соҳада,

Полвон бўлиб етишди.

Ривож топди ишлари,

Сархил мевадай пишди.

Мактабда қандай ишлаш,

Фаоллиги бошланди.

Ёлгончи, аҳдсизлар,
Ишдан олиб ташланди.

"Ким мардликни хоҳласа,

Мактабда иш бошласин.

Йиғиштирсин гап сотар,

Бурдсиз,нодон ошнасин.

Эл бахти омонати,

Билсин мактаб бағрида.

Хоҳиши бор ишласин,

Кеч қолмасдан, вақтида.

Юраги тор, сабри йўқ,

Бу даргоҳга ярашмас.

Дошсизга ўқувчилар,

Ўнг кўз билан қарашмас.

Энг ҳалол жанг-ўткир жанг,

Ўқитувчи дарсидир.

Турфа олам файз берсин,

Дарслар бўлсин кони дур.

Дарс ўтсин ўн саккиз минг

Дунёларнинг боғидай.

Қушдай учсин ўқувчи,

Илму билим тоғида.

Дарс ўтувчи "қаҳр селин",

Булутидан сақлансин.

"Холислик Қуёши"нинг,

Нури билан оқлансин!

Мен учун дарс ўтмангиз,

Авлод учун ўтинг дарс

Болани алдамоқлик

Кечирилмас қора қарз.

Сиз болалар вақтининг

Айланманг ўғрисига.

Оқ қолдиринг қалбида,

Ҳар ишнинг тўғрисига.

Бир кесим бўр, ҳаттоки,

Исрофга айланмасин.

Қалбида булут бўлса,

Дарсга киритилмасин!

Чалароқ ишловчига,

Бу даргоҳда ўрин йўқ.

Бола кўнглин бузарга,

Кўзим билан сўзим ўқ.

Ҳар соат ишингизни,

Гул, булбуллар ёқласин.

Кўриб турган Оллоҳим,

Ҳар балодан сақласин.

Дарсингиз чиқса ёмон,

Китобларга йиғлангиз.

Китобдан изланг устоз,

Топб нақлин сўзлангиз,

Беозорлик талтайиб.

Курсида ўтиришмас

Талабнинг энг чўққиси,

Энг фаол ўтилган дарс.

“Ҳайрат” аталмиш зўр куч,

Болаларга берилган,

Ҳайратсиз муалимни,

"Дарс жангги" михга илган.

Бу ишни осон деган,

Душмандир олтин онга.

Етолмагай ҳалол-пок,

Битта муқаддас нонга.

Ўрганмоқ яхши, лекин,

Ўргатмоқ рохат, ҳузур.

Биринчи яйраганда,

Қўрқоқлар бўлар кузур.

Кузурлар куйиб ўлар,

Чунки улар мақсадсиз.

Мақсадли муроди бор,

Олқишлари сарҳадсиз.

Карвонлар-муаллимлар,

Сизни севмоқ бахтимдир!

Сиз севган раҳбар бўлиш,

“Учқур отли вақт”имдир!

Вақтим кетса, кетар бахтим

Ушлаш махол Хумони!

Шу аҳволга тушсам гар,

Қандай қучгум Самони?!

Оллоҳ берган олтин дам,

Кўз гавҳардек қимматдир

Фурсатдан фойдаланмоқ,

Яратганга ҳурматдир.

Фурсатни исроф қилиш,
Хиёнатдир Очунга.

Вақт ўғриси, қароқчи,

Йулдошдир қаро тунга.

Муаллим деган инсон,

Хиёнатнинг душмани.

Омонат сақлаш билан,

Тозадир унинг шаъни.

Мен сизларни топ-тоза
Сақлашга ярайманми?

Ёки ўзим биринчи,

Нафсимга қарайманми?!

Мен зарарнинг йўлин тутсам,

Бошимни олинг турмай!

Мен каби сиз ҳам ҳаром,

Қоп-қора йўлда юрмай!

Жон мақсадим, мана шу,

Чекинмоқдан ҳолиман.

Ишлайман! Деган марднинг,

Йўлларига зориман!...

Домлага раҳбар бўлиш,

Лаззати шундай бўлди.

Ҳусан полвон директор,

Ҳаёти гулдай бўлди.

Ишсевар муаллимлар

Ҳузурига келдилар.

"Сиздек полвон директор

Керак эди,"-дедилар.

Дангасалик дардидан,

Қутилдилар кўплари.

Пайдо бўлди тез кунда,

Фаолларнинг тўплари.

Мактабларда ишлади,

Иймони саломатлар.

Дафтарини йиғиштирди,

Саводи омонатлар.

Ўшда Горький, Наримон,

Ленин номли мактаблар-

Ҳусанбой директорни,

Ҳануз соғиниб ёдлар.

Октябрь, Шевченко, Тўқтағул,

Мактабларда овози.

Асрларга етар ҳали,

Муаллимнинг парвози.

Қўли теккан харита,

Глобуслар табарруқ.
Жуғрофия дарслиги,
Музейда турар буюк.

Минг-минглаб шогирдлари,

Дунёнинг ҳар бурчида.

Юришибди зўрлари,
Тоғларнинг қир учида

Қанча бири заминни,

Ўрганяпти сафарда.

Қанча бири шод-хурсанд,

Қўлга кирган зафардан.

Ҳар бир оппоқ ютукда,

Устознинг ҳиссаси бор.

Шунинг учун ўқитган,

Шогирдлар ҳалолга ёр.

Бизларга Доно берган,

Худойимга минг шукр.

Муаллимни қадрлаган,

Ҳукуматга ташаккур!

Ҳалол меҳнат ҳеч қачон,

Чиқмас экан ҳаромга.
Покиза иш-эгасини,

Ёяр экан оламга.

Жангчи бўлди урушда,

Фашистни қилди яксон.

Ватан учун ногиронлик,

Уни айлади осмон.

Қўш медаллар кўксини,

Безади фахр бўлиб.

Ўксик кўзлар порлади,

Зах дилга нурлар тўлиб.

Ордени "ёрлиқ"лари,

Қаҳрамонлик тимсоли.

Бу шуҳрат ўшликларнинг,

Тинчлиги ва иқболи

Она эл зўр ўғлини,

Нойибликка сайлади.

Тўн кийдириб, белига,

Атлас чорси боғлади.

Қайтадан нойибликка,

Кўрсатди эл одашмай.

У ишлади Халқ учун,

Ҳаромхўрга эргашмай.

Квартал комитетига,

Раис ҳам бўлиб берди.

Бу ишда ҳам ёмондан,

Пок этди она ерни.

Иши бошдан ошса ҳам,

Лабга учиқ тошса ҳам,

Кўзини ёшламади,

Мактабни ташламади.
Бундай тиниб-тинчимас,

Инсонни бир кўрди Ўш.

Бўлмаган экан унинг,

Вақти бир кун ишдан бўш.

Орада ҳунармандлик,

Касбин ҳам қилар экан.

Одамларга бепул турли,

Буюмлар ясар экан.

Оташкурак, белкурак,

Шамдон қанча идишлар.

Ҳозиргача кўпларнинг,

Уйида турар экан.
Ҳусан устоз дунёвий,

Диний илмни олди.

Интиҳода у қори,

Мўмин дил бўлиб қолди.

Шу инсон ҳожи бўлса,

Ўзига ярашади.

"Эл-юрт куйлаб васфини,

Зиёратга шошади.
Қутлуғ бўлсин "ҳаж сарпо" 

Бешинчи фарз муборак!

Қабрингизни кенг қилсин,

"Ёсин" ила "Таборак".

Оллоҳим карамидан

Бир томчи бу рохатлар.

Домлага мунтазирдир,

Ҳали қатор жаннатлар!
Илдизлар
Ҳусанбойга Саломат-ой,

Кун деса кун, ой деса ой,

Дилшода қиз., Рустамбой,

Номли фарзанд инъом қилди.

Ҳусан жангчи буюк бахтни,

Барча мулкдан суюк бахтни.

Ўтда ёнмас тилло тахтни,

Сайқалини мудом қилди.

Одам бўлсин, олим бўлсин,

Ёвга ёвча золим бўлсин.
Халққа одил, холис бўлсин,
Қатъиятни давом қилди.

Пўлат қилди талаб меҳрин.

Турфа этди ҳунар сеҳрин.

Чархлаб турди ишга зеҳнин,

Фаол ота-онага:

Етти пушти салом қилди.

Дилшода ой олим бўлди,

Ҳакимликда ҳалим бўлди.

Рустам хожи етук шоир,

Элу юрти унга қоил!

Тарбиянинг таровати,

Оиланинг халовати.

Бу намуна қаноатнинг,

Икки дунё саодати.
Фарзанд топиш, туғишдан,

Йўқ экан мураккаб иш.

Бундан ҳам оғирроғи,

Тарбия, аччиқ турмуш.

Бола ширин, қачонки,

Саналса элда одам.

Уни севинг, у куйиб,

Деса гар ота-онам.

Фоний имтиҳонидан,

Ўтсин аввал "аъло"га.

Ота-онасин мадҳин,

Етказолсин Оллоҳга.

"Бизни нега туғдингиз?!"

Дейишмаса онага,

Савол учун "қаҳр ўти",

Сочилмаса болага.

Шундагина она-бола,

Деган дунё яралур.

Ота-она, бола номи

Жаҳонларга таралур

Дилшодадой, Рустам шоир,

Ақл билан ўгит олди.

Шу туфайли ота-она,

Шон-шуҳрати, номи қолди.

Оти буюк, зоти буюк,

Муаллимлар яшасин!

Амаллари бизларни ҳам,

Ёруғ йўлга бошласин.
Ҳавас қилиб бу зотларнинг,

Ўқиймиз достонини.
Эзгуликка бахшида,
Этган экан жонини.
Худо ҳохлаб, қаранг бу кун,
Достони битилибди.
Муаллимларни мағриб,
Машриқликлар билибди.
Бор экан шундай зотлар,
Ер юзи топгай камол.
Мўминлар, мўминалар,
Фонийга жаннат жамол.
Томир отиб илдизлари,
Замин бағрин кўкартирар.
Илмуҳикмат, Оллоҳ деган.

Бандаларни кўпайтирар.

Даф бўлар оғзи полвон,

Нафси карнай калхатлар.

Давон ошиб; ҳар бир уйга,

Етиб боргач бу хатлар.

Дилшодаой, Рустамбекнинг

Билиб қуйсин наслини.

Ким ҳоҳласа ўргансинлар,

Одамларнинг аслини.

Дил изҳори
Дилшодаой,Рустам ҳожим,

Мен сизлардан ўргулай.

Сизларни халққа берган,

Оллоҳни ёдлаб турай.

Уруғингиз Она замин,

Бор жойига тарқасин.

Сиздеклар бор, авом юрар,

Қараб олди-орқасин.

Балки таниб Биру Борни,

Сизларга етиб олар.

Анқайиб осмонгамас,

Оёқ остига қарар.

Меҳнатдан топганини,

Билар қандай ейишни.

Товламачи, аблахларга,

Билар нима дейишни.

Кимни қўллаш, қўлламаслик
Дарсини ўйлайдилар.

Заҳматда чириб битмай,

Ичиб-еб ўйнайдилар.

Деҳқондан-деҳқон чиқар,

Муаллимдан-муаллим.

Деб турмас оёқ тираб,

Ҳаётдан олган таълим.

Фойда берар нарсани,

Оллоҳ зиёда қилар.

Биру Бор ўзи бошлиқ,

Ҳақ ишга оқ йўл тилар.

Дилшодаой, Рустам шоир,

Халкдан дуо олганларим.

Одам бўлиб, олим бўлиб,

Қалбимизда қолганларим.

Тушунибсиз назмиятни,

Нурли калом эканин.

Отангизни, онангизни,

Шеърга лойиқ кўрибсиз.

Мусулмонлик мўминликнинг,

Шоҳ илмидай тўлибсиз.

Ёзаяпман сизлардаги,

Нур мухтасар бўлмаяпти.

Юзлаб жўшқин сатрлардан

Кўнглим сира тўлмаяпти.

У деб кўрдим, бу деб кўрдим,

Ёзиш фарзи мўл бўлди.

Баъзан довул, гирдоб, уммон,

Баъзан тиниқ кўл бўлди.

Гап сайримнинг султонига,

Худо сунса, қул бўлай.

Қалб боғида униб-ўсган,

Турфа-турфа гул бўлай.

Ариғида тўлиб оққан,

Оқин сувга айланай

Роббим суйган бандаларга,

Шоир бўлиб сайланай.

Армонларим ўлар балки,

Хизмат қилсам эзгуга.

Айланарман вақт етиб,

Халқ аталмиш кўзгуга.

Сизга қараб, менга қараб,

Кимдир ўзин тузатар.

Ёмон кўриб юрган кимдир

Севиб қўлин узатар.
Тарқаб кетар кўк юзида,

Юрган қора булутлар.

Лочинларга айланади,

Чанг совулчи бургутлар.

Биздан қолган сиздан қолган,

Сўз одамга айланар.

Сиз хоҳлаган, биз хоҳлаган,

Оламга хон сайланар.

Бағримизнинг бутунлигин,

Эзгуларда кўрамиз.

Минг асрлар оша бизлар,

Кўкрак кериб турамиз.

Достонимиз дунёсида,

Сайр этар лак минг насл.

Хур сўзлар зиёсида,

Айланар тўртта фасл.

Дилшодаой, Рустамбойим,

Омон бўлинг, осмон бўлинг.

Отангиздек, онангиздек,

Ҳар бир зотга ростдон бўлинг.

Олинг доим, олдирмангиз,

Ёвга бир нон қолдирмангиз.

Худо берган жонни, қалбни, 

Бехудага толдирмангиз.

Кўҳна дунё сизни кўриб,

Навқиронлик даврин сурсин.

Мен Дилшода, мен Рустамбек,

Деб шодланиб, яйраб турсин.

Чунки сизнинг бошингиз,

Кўргани йўқ ёмонлик.

Сиз туғилиб, жаҳон-олам,

Кўрди фақат омонлик.

Отангизнинг, онангизнинг,

Кунлари қолди ортда.

Уларнинг оқ кунлари,

Қолган эди фронтда.

Дуо бўлсин Оллоҳдан,

Қаро кунлар қайтмасин.

Ҳеч ким, ҳеч қачон бир,

Уруш номин айтмасин!

Дунёда бўлсин тинчлик,

Тинч айлансин фасллар.

Ишласин, илм олсин,

Яшаш учун насллар!

Омонликни алёрларнинг,
Янграшида кўрайлик.
Ўш диёрни чаман-чаман,
Гул атрига кўмайлик.
Чувалашиб - қувалашиб,

Яйрасин шўх фарзандлар,
Улар учун аталсин,

Дунёда асал-қандлар.

Набиралар, чеваралар,

Тоза ҳавога қонсин.

Айлансин қироатга,

Она тилида "Ёсин"

Арабнимас, ўзбекнинг,

Дўпписи қўнсин бошга,

Ота мерос удумлар,

Дарс берсин ой, қуёшга.

Аросат отида биз,

Бўлмайлик ҳаргиз ҳуноб.

Сақласа гар Худойим",

Ўшдан беркинмас офтоб.

Ниятимиз ойдан тиниқ,

Бошимиз бўлар кўкда.

Дилшодаой, Рустам мулла,

Сизлар тинчлик савлати.

Сиздек насл - насаблар бор,

Ўсар Ватан давлати.

Тиловат
Содиқжон бобо,

Аширбу момо!

Сизлар ҳақда,

Ёзиш файзи чиройли.

"Мозийдан ҳақиқат - Сиз,

Икки дунёда жойли,
Ўн бир фарзанд у дунёда,

Пойингизга пойондоз.

Шунинг учун бу дунёда,

Аламингиз жуда оз.

Худойимга дастурхонлар,

Берган дуруст, олгандан.

Дардларингиз чиқар Оллоҳ,

Дастурхонин солганда.

Бу дунёнинг базми учқун,

Базми хирмон у дунё.

Муродингиз - хурсандчилик,
Асал дарё-у дунё!

Ҳасанбой Ҳусанбойлар,

Минг чандон меҳрибондир,

Бу дунёда содда: камтар,

У дунёда султондир.

Биз сизларни ҳузурбахш,

Манзиллардан излаймиз.

Фахр билан авлодларга,

Мадҳингизни сўзлаймиз.

Содиқ қассоб дурадгорни

Яшнатган чаманзорда,

Аширбу момомизнинг

Турмушини кўзлаймиз.

Жуфтининг уддасидан

Чиқди, эрка ёр бўлди.

Камимади, бекам кетди

Ҳаёт гулло - гул бўлди.

Шундай яшаш барчамизга

Насиб этса қанийди?

Олмасэди эркаклар
Ҳар йил ўнлаб парийни.

Ҳар намозда тиловатга,

Мушарраф сиз ўтганлар.

Авлодларга ор-номусни,

Фарз, қарз қилиб кетганлар.

Нурга тўлсин қабрингиз,

Кавсар сувда чўмилинг!

Охиратда яратганнинг,

Раҳматига кўмилинг!
Нидо
Энди холис қалам билан,

Таъзим, таҳсин, салом билан,

Саламатхон ҳожиянинг,

Достонини бошлаймиз...

Оллоҳ изму иродаси - бу,

Аршдан келган Эгам саси - бу.

"Ёзинг, - деди Саломатхонни,

У танийди икки жаҳонни.

Унга бердик катта юрак,
У халқига, ёрга керак.

У бегуноҳ болаларга,

Оға, ини, холаларга,

Ўқувчилар, муаллимлар,

Минглаб ота-оналарга,
Келинларга, қудаларга,

Набиралар - удаларга,

Яна қанча тўдаларга,

Керак, керак яна керак,

Бердик унга катта юрак!..

Чин ҳалифа бўлар бизга.

Омад бердик гўзал қизга.

У беморлик кўрмайди ҳеч,

Ҳеч бир ишни қилмайди кеч.

Қўлларидан гул очилар,

Юз-кўзидан нур сочилар.

Зиён-заҳмат етказмаймиз,

Эл ичидан кетказмаймиз.

Йиқилади - тиқилади,
Баъзан юрак сиқилади.
Лекин берамиз бардош,
У кўп ишга бўлар бош.
Дунёвий, диний илм,
Тўлғазамиз онгига.
Илм нури уриб турар,
Унинг хушрўй ранггига.
Исми жисмига монанд,
Саломат деб аталар.
Унга, ҳатто таъзим қилар,
Ёшу кекса, оталар.
Ҳар ишда уни дерлар:
Сарамжону саришта,
Одамлар эркалатар,
Саламатхон фаришта!
Унинг йўлдоши, гўзал,
Ҳусан ботир бўлади.
Бири кулча, бири патир,
Элга татир бўлади.
Уларни Мен эл кўнглига,

Тегмайдиган яратдим.

Кимдир келиб бошин ерга,

Эгмайдиган яратдим!"

Худойим нидосини,
Эшитиб биз лол қолдик.

Тилимизда опамиз,

Ҳақда ширин бол қолди.

Дунёвий, дин илмида,

Бўлади у мукаммал,

Илмига тажрибада,

Юз фоиз қилар амал.
Худо хоҳлаб икки ёшни,

Никоҳ тўйин қилдилар.

Тўйни ўзбек, қирғиз, ўрис

Каби кўп эл билдилар.

Россия, Тошкент, Фрунза,

Яна қанча эл-юртдан,

Меҳмонлар келди, ҳатто,

Дўстлашганлар фронтда.

Ҳеч ким бундай гўзал тўйни,

Кўрмаган ва кўрмайди.

Тинчлик, Ватан, эл учун,

Дўстларга қўй сўймайди.

Бу тўй - ўн беш қардошнинг,

Соғинган тўйи эди.

Мангу буюк тинчликнинг,

Турфа гул бўйи эди.

Карнай - сурнай садосига,

Барча ўйнаб шод бўлди.

Ўшда илк бор бахтиёр,

Оила обод бўлди.

Қуёв йигит, келинчак,

Сеҳрли, оҳанграбо.

Ҳеч ким кўзин узолмас,

Топгандай дардга даво.

Кекса-ю ёш қорнини,

Очганини билмайди.

Онасини ташлаб гўдак,

Қочганини билмайди.

Келинчакнинг қўлларига,

Қўниб олар қуш мисол.

Болачага бу паризод,

Ором, ширин туш мисол

Бўй етган қўшни қизлар,

Деворлардан мўралар.

Шўх қизлардан бехабар,

Келин-куёв-тўралар.

Бир-бирига сув сепишиб,

Қиқир-қиқир кулишар.

Гўё катта оламда,

Ёлғиз улар юришар.

Куёвлик, келинчаклик,

Даври ширин бошланди.

Бу бахтдан катталарнинг,

Дил кўзлари ёшланди.

Армони йўқ кексаларни,

Чироқлари учмайди.

Ҳусанбой ота - она,
Ҳовлисидан кўчмайди.

Саломатхон келинидан,

Кўнгли тўқ қайнонани.

Ўғлини хор қилмайди,

Обод қилар хонани.
Руҳларин хурсанд кутиб,

Ис-чироғин қилади.

Зоти тоза насаб қизи,

Удумларни билади.

Аҳмадали, Ҳайринсо,

Қудалари аслдир.

Одам таниб, дунё кўрган,

Олий насаб, наслдир.

Бир-бирини кўриб-билиб,

Фарзандларни жойлашди.

Маънавий, иқтисодий

Бой яшашни хоҳлашди
Фаришталар "Омин!" деди,
Олам бўлди гулистон
Эзгуга тўлиб борар
Она юрт Қирғизистон!
Ҳусан шоҳ вазир билан,
Болаларни бошқарди.
Горький мактаб зўр дейишиб,
Чопишарди ёш - қари.
Аввал тилчи Саломатой,
Кўп ўтмай мудир бўлди.
Ҳусанбой директорнинг,
Мактаби гулга тўлди.
Куёв-қайлиқ ишлари,
Юришгандан - юришди.
Бир-бирини қўллашиб,
Гўзал меҳнат қилишди

Мактаб тўлди директор,
Мудир каби мардларга.
Улар муносиб эди,
Шеъру достон, фардларга.

Саломатой кўп йиллар,

Мудирликда танилди.

Юқорилар бу фаолни,

Ишин текшириб билди.

Мудирликка тайёр эди,

Энг муносиб кадрлар.
Имтиҳонга кирди аста,

Бир икки, уч дадиллар.

Ҳусанбойга дадиллардан,

Мудир қилди бирини.

Ҳамза мактабга директор,

Қилиб юборди уни

Шундай қилиб Саломатхон,

Мустақил иш бошлади.

"Ўғил бола аёл экан"

Эркаклар бош қашлади.

"Ҳамза"да ўқув тартиб,

Етди шукр меъёрга.

Кадр келди энтикиб,

Енг шимариб тайёрга.

"Ўғил бола аёл" кетди,

Калинин мактабига.

"Чуҳ!" Деди-ю қамчи урди,

Такдирининг отига.

Ишлаганни иш истади,

Оллоҳ берди нажотни.

Мушкулларин осон этиб,

Равон қилди хожатни.

"Роббим билан уйғоқ яшаш,

Саломатлик гарови".

Дерди опа: бор эди,

Юрагининг олови.

Кундуз ишлаб мактабда,

Тунлари нон ёпарди.

Дарсга тайёрлангунча,

Аста тонг ҳам отарди.

Эшик-элни саришталаб,

Тайёрлаб нонуштани.

Мактабга хуш кузатиб,

Ота, қиз, ўғил-учтани.

Сўнг худога омонат,

Қолдириб эшик-элни.

Энг чиройли тузаниб,

Йигитдек тутиб белни.

Мактабга келар эди.

Сўрашарди баъмани,

Йўқларни дерди: "Қани?"

Суриштиринг оғриб-нетиб,

Қолса етиб борайлик.

Сўраб ҳол-аҳволини,

Бир оз дардин олайлик.

Қайси мактабга борса,
Ўша макаб гуллади.

Опамиз кадрларнинг,

Топарди дурларини.

"Фақат ишлаб нон тишланг!

Дерди у куйиб-ёниб

Одоб бериб турарди,

Кетса ким ҳаволаниб.

У даврлар ўқитувчи,

Ҳурмати улуғ эди.

Сўзи ўткир, одамларга,

У бекам, тўлиқ эди.

Обрўйи олтинлардан,

Қиммат эди юрт элда.

Гап бошламасди ҳеч ким,

Ўқитувчи бор ерда.

Унинг ёнидан ўтиш,

Терлатарди баданни.

Орқасидан ўтардик,

Билинтирмай қадамни.

Ўқитувчининг ҳиммати,

Ишлар эди берилиб.

Шунинг учун ўша пайтлар,

Юрар эди керилиб.

Ярашарди кийимлари,

Чиройини очарди.

Сақолин олмай келса,

Директордан қочарди.

Опайлар ола-чипор,

Кийинмасди сира ҳам.

Олтин эмас эди ҳатто,

Қулоғида зира ҳам.

Жўн, озода, таралиб,

Турар эди атри.

Кўрмас эдик қизларни

Эркаксимон патини.

Сочлар узун иккита қилиб,

Орқага ташланарди.

Йигитларни соч ишқида,

Кўзлари ёшланарди.

Шарқона дўппилари,

Ярашарди бошларга.

Совчилар борар эди,

Энг иболи ёшларга.

Йигитлар ҳам танланарди,

Ҳарбийга борганми, деб.
Иккинчи эди унда,

Кўрпа тўшак олтин, сеп.

Ҳусан полвон Саломатой,

Шундай ҳаёт қуришди.

Шу намуна асли бизга,

Мумтоз бўлиб қолгуси.

Шундай ахлоқ закотидан,

Барча ўрнак олгуси.

Давлат иши оилада,

Биринчи бўлди улар.

Шунинг учун иш боши деб

Тилга олинди шулар.

О дарслар, дарслар!..
Гулбаҳорнинг гулчамани, устозим,

Мактабмиз нур самани, устозим.

Муаллимлар ичра доно, меҳрибон,

Ўқувчилар "дур роман"и, устозим.

Дарсларининг ҳар лаҳзаси минг асар,

Сўзларининг ҳар қатраси бол-асал.

Илм боғин хосиятли боғбони,

Сизга бўлсин достон, қўшиқ, шъер, масал.

Меҳрингизнинг қуёшидан нур олади олам ҳам,

Сизни мақтаб бизга сўзлар амма, тоға, холам ҳам.

Яйраб кетар сизни кўрса ўшликларнинг барчаси,

Қалбдан чиқар сизга айтар алангали салом ҳам.

Салобати шохдан зиёд устозлар,

Васфи юлдуз, моҳдан зиёд устозлар.

Сиз кабилар само, замин кўркидир,

Шунинг учун ҳаёт гўзал устозлар.

Сўзларимиз, сиз туфайли, гўзалдир,

Ҳар кунимиз, сиз туфайли, гўзалдир.
Энг тўғри йўл илм экан айтдингиз,

Тўлган ёшлик илм олар маҳалдир.

"Илмни йўқ яхши-ёмон пучаги,

Ҳатто дори унинг аччиқ ичаги".

Эсда қолар ҳеч йўқолмас бу гаплар,

Дарсларингиз ўқувчилар юраги.

"Дарс бир калит қалб қулфини очади,

Ким уқувсиз бўлса дарсдан қочади".

Оҳ муаллим, гапингизда олам бор,

Ҳикматингиз илм нурин сочади.

Илм сизга эргашмас, эргаштиради,

Етти ёт бегонани эллаштиради.
Илм булоғидан ичмоқ бўлганлар,

Дарсларни орзиқиб кутиб туради.

Илмни ташлаганлар ўзидан кўрсин,

Қўпол айтган дашном, сўзидан кўрсин.

Саодат нуридан бўлган мосуво,

Ақл чироғи кўр кўзидан кўрсин.

Эс-хуши жойида гап-сўзни олар,

Ишлари зиёда у қалбда қолар.

Унга тош оттирмас Ҳақ-Роббим Аъло,

У Оллоҳ ажрига Яқинлаб борар.

Диний, дунёвий-илм эгизак,

Киши умрига иккиси безак.

Илмдан бенасиб қаердан билсин,

Олтин беришини оддий бир тезак.

Одам ҳам, олам ҳам илмдан нишон,

Илм асли боқий-шуҳрат ила шон.

Иймон, эътиқодни султон деб билган,

Элу юртга холис-содақатли хон.

Алвидо, дегим келмас!
Уруш кўриб, ёвни янчиб,

Омон қайтган Отажон.

Лекин майиб, ногирон,

Ёмон қайтган отажон.

Эгам бериб шифосини,

Кетган кучга тўлишиб.

Заҳмату меҳнатларга,

Етган кучга тўлишиб.

Иш қочиб қутилмаган,

Пойгада ютилмаган.

Чаққон-чапдаст отажон,

Хур ишсевар отажон.

Дангасани ёқтирмас,

Сўзлари кескир-олмос.

Билаги ишдан толмас,

Ботир, полвон отажон.

Қонсизга қон отажон,

Жонсизга жон отажон.

Юрган йўли ярашган,

Қарар кўзлар қамашган.

Доим намозга шошган,

Намозхоним отажан.

Жон-жаҳоним отажон,

Шоҳ-султоним отажон.
"Ёлғиз ўғлим, ёлғиз қизим,

Сизлар менинг нурли изим

Кўпайинглар ўзларингдан!"

Юз ўргилиб, юз айланиб,

Катта қилган отажон.

"Уйларингиз ўнглаб қўяй

Сизни, ўғлим, уйлаб қўяй.

Ўйнаб-кулай тўйингизда,

Айланайин бўйингиздан.

Чиройлигим, чинор бўлинг,

Ёрингизга чин ёр бўлинг!"

Деб чорлаган отажон.

Пайғамбарга уммат бўлган

Қудаларин қиммат билган.

Доим олий ҳиммат бўлган,

Ишда бўлсак йўлда турган,

Посбоним-отажон,

Осмоним-отажон.

Меҳр-оқибат офтобидан,

Зеҳнлари китобидан,

Қирқ ҳунарнинг хитобидан,

Нур ичирган отажон.

Гуноҳ қилсак фақатгина,
Бир кечирган отажон.
Бъазан ишлар тиқилса ҳам,

Юрак қаттиқ сиқилса ҳам.

Кимдир ёмонлик қилса ҳам,

Кулиб енгган отажон.

Касаллигин писанд қилмай,

Юриб енган отажон.

Феъли-кори фариштам,

Ишда доим сариштам,
Ўхшаши йўқ битта ҳам,

Соғиндик, сизни отам!

Тўйдирмай ўзингизга,

Кетдингиз бизни отам.

“Мендан кийин Дилшодахон,

Опангни эхтиёт қил.

Поччанг билан иттифоқда,

Отанг руҳини шод қил! 

"Руҳингизни шод қилиш,

Қочмас эди отажон.

Сизсиз қуёш нурини,

Сочмаяпти отажон.

"Онангни тут кифтингда,

Эгачингни бошингда.
Қалби қонга айланмасин,

Менга тўккан ёшингдан.

Ёлғизлигинг билинтирма,

Минг йигитга татигин.

Келинга айт, тайёрласин,

Ўлим учун қўш тугун.

Сен оила султонисан,

Маҳфуза қиз вазиринг.

Яхши вазир эл олдида,

Бурро қилади тилинг.

Болам, менинг армоним йўқ,

Жуфтинг хушёр, покиза.

Кел, ўпайин пешонангдан,

Дуо қилиб Маҳфуза!

Қўша қаринг, болаларим,

Кўпайинг ўзингиздан.

Гул очилсин, нур сочилсин,

Доимо сўзингиздан.

Мен кетаман онангизнинг,

Сўзин икки қилмангиз.

Етар, худо буйирса,

Қирқ кишига бир майиз.

Набиралар луқмасини,

Ҳалол ишлаб топинглар.

Тўлсин фақат ризқ-рўзга,

Меҳнат билан қопинглар.

Бирни икки қилмоқ учун,

Айланмангиз суллоҳга.

Намоз билан илтижода,

Бўлинг доим Оллоҳга.

Етказади сиз кутмаган,

Ердан олий манфаатни.

Ёзиб олинг гапларимни,

Ўқиб юринг шу хатни!"

-Хатларингиз ҳарорати,

Ҳайрон қилди отажон.

Ўғлингизни ҳижронингиз,

Вайрон қилди отажон.

Отам бор деб учқур отдек,

Учар эдим отажон.

Осмонларнинг ойи билан

Қучар эдим отажон.

Юрак сиздан айрилди,

Қанотларим қайрилди.

Боғ кўринмас кўзимга,

Тоғ кўринмас кўзимга.
Боғлар кўрки отажон.

Замин кўрки отажон.

Отажон! Деб йиғлайман,

Кўз ёшларим сочмасдан.

Дардларимни, ҳатто яқин,

Оғайнимга очмасдан.

Танҳо дардкаш дармоним,

Қолди қалбда армоним.

Тақдир экан нетаман,

Чидаб-чидаб ўтаман.

Мендан рози кетолган,

Мақсадига етолган.

Йўли очиқ отажон,

Қўли очиқ отажон.

Кўнглим-кўксим ўлган йўқ,

Лек қалб сизга тўйган йўқ.

Йиғлаб-йиғлаб отажон,

Юпатаман ўзимни.

Қабрингизда тинч ётинг,

Оғир олманг сўзимни.

Сиздек ота ҳар кимга ҳам,

Насиб қилса қанийди.

На оила, сизни бутун,

Жаҳон ахли танийди.

Тиловатим Худойимнинг,

Раҳматида бўлингиз.

Дуо билан ёнингизда,

Доим Рустам ўғлингиз.

Ҳеч нарсадан қўрқмасликка,

Чорлаб кетган отажон,
Оиладан кўнгли тўлиб

Порлаб кетган отажон.

Алвидога ҳеч қачон

Тилим бормас отажон.

Ғойибона суҳбатлашиб,

Дилим толмас отажон.

Суҳбатдошим, дарддошим,

Сиз-ла боқий бардошим.

Жасур бўлиб улғайяпти,

Қўш ўғил-қаро қошим.

Омон бўлсин дейман сиздек,

Уларнинг олтин боши.

Набирангиз Музаффарбек,

Ҳожи бўлди шу бу йил.

Мўмин-мусулмонликка,
Мойил тугал тилу дил.

Кичиги Сардормирзо,

Қолишмайди акадан.

Тайёргарлик кўряпти,

Келгуси йил Маккага

Наргизаой катта она,

Изидан борди жўшиб.

Ўзбек тилни гуллатяпти,

Дарслари наво, қўшиқ

Чеваралар туғилди,

Бир-биридан асал-қанд.

Ўш эзгуга тўляпти,

Гўё Тошкент, Самарқанд.

Шу кунларни кўрсангиз,

Бўлмасмиди, отажон.

Биргалашиб шодликка

Тўлмасмидик, отажон

Жонингизга жон бўлиб

Ўтар эдик, отажон.

Яхши кунга сиз билан,

Етар едик, отажон.

Сўзларимнинг адоғи,

Тугамайди отажон.

Ўлим учун мотам-а!

Мотамсаро кунларимнинг,

Чеки йўққа ўхшайди.

Шодликларим гўё сизсиз,

Милтиқ, ўққа ўхшайди.

Сал ёмонроқ бўлсангиз, ҳам

Кўнглимиз қолармиди?

Рустам ҳар кун минг эслаб,

Юраги толармиди?

Нима деб гапиряпман,

Ўзим ҳам билолмайман.

Сиз тушасиз ёдимга,

Тўйиларда кулолмайман.

От ўрнини той босар,

Деганлар балки ҳакдир.

Сиз бўлиб кўнглим олган,

Қариндош, ота-халқдир,

Ота халқим, Она халқим

Барчасига жон фидо!

Лекин сизга, жоним отам,

Дегим келмас, Алвидо!

Қабрингизнинг дарчасидан,

Жаннат атри сочилсин.

Тўрт фаслингиз баҳор бўлсин,

Турфа гуллар очилсин.

Кўришайлик жаннатларнинг,

Энг буюк, тўрисида.
Ястаниб ўтирайлик,
Худойим сўрисида.

Яхши қолинг ўша кунлар,

Мажлисига етгунча.

Ғойибона биргамиз

Ўтар дунё тургунча.

Бағрим бутун-онажон,

Бахтим бутун-Онажон.

Маҳфуза-қадрдон ёр,

Фарзандларим бор.

Ақлим бутун-Онажон,

Лекин соғинч босиб келса,

Алам шу кун-Онажон.

Ҳатто ширин набиралар,

Кўнглимни ололмаслар.

Жонга оро кирган билан

Сиз бўлиб қололмаслар.

Жон ичида жон экансиз,

Жонимга дармоним онам!

Сиз ила қалбимда йўқ,

Заррача армоним онам!

Аммо соғинч! Соғинч экан,

Соғиндим жоним онам.

Бағрим бутун, Бахтим бутун,

Ақлим бутун-Онажон!

Бироқ соғинч босиб келса,

Алам шу кун-Онажон!

Бошга қўйсам арзигулик,

Эгачим бор-Дилшодаой.

Қалб тўримда азиз поччам,

Марду майдон, маънавий бой.

Оғайнилар, жўраларим,

Эл олдида қадрим бутун.

Ҳайхот! Соғинч босиб келса,

Алам шу кун-Онажон!

Соғинчингиз қалбга киргач,

Кўнглимга қил сиғмайди.

Оламдай кенг бағримга,
Ҳеч қайси пир сиғмайди.
Она экан зурёдларнинг,
Дил уйининг устуни.
Она билан турфа экан,
Кўзга дунё тун-куни.
У деб кўриб, бу деб кўриб,
Ўзимни юпатаман.

Ғойибона сизни қучиб,
Маҳзун гоҳ шод ўтаман.

Соғинчни тарк этишга,

Тушундим йўл йўқ экан.

Соғинч ила, йўқлов ила

Тушундим, дил тўқ экан.

Эй Яратган, соғинч-йўқлов-

Билан эслай Онамни.

Соғинчимиз поклаб турсин,

Онам ўтган хонамни.
Келинг, дўстлар, яқинларим,
Соғинчларни бўлишайлик.
Отам-онам қурган уйга,
Катта-кичик тўлишайлик.
Навбат билан ҳар биримиз,
Ёқайлик чироғини.
Обод қилиб турайлик,
Меҳри тушган боғини.
Соғинч ёшин эҳсон қилдик.

Тинч ётинг, Онажоним!

Ёдингиз билан шоддир,

Сизни соғинган жоним!

Алвидо, демасман ҳеч,

Сиз менинг ёнимдасиз.

Бор экан жисмимда жон.

Сиз менинг жонимдасиз!

Қабрингиз тавоф айлаб,

Етти пушт дуо қилгай.

Боқийда Эгам Сизга,

Жаннатни маъво қилгай!

Оллоҳу Акбар!..

Ўш-2007-йил. (2006-2007).
Заҳмат дурлари

Биринчи устозимиз Санобархон хожи она Расулжон қизи БОБОЕВАнинг 80 йиллигига бағишланади
Меҳрибон ва Раҳмли Оллоҳ номи билан

Ҳамду сано
Кимнидир кимдандир

кам яратмаган,

Бир лаҳза фойдасиз

дам яратмаган.

Фасллар, асрлар

яратган бекам,

Мукаммал яратган

кичик қуртни ҳам.

Борлиқнинг Султони-

шоҳи, паноҳи,

Сенгадир қалбимиз

шукр ила оҳи.

Ёлғизим, Ўзингга

Ҳамду санолар!

Ҳеч кимни бахтсиз

бўлсин демаган.

Ҳеч кимни тахтсиз

бўлсин демаган.

Хеч кимни аҳдини

бузсин демаган,

Дўстлик риштасин

узсин демаган.

Тўғри йўл илинган

бандаларига.

Рухсат берган шодлик,

хандаларига.

Ёлғизим, Ўзингга

Ҳамду санолар!

Ким нима сўраса

тўйгунча берган,

Қопини очганларга,

тўлгунча берган,

Меҳрини тенг бўлган

шоху гадога,
Ошёнин кенг қилган

диёр фидога.

Ўн саккиз минг оламга
эгадор Эгам,

Ўзи яратганга

доим ёр эгам.

Ёлғизим, ўзингга

Ҳамду санолар!

Ўзи гўзал Оллоҳим

гўзалликни асрайдир,

Ўзи азал Оллоҳим,

азалликни асрайдир.

Ҳақ сўзига муносиб.

иймонли, саришталар,

Ҳавас қилар сиддиқларни,

ҳаттоки фаришталар.

Эзгуларнинг икки дунё

ажрин берувчи Роббим,

Ишқин солиб ошиқ қалбга,

мавжин берувчи Роббим.

Ёлғизим, Ўзингга

Ҳамду санолар!

Муножот
Эй Худойим, Худойим,

Ўзингга шукр доим.

Бўлай дилдор, мулойим,

Қарзлардан қутилтиргин.

Хоҳлайман жаннатларни,

Шаънимга рост хатларни.

Битай қитъа, фардларни,

Қарзлардан қутилтиргин.

Чой ичиб, нон есам ҳам,

Баъзан гўшт, сон есам ҳам.

Емасдан оч қолсам ҳам,

Қарзлардан қутилтиргин.

Ўйнатмасдан юрагим,

Кучи кетмай билагим.

Оллоҳ бериб тилагим,

Қарзлардан қутилтиргин.

Орқамда қоларларим,

Сендан тилаб олганларим.

Кўрмайин куйганларин,

Қарзлардан қутилтиргин.

Бисотимда неки бор,

Олсинлар кимга даркор.

Топталмасин номус-ор,

Қарзлардан қутилтиргин.

Кексалик нур. хур экан,

Дарди райҳон, гул экан.

Ҳам дардисар, пир экан,

Қарзлардан қутилтиргин.

Мен чироқ бўлай элга,

Дур тупроқ бўлай ерга.

Айланмай туриб селга,

Қарзлардан кутилтиргин.

Хушёр қилгин ҳаётда,

Қаро бўлмай қиёматда.

Сенга етай учар отда,

Қарзлардан қутилтиргин.

Олмай олтин, кумуш берсанг,

Йиғлай қанча умр берсанг.

Чидай жабр-зулм берсанг,

Қарзлардан қутилтиргин.

Доғим ювгин, боғим қолсин,

“Ис” им учун ёғим қолсин.

Мен унутсам келиб олсин,

Қарзлардан қутилтиргин.

Мен розиман фалончида,

Пистончида ҳақим бўлса.

Қабрда тинч ётай ўлсам,

Қарзлардан қутилтиргин.

Азиз устоз Сиз баҳона,

Йиғлаб олдим Худойимга.

Икки Дунё савоби жам,

Бўлсин Сиздек фидойимга.

Ўшпиримдан кетар бўлсам,

Сиздек йўқлар кишим бордир.

Оллоҳ берди сўз мулкидан,

Ҳеч тугамас ишим бордир.

Сиз Роббимнинг Мен ғарибга,
Фонийдаги меҳридирсиз.

Хурсандлигим-шодлигимнинг

Оҳанграбо сеҳридирсиз!

Ассалому Алайкум ва Раҳматуллоҳи ва баракотуҳ! Оламларнинг Парвардигори Оллоҳга ҳамдлар бўлсин, тақводор кишиларнинг оқибати ҳайрли бўлсин, Оллоҳнинг Расули Муҳаммадга, унинг оиласига ва барча дўстларига саловат ва саломлар бўлсин.

Таъзим
(Муқаддима)
Минг тўққиз юз ўттизинчи йил. Келинчак баҳор. У гул сепини ёйиб бўлган - йигирма иккинчи апрель тонготари. Баҳоройга хизмат қилиш учун бел боғлаган қуёш ўн саккиз минг оламнинг кўзларини қамаштириб, найза бўйи кўкка кўтарилган.

Расулжон порриллиб зиё таратаётган қуёшга қараб, бир жилмайиб кўйди. Уйда эса Норхоннинг тўлғоқ азобидан қувонч ва ваҳима аралаш қичқирғи доди замину-кўкни титратди. Яратганнинг қудрат-карамидан борлиқ жимиб, яна қайта овоз чиқаришга мушарраф бўлдилар. Ҳа, ҳар бир гўдакнинг дунёга келиши, нафақат чақалоқ оламга келган оилани, бутун борлиқни қайта тирилтиришга қодир эканлигига амин бўлмай.иложимиз йўқ.

Расулжон ва Норхон куёв, келинлик сарполарини ечиб, Санабархонимга муносиб ота-она бўлишга ярайдиган меҳнат сарполарини кийдилар.

Куёв-қайлиқ ўқитувчилар биринчи фарзанди Санобархонимни етти ёшга тўлганда Ўш шаҳридаги атоқли мактаблардан бири бўлган Калинин номли ўрта мактабга ўқишга бердилар. Ўрта мактабни муваффақиятли тамомлаган Санобархон Бобоева ота-онаси изидан бормоқчи бўлиб, Ўш педагогика билим юртига ўқишга кирди. Зукколиги, фаоллиги билан билим юрти ўқитувчиларини, талабадошларини қойил қолдириб ўқиди.

Билим юртини “имтиёзли гувоҳнома” билан тугатган Санобар Бобоева Калинин номли ўрта мактабга бошланғич таълим ўқитувчиси бўлиб келди. 1950 йилда иш фаолиятини бошлади. Ҳозиржавоб, ўз ишига садоқатли ёш ўқитувчи тез орада мактаб жамоаси, маъмурияти назаридан ўтиб қолди. Педагогика Советларида унинг исми-шарифи ҳурмат билан тилга олинди. Кўп ўтмай "Меҳнат дафтарчаси"га дарсларни қолдирмай ўтганлиги, ўқувчиларнинг 80 фоизи "5" баҳога ўзлаштирганлиги учун “Олқиш” ёзилди.

Аввал мактаб, сўнгра шаҳар таълими бошқармасининг “Фаҳрий ёрлиқ”лари, “П-1П даражали диплом”лари билан такдирланди.

Бу нуфузли рағбатлар унга семинарларда, педагогика ўқишларида бир неча марта фаол дарслар ўтиб берганлиги учун берилди.

Тақдир тақазоси билан шаҳарлик муаллима 1956 йилда Қорасув туманига қарашли "Правда" мактабига (ҳозирда бу мақтаб Муродхон Собиров номи билан аталади) ишга келади. Ўша йилдан бошлаб, нафақага чиққунча бир мактабда ишлайди.

Ҳақиқатчи, илмга ўч бўлган Санобархоним ишдан ажралмаган ҳолда АДПИнинг тарих факультетига кириб ўқиди, олий маълумот олишга муяссар бўлди. Қўш дипломли Педагогнинг обрў-эътиборини оширган нарса дарсни дарсдай ўтиши эди . У бошланғич таълим ўкитувчиси сифатида ҳам, юқори синфнинг тарих ўқитувчиси сифатида ҳам ҳар доим сифатли дарс ўтишга эришди.

Муаллима доимий текширишларда ҳам горОНО, облОНО текширишларида ҳам сувдан қуруқ чиқарди. 60, 70 фоиз ўқитувчи текширишлардан тўйиб кетган кезларида Санабархонимнинг бирон марта текширувчилардан ўксиб, нолиганини кўрган эмасмиз, дер эди мактаб маъмурияти.

У мактабда мукаммал педагог даражасига етди. Усулчи ўқитувчи деган номга эга бўлди. Ўз даврининг жамоатчи фаолларидан бўлиб хизмат қилди Ўқитган ўкувчилари уни қаттиқ севдилар. Кўплари унинг изидан бориб, муаллимлик шуҳратини кўтардилар.

Атоқли педагогдаги яна бир ёқимли хислат оилага бўлган меҳри муҳаббатидадир. Ҳукумат ишини қанчалик сидқидилдан адо этган бўлса, оиласига ҳам ана шу сидқидилликни, вафодорликни бажо келтирди.

Опа умр йўлдоши Зайнобиддин Масардиновга икки қиз, уч ўғил ҳадя этди. Баҳодиржон, Ҳалилилло ошпазлик каасбини улуғлаб, жамиятга фаол хизмат қилаётган бўлса, Ботиржон ҳайдовчилик ҳунари билан элнинг узоғини яқин қилаётир. Қизи Санамхон онаси изидан бориб, ўқитувчиликни шарафлаяпти. Кенжатой Зулфияхоним эса чеварчилик билан танилмоқда. Ўшликларнинг эътиборли оилалари қаторидан ўрин олган Санобархоним ўзи билан олти оилани тиклади.

Санобархоним Бобоева фақат ўз кўмачига кул тортиб қоладиган тоифалар қаторида эмас. У бир майизни қирқ бўлиб, кўпроқ етим-есирларга улашадиган, лозим бўлса, уларни жамият билан бирлаштира оладиган, ҳаттоки уйлаб-жойлаб қўйишига хам курби етадиган саҳоватли тоифалар сафида туради. Гапимизнинг тўла исботи учун намуна келтирамиз. Санобархон опанинг якка-ю ёлғиз биргина синглиси - тўрт фарзанднинг онаси. Ўқитувчи. Аммо Турсунойга тақдир азал опаси каби бекамликни ато этмади. Уч қиз, бир ўғилни таълим-тарбиясини, моддий -маънавий фаолиятини кўтариш, уйлаб-жойлаш ҳам Санобархон хожиянинг зиммасига тушди. Умумий ҳисоб билан Санобархоним Ўшпиримда ўнта оилани тиклаб, уларни намунали оилалар қаторида бошқариб келяпти. Лоқайдликка ўт қўя оладиган, ноннинг увоғини ҳам нон хисоблайдиган, тийинни ҳам нимага, қаерга сарф этишни биладиган Опанинг асрларга мерос тажрибаси ҳеч кимни, лоқайд қолдирмайди. Шундай экан,опа мазкур китобни шунчаки мақтаниш учун ёздираётгани йўқ, у саксон йил умр кўриб, Оллоҳ берган онг, он (вақт), мол-мулк, маънавият юзасидан чин дунёда яратган эгам олдида барча баробар ҳисоб беради, шунинг учун биз авлоддан-авлодга фақат эзгуликлар инъом этиб кетсак, буни ёздириб қўйсак, ёмон томони бўлмайди, деган оппоқ умидини изҳор этади.

Энг буюк техникаларни ишга солишда ҳам ёзув яъни китоб биринчи кўмакчи эканлигини қайта-қайта таъкидлайди, мўътабар устоз.

Кўпчиликка маънавият, иқтисодий кўмак илиниб келаётган пири бадавлат онанинг ҳар бир эзгулигини кўриб турган Худойим шу дунёнинг ўзидаёқ, уни азиз оилаларга қуда бўлишга хуш кўрди. Зукко келинлар, марду майдон куёвлар билан сийлади. Катта келини Гулнорахоним болалар шифокори, кейингиси Раҳминисо оналар шифокори, кенжатойи Муяссархоним иқтисодчидир. Йигирмата невара, саккизта чеваранинг мўътабар момоси, юзлаб шогирдларнинг устози, омад устига омад бешинчи фарзни адо этишга эришган, дунёвий, диний илмларни мукаммал эгаллай олган, умри--нинг ҳар бир они олтин дакиқаларга бой, бахти-тахти зиёда ҳазрати аёлга, онага, устозга қўлимизни кўксимизга кўйиб, гаъзим қилсак арзийди. Унга ҳавас қилмаслик, уни севмаслик гуноҳи-азм!..

Камола,   Соҳибжамол,   Барнохоним   каби   невара   қизлари-бахтиёр келинчаклар, жамиятимизнинг олий маълумотли, иболи, зукко, ибратли ёшларидир.

XXI асрнинг 2007 йилида табаррук саксон ёшини қарши олаётган муқаддас пири бадавлат ОНАга, буюк устозга яна ва яна Таъзим!..

Биринчи устоз
Жисми-жоним пишмасдан,

Онгим ишга тушмасдан.

Қанотим йўқ учмасдан,

Қўлга олган устозим.

Йўлга солган устозим,

Биринчи устозимсиз.

Биринчи достонимсиз,
Алифбони ўқитган.

Илк бор шеърлар тўқитган,

Йиқилсам қўлдан тутган.

Йиғлатмасдан юпатган,

Биз деб ўзин унутган.

Биринчи устозимсиз,

Биринчи достонимсиз.

Қўлларимдан етаклаб,

Гуллар тердик этаклаб.

Бирга-бирга шеър ёдлаб,

Бошларимни силаган.

Эзгуликлар тилаган,

Биринчи устозимсиз.

Биринчи достонимсиз,

Табиат оромини.

Оллоҳнинг оламини,

Ҳайвону-одамини.

Фарқини билдирган, Сиз,

Нархини билдирган, Сиз.

Биринчи устозимсиз,

Биринчи достонимсиз.

Ер нима, осмон нима,

Ўлик нима ,жон нима.

Ҳаракату он нима,
Илк бор Сиздан ўргандик.

Бошда анча қийналдик,
Сабр билан таълим берган.

Заҳмат чекиб билим берган,
Биринчи устозимсиз.

Биринчи достонимсиз,

Дил изҳори
Кўп ўлкада бўлдим, мен,

Ўксидим гоҳ, тўлдим, мен.

Гулладим, гоҳ сўлдим, мен,

Нима бўлсам бўлдим, мен.

Тўйдирдим гоҳ тўйдим, мен,

Лекин Сизга тўймадим.

Тил,дилимдан куйладим,

Биринчи устозимсиз.

Биринчи достонимсиз,

Феълим хуник-тортинчоқ.

Дил изҳорим минг қучоқ,

Сиз каби кўнглим оппоқ.

Юрагим кенг самодек,

Элга бахтман Хумодек.

Кўргим келар ҳаммани,

Сева олгум оммани.

Лекин мени ким тушунар,

Мен билан ким суйинар?

Саволлар чексиз-сарҳад,

Битигим устозга хат.

Мени онам, Сиз ўйлайсиз,

Давраларда сиз сўйлайсиз.

Биринчи устозимсиз,

Биринчи достонимсиз.

Дард чексиз, даво чексиз,

Коинот, ҳаво чексиз.

Хуш ҳулққа маъво чексиз,

Хуш ҳулқсиз доно устоз.

Ҳар сўзи маъно устоз,

Хулқингиздан ҳулқ олдим.

Қаранг, сиз бўлиб қолдим,

Сиз каби нозик таъбим.

Ёшларга кўп талабим,

Чексиз ғайрат, ёнар калбим.

Сиз каби баланд қадрим,

Чунки Сиз ёшдек ҳамон.

Бир ғишт олтин тошдек ҳамон,

Биринчи устозимсиз.

Биринчи достонимсиз,

Тек юрмадим, тек турмадим.

Лек шарақлаб бир кулмадим,

Давру давронлар сурмадим.

Бир бериб, минг урмадим,

Сиздек фаол, бўлдим ман-о.

Сиздек ҳалол, бўлдим ман-о,

Сиздек азиз, қолдим ман-о.

Сиздек лазиз, қолдим ман-о,

Биринчи устозимсиз.

Биринчи достонимсиз,
Сабрдан тахтим бордир.

Жабрдан бахтим бордир,

Қадру қимматим бор.

Озми-кўп ҳимматим бор,

Сўзларимдир гултожим.

Шеъриятим ривожим,

Сиз бергансиз бу бойликни.

Санобарой ойхожим,

Ҳар соҳада бой ҳожим.

Сизга жоним садақа,

Азизсиз онамдақа.

Биринчи устозимсиз,

Биринчи достонимсиз.

Кимларгадир, куйдим, мен,

Кимларнидир, суйдим мен.

Ургандирман боламни,

Кимдир билган ноламни.

Жафо, вафо эгизак,

Биз ҳаётни тушунсак.

Шу ҳаётни илк бора,
Ҳар лаҳзада юз бора.

Ич-ичидан берилиб,

Устозга хос керилиб.

Онгимизга етказган,
Сўқмоқлардан ўтказган.

Биринчи устозимсиз,

Биринчи достонимсиз.

Мени ҳеч ким кўрган йўқ,

Ёнимда тургани йўқ.

Деб қилдик ўғирлик ҳам,

Енгди ёвуз ғўрлик ҳам.

Жонни бердик жабборга,

Тушдик нафсий сафарга.

Шайтон шамол учирди,

Юртимиздан кўчирди.

Ташлаб кетдик Ўшни, биз,

Бўғдик кўнгли бўшни, биз.

Йиғлатдик онамизни,

Бўзлатдик отамизни.

Ўзимизни зўр билдик,

Кексаларни ғўр билдик.

Пулни дедик жанона,

Ётни қилдик ҳамхона.

Жигарлардан тондик биз,

Бегонадан қондик биз.

Хасратим тоғдан баланд,

Тўғри гап асалу қанд,

Тўғри гапни илк бора,

Айтирганим минг бора,

Биринчи устозимсиз,

Биринчи достонимсиз.

Эгилган бошимизни,

Қаноат дошимизни,

Қиличлар кесолмади,

Сабрсиз ўсолмади.

Қийратдик кўп эгрини,

Ечинтириб эгнини,

Ёруғ эди йўлимиз,

Ботир эди кўлимиз.

Меҳнатдан ҳеч толмадик,

Йўлда сарсон қолмадик.

Омон қолди бошимиз,

Ҳалол эди ошимиз.

Ҳалолликни тарғиб этиб,

Директорни таклиф этиб.

Фақат оппоқ дарс берган,

Оқ меҳнатдан нон еган.

“Икки” олма, ўқувчим деб,

Ортда қолма, ўқувчим деб.

Куйиб-ёнган бегуноҳ,

Суйгани бўлган Оллоҳ.

Биринчи устозимсиз,

Биринчи достонимсиз.

Рангимиз самон эмас,

Биз қўрқар замон эмас.

Асли, ҳеч ким ёмон эмас,

Сиқилган омон эмас.

Асабни бузмадик кўп,

Нафс учун кезмадик кўп.

Шукр қилдик борига,

Етдик зорнинг зорига.

Кўзимиз олаймади,

Мулкка қараб толмади.

Ярадик халқ корига,

Осилмадик дорига.

Бинойидек кун кўрдик,

Ой, юлдузли тун кўрдик.

Хасаддан йироқ бўлдик,

Кимгадир чироқ бўлдик.

Бизни ёмон кўрганлар,

Тирик эмас ўлганлар.

Чарчайди гапимиздан,

Нур қочиб юзу-кўздан.

Биздан тўйган одамлар,

Ўзига ағёр ғамлар.

Етар бир кун бошига,

Пашша тушиб ошига.

Ўгитингиз қучоқлаб,
Тилакларингиз оқлаб.

Мақсадга етадирман,

Илгарлаб кетадирман.

Ривожимга илк бошчи,

Ёвларимга илк тошчи.

Биринчи устозимсиз,

Биринчи достонимсиз .

Синфдошлар

Муаллимлар ичра илк бор,

Боримдансиз хабардор:

Қишда совук, баҳорда

Чакка томар уйимни,

Шу ҳолда ҳам тинмаган.

Шеъру қўшиқ, куйимни,

Илк бор эшитганимсиз.

Қалбимга еттаним-Сиз,

Қўл радиода пластинка.

Айланар тилка-тилка,

Вақт ўтмасди бекор.

Иш турарди бизга зор,

Бўш колмасдик лаҳза ҳам.

Йўқ бўлса гар “маза”ҳам,

Чироққа йўқ ёғимиз.

Ой, юлдуз чироғимиз,

Уҳ! тортмасдик сира ҳам,

Донг қотмадик сира ҳам.

Уйғоқликни севардик,

Дарсга эрта келардик.

Уйқучи Шукрхонни,

Дангаса Майнахонни.

Уйларига чопардик,

Хужрасидан топардик.

Аввал анча айтишиб,

Сўнг ховурдан биз тушиб.

Дарсга олиб келардик,

Фаол бўлиб қолардик.

Малика, Фотималар,

Хасан, Хусан, Маҳмуджон.

Сизга жуда ёқардик,

Дарё бўлиб оқардик.

Бол эдик тилингизда,

Хол эдик дилингизда.

Биринчи устозимсиз,

Биринчи достонимсиз.

Сизни қизғанардик
Сумкангизни толашиб,

Уришиб кетар эдик.

Охир йиғлаб, бир амаллаб,

Сумкага етар эдик.

Ҳар кун менга бўлса ҳам,

Сумкага тўймас эдим.

Мамира олмасин деб,

Ҳеч ерга қўймас эдим.

Кўзимдан ҳам, ўзимдан ҳам,

Азиз эди сумкангиз.

Бизга қараб шўх куларди,

Рахматулло акангиз.

Энди билсак, домлани,

Сизда кўнгли бор экан.

Санобарой жанонанинг,

Қўлларига зор экан.

Қўлингизни астагина,

Ушламоқка шошарди.

Сизни кўриб қолганда,

Уммон каби тошарди.

Шунинг учун бизни ҳам,

Сизга инъом этибди,

Ўз ўрнига ўтқазиб.

Муродига етибди,

Сизнинг ҳар қадамингиз,

Посбони эдик бизлар,

Қизғанардик барчадан.

Айниқса зукко қизлар,
Тезроқ бизга боқса дердик.

Меҳримизда оқса дердик,

Биринчи устозимиз.

Биринчи достонимиз,

Ғарчли этик
Адашмасам, қизил этик,

Уруф бўлган ўшанда.

“Ғарчи”ҳам бўлган уни,

Ғарчиларди юрганда.

Оро бериб қадамларга,

Дарсга кириб келдингиз.

Тушунмасдик гапингизга,

Такрор нима дедингиз.

Кўзларимиз этикда,

Сўзларимиз этикда.

Жуда ҳам ярашибди,

Ғарчи ҳам мос тушибди.

Катта бўлсак бизлар ҳам,

Шу этикдан киямиз.

Давраларга Сизга ўхшаб,

Ғарчиллатиб кирамиз.

Сиздек гўё этикка,

Қаратамиз ҳаммани.

Ўқитувчи кийиниши,

Жалб этаркан оммани.

Кийинишда гап кўп деб,

Бекорга айтишмаган.

Кийим сотиб олишдан,

Аёллар қайтишмаган.

Қизиғи шунда бўлди,

Этик-ку кўпга етди.

Лекин уч кун ўтмасдан,

Ғарчлари қайга кетди?!

Ғўра

Ҳовузчамиз бўйида,

Бор эди “Қандак ўрик”.

Айтишларча юз ёшда,

Экан бу қантдай ўрик.

Шохлари тарвақайлаб,

Уй томига эгилган.

Яна қанча шохчалари,

Ерга тегай деб турган.

Ғўра бўлгандан бошлаб,

Ер экан катта-кичик.

Таъми ўзгача экан,

Ширин, нордон ҳам чучик.

Бошқоронғи келинлар,

Ғўрасига зор экан.

Остидан кетолмасдан,

Ётганлар ҳам бор экан.

Бошқоронғи устозим,

Шу ғўрадан кўп еди.

Таомларни унутди,

Этак-этак хўп еди.

Қанди, нони,патри ҳам,

Бўй таратар атри ҳам.

Ғўрага айландилар,

Ўрикка бойландилар.

Ой-куни етиб опа,

Ўғил туғди пахлавон.

Эл-юртга бўлгудек хон,

Оти бўлди Ботиржон.

Гўзаллиги минг жаҳон,

Тебратдик бешигини.

Қилдик опа ишини,

Олтмиш кунда мактабга.

Чиқиб дарсни бошлади,

Мингжаҳон Ботиржонни.

Ўқувчига ташлади,

Навбат билан устознинг.

Боласини қарадик,

Учинчида ўқисак ҳам.

Катта ишга ярадик,
Кичик туриб турмушни.
Ўқишни уддалатган,

Ҳаётнинг энг муқаддас.

Фарзларини ўргатган,

Биринчи устозимсиз.
Биринчи достонимсиз,

Ҳангомалар
Биздан қолган ҳангомалар,

Келажакка номалар.

Ўқишиб эслашади,

Толиқиб эснашади.

Ажаб шундай шогирд, устоз

Бўлган эканда рост.

Бунақаси мингтадан,

Балки ўнг мингтадан.

Битта чиқиб қолади,

Ва жаҳонни олади.

Ва шундайлар бор экан,

Асрларга ёр экан.

Ҳаё енгар енгилмас,

Алиф ломдай эгилмас.

Ботирларнинг нафаси,

Очуннинг олға саси.

Ҳаёт ҳақиқатини,

Ҳаёт муҳаббатини.

Тарк этганлар ёлғизлар,

Кўпроқ катта оғизлар.

Илоҳий ишққа етмок,

Заҳматни енгиб ўтмоқ.

Заҳматни енгган устоз,

Хажларга етган устоз.

Фақат меҳнати билан,

Вафою аҳди билан,

Эл-юртга танилганим,

Нурдек порлаб турганим,

Сиз ҳурматга муносиб.

Муҳаббатга муносиб,

Сиз сабрни қаритган.

Сиз жабрни қаритган,

Асрларга муносиб.

Асарларга муносиб,

Олий ҳиммат тимсолсиз.

Эзгуликка мисолсиз,

Бекамсиз, шунинг учун.

Ўктамсиз, шунинг учун,

Саломатдир жонингиз.

Иссиқдир иймонингиз,

Сиз садоқат-шеъримдирсиз.

Она уйим-еримдирсиз.

Устозимсиз биринчи,

Достонимсиз биринчи.
Унутмасман сизни ҳаргиз

Сизга келишга кўп чоғландим, устоз,

Соғинчлар ёғида доғландим, устоз.

Турмуш экан унга боғландим, устоз,

Лекин кўнгил яқини ўзингиз, устоз.
Юрагим ёлқини ўзингиз, устоз,

Юрсам-турсам ҳаёл сизни сўзлатар.

Сиз бошлаган илм йўли кўзимдан ўтар,

Дарс, ўгит, фарз, арзлар ҳануз ўйлатар.

Кўнглимнинг яқини ўзингиз, устоз,

Юрагим ёлқини ўзингиз, устоз.

Янги иш бошласам, Сизни ўйлайман,

Даврада ош есам, Сизни ўйлайман.

Кимнидир мадҳ этсам, сизни ўйлайман,

Кўнглимнинг яқини, ўзингиз устоз.

Юрагим ёлқини, ўзингиз устоз,

Дарсларимдан мамнун бўлса, ўқувчим.

Жавобимдан кўнгли тўлса, ўқувчим,

“Аъло” олиб яйраб, кулса ўқувчим.
Соғиниб-соғиниб,Сизни ўйлайман,

Зиё янлиғ тиниб, Сизни ўйлайман.
Бахтиёр кунларим, ҳаққи ҳурмати,

Уйқусиз тунларим, ҳаққи ҳурмати.

“Беш”ларим-нурларим, ҳакқи ҳурмати,

Соғиниб-соғиниб, Сизни ўйлайман.

Зиё янлиғ тиниб, Сизни ўйлайман,
Ўқувчим хатидан, тўлганда кўнглим,

Дарсга ҳурматидан, тўлганда кўнглим.

Тўғри йўл-бахтидан, тўлганда кўнглим,

Соғиниб-соғиниб, Сизни ўйлайман.

Зиё янлиг тиниб, Сизни уйлайман,

Шу кунгача айрилмадик,

Ўзгаларга қайридмадик.
Ватанпарварлар фаоллар
Тўртинчи синфни биз,

Битирдик “аъло” билан.

Минг жаҳондан афзал опай,

Ҳикмату маъно билан.

Опай биздан, биз опайдан,

Шу кунгача айрилмадик.

Шунчаки ўқитувчига,

Бир нафас қайрилмадик.

Маслаҳат лозим бўлса,

Чопдик унинг қошига.

Чил юқмасди чунки уни.

Минг ғишт олтин дошига.

Кимдир бош ўқитувчисин,

Тилга олмас дадилроқ,

Лекин бизнинг Санобархон,

Бизга ой нурли чироқ.

Ўн бирни битирдик хуш,

У бўлди ёнимизда,

Чунки у берган таълим,

Пойдевор онгимизда.

Илмимизга ишондик,

Бордик олий таълимга.

Порасиз кириб кетдик,

Раҳмат ҳақ, муаллимга.

Бўйнидан бойлаган ит,

Қачон овга яраган?

Золим чиқди отасининг,

Обрўйига қараган.

Биз ўн бирни битиргунча,

Ўқидик ҳалолларда.

Миннатдормиз икки дунё,

Ватанпарвар фаоллардан.

Ўраб-чункаб куёвга,
Узатган, устозларим.

Ҳатто сепимни қилиб,

Уй безатган, устозларим.

Чимилдиққа олиб кирган,

Рўпарамда кулиб турган.

Чарақлаган юлдузларим,

Пориллаган кундузларим:
Ўринпошша, Санобарой,
Турсунойим, Мухлисойим-

Сизлар қалбим кўкида, сиз,

Ардоқларим кўркида, сиз.

Робияхон, Холисхоним,

Раҳматилло, Шамшидциним.

Отамни кўрганларим,

Онамни кўрганларим.

Сизлар икки оламим,

Қалбга яқин одамим.

Унутишга ҳақим йўкдир,

Севмасам гар ақлим йўқдир.

Ҳаётдаги қанотимсиз,

Шеърларимда нур, олтинсиз.

Мамасодиқ, Солижоним,

Файзуллохон-минг жаҳоним.

Муролимжон, Абдуманноб,

Абдумалик-жонажоним.

Тўғри йўлим гуллари–Сиз,
Пок меҳнатим дурлари–Сиз.

Қуёшларим, зиёларим,

Уммонларим, дарёларим.

Бахтингизда бахтим бўлди,

Тахтингизда тахтим бўлди.

Севиб Сизни севилдим мен,

Ўз ишимга берилдим мен.

Таъзим, қалби порлоқларим,

Кўнгли юмшоқ оппоқларим.

Омонилло, Одил. Умар,

Шаҳобиддин, Саврихоним.

Мўътабарой, Турсун раис,

Мирзажоним, Ҳамид Қуддус.

Меҳрларнинг сарҳади-Сиз,

Битикларим бош хати-Сиз.

Қўшиқ бўлган шеъримда-Сиз,

Поёнсиз дил еримдасиз.

Сизларсиз йўқ бахтим мени,

Сўнар ижод, вақтим мени.

Кўпайсинбой, Мухтар хожи,

Турғун Соли, Аҳмад хожи.

Насибаой, Йўлдош Комил,

Шафоатхон, 3ояларим.

Ўргилайин Сизлардан мен,

Элга ёруғ юзлардан мен.

Ҳаётимни қурганларим,

Рағбат қилиб турганларим.

Мадҳингизга сўзим етмас,

Шоир эмас Сизни битмас.

Муқаддасой, Чинихоним,

Дилбаройлар-дилимдирсиз,

Менга мудом илмдирсиз.

Биргадирсиз ҳаёлимда,

Яқинимсиз ҳаётимда.

Хотира
Яхши-ёмон кунимда

Қўлдош бўлган мўминим,

Ўттиз беш йил бир ёстиқда

Тундош бўлган мўминим.

Озроқ севиб, кўпроқ,

Кундош бўлган мўминим.

Йўқлигингиз шу кунларда,
Билиняпти мўминим.

Соғинчингиз босганда қалб

Тилиняпти мўминим.

“Йўқолган пичоқнинг

Сопи олтин”,-дейдилар.

Оилада олтин, кумуш

Эру- хотин дейдилар.

Фонийда йўқ уларга

Бир дам тиним дейдилар.

Оилам деб меҳнат билан

Адоғ бўлган мўминим,

Фарзандлари, Санобарга

Фидо бўлган мўминим,

Тиловатим ҳар намозда

Нурга, тўлсин қабрингиз,

Оилада баланд эди

Мўмин йигит қадрингиз.

Қабрда ҳам маҳкам қилсин,

Оллоҳ таъоло сабрингиз.

Қиёматда кўришгунча,

Полвон бўлинг мўминим,

Яратганга севилган

Мардон бўлинг мўминим.

Вафодор
Икки қанднинг бирини
Илингансиз, вафолим.
Оғримни енгил килиб,
Билингансиз, вафолим.
Аввал мени кийинтириб,
Кийингансиз, вафолим.

Хурсанд бўлсам, хурсанд бўлиб,

Суйингансиз, вафолим.
“Эҳтиёт қил, деб: ўзингни”,

Куйингансиз вафолим.

Сиздан ўзга кимни ҳам

Жондай севай, вафолим,

Сиз қолдирган зурёдларни

Нондай севай, вафолим.

Сиз-ла қурган турмушни,

Ондай севай, вафолим.

Ҳадянгиз, мулкларингиз,

Қондай севай, вафолим.

Оллоҳ берган ёримни,

Хондай севай, вафолим

“Борсанг гар у уйингга

Ётмай келгин дегансиз
Қоронғи тушмай лойга,

Ботмай келгин, дегансиз

Ёмонлигим онангга,

Сотмай келгин, дегансиз,

Тезроқ юр, кимгадир гап,
Отмай, келгин, дегансиз.

Талбингиз бажардим-ми,

Бажармадим билмадим,

Баъзан кетиб ўзимдан

Назаримга илмадим.

Нима бўлсак, бўлдик жоним,

Лек кўп ҳафа килмадим,

Ёмонимни яшириб,

Кечирган вафолимсиз,

Сув ўрнига асал, сут

Ичирган вафолимсиз.

Ишлардан кеч қолганимда,

Йўлимда турганим, Сиз

Отамни мендай севиб,

Таъзимда турганим, Сиз

Ловуллаб қора тўнда

Ўлимда турганим,-Сиз.

Ечолмасам махсимни

Тортиб қўйган, вафолим,

Кўнглини ололмасам,

Сотиб қўйган, вафолим.

Бир ёстиқда ётганда,

Айтолмадим сўзларим,

Айтиб турди дилимдагин,

Пориллаган кўзларим.

Хушёр эди Зайнобиддин,

Тушунарди ўзлари,

“Севаман!” дегин деб ҳеч

Зўрламаган, вафолим,

Сўкиб, сўзлаб беўрин,

Хўрламаган, вафолим.

Ёрга севгим ифодаси

Баҳодирим, Ботирим,

Халилило, Санамойим

Минг оламга татирим.

Кенжатойим-Зулфиям

Турфа гулим атрим.

Умр боғим гуллатиб

Кетган, азиз вафолим,

То тирикман қалбимда

Ором, лазиз вафолим.

Бир оила олти бўлди,

Бир биридан олтин бўлди,

Ҳовлим тўла келинларим,

Ёлғизмасман кун-тун бўлди.

Набиралар, чеваралар

Бағрим бу кун бутун бўлди.

Шод кунларни илинаман,

Эрта кетган, вафолим,

Барчасидан қадримга,

Кўпроқ етган, вафолим.

Куёвларим,келинларим,

Сизни севиб эслашар,

Набиралар,чеваралар

Эртакми деб эснашар,

Туғилган кунингизда

Бошлармиз катта хашар.

Эшикларни тўлдириб,

Ўзи кетган, вафолим,

Ис-чироғин қилишимга,

Кўзи етган, вафолим.
Бир - биридан аҳли мўмин

Қудаларга ёрдирмиз,

Жамиятга ибратдирмиз-

Ибо, номус-ордирмиз.

Эзгуларга ҳамиша

Қўли очиқ бордирмиз,

“Эрни-эр қилолдинг деб.

Қози бўлган вафолим,

Элни - эл билолдинг!” деб,

Рози бўлган вафолим.

Хуллас, тўпа-ю табаррукман,

Қадрим баланд осмонча,

Саксонни урдим ва лек,

Кўринишим ёш анча,

Қўшниларим, шогирдларим,

Ёнимда ўлгунимча.

Лекин армоним битта

Сиз йўқдирсиз, вафолим.

Сиз учун ёнингизда,

Биз йўқдирмиз, вафолим.

Отам-онам тушса эсга,

Йиғлайман, селоб бўлиб,

Амма-холам тушса эсга,

Йиғлайман, селоб бўлиб.

Етти пуштим тушса эсга,

Йиғлайман, селоб бўлиб.

Лекин Сизга чидолмайман,

Бутунлай хароб бўлиб.

“Сен ўлма, мен ўлайин”,

Дердингиз, Сиз вафолим,

Озми - кўп ғамларимни,

Ердингиз, Сиз вафолим.
Устоз танбеҳлари
Айтар бўлсам, сўзим кўпдир,

Ўш тонглари отмагай,

Кундузлари пориллаган,

Қуёшлари ботмагай.

Муҳаббатнинг шаробидан,

Ҳозирги ёш тотмагай,

Ёшларимиз дарди енгил,

Ўйин - кулги бўлса бас,

Бурнидан пастни кўрмас,

Бир кун яшаб, ўлса бас.

Бизни турмуш уларга,

Эртак мисол, туюлар.

Қадоқ қўллар, махси – калач,

Эркак мисол, туюлар.

Шарқча ибо, шарқча кийим,

Эрмак мисол, туюлар,

Ёшларимиз дарди енгил,

Ўйин - кулги бўлса бас.

Бурнидан пастни кўрмас,

Бир кун яшаб, ўлса бас.

Бахтсизми, бахтиёрми,

Лабни лабга босса бас.

Лекин билмас ишқ бошқа,

Бошқадир оний ҳавас.

Ота-она ўғил - қизин,

Бўйи - басти билан маст.

Ёшларимиз дарди енгил,

Ўйин - кулги бўлса бас.

Бурнидан пастни кўрмас,

Бир кун яшаб, ўлса бас.

Тўқсон фоиз ёшнинг қўли

Мисли оппоқ пахтадир,

Қизларида кўкрак йўқ,

Йигитлари тахтадир.

Ости шим, усти очиқ

Гўё ҳарир пардадир.

Ёшларимиз дарди енгил,

Ўйин - кулги бўлса бас,

Бурнидан пастни кўрмас,

Бир кун яшаб, ўлса бас.

Фарзандни яхши кўриш,

Уни ялаб, ўпишмас.

У деб ўлиб – тирилиб,

Заҳмат билан ўтишмас.
Кийдириб, едирмоқлик,

Унча мураккаб ишмас.

Таълиму тарбияси

Юзаки бўлса ёмон,

Берса еб, бермаса йўқ?

Ғайратсиз ўлса ёмон.

Ношуд фарзанд ортиқча,

Бармоқни эслатади,

Бўлар - бўмас талаби,

Ўлгунча эснатади.

Устоз кўрмаган бола,

Эл бошига етади.

Таълиму тарбияси,

Юзаки бўлса ёмон.

Берса еб, бермаса йўқ,

Ғайратсиз ўлса ёмон.

Хозирги давримизда

Устоз танлаш йўқ ҳисоб,

Ўзи устоз кўрмаган

Ота-она ўқ ҳисоб.

Шунинг учун асримизда

Устоз - шогирд йўқ ҳисоб,

Хаттоки, ота-она,

Фарзандига йўқ ҳисоб.

Чорасиз бегуноҳга,

Емоқ бўлса тўқ ҳисоб.

Бирни биров беради.

Кўпни беради меҳнат,

Вақтинчадир, бил, фарзанд,

Отанг берган патир, қанд.

Илму меҳнатдан қочган,

Тополмайди маслаҳат,

Беқарор ишда омад

Эътиборинг бўлмагай,

Ҳар мақомда йўрғалаб.

Дардга доринг бўлмагай.

Энг ҳавфли нарса бу кун,

Таъма - таъна кўпайган,

Истеъдодли колар ортда,

"Олинг, мана!" кўпайган.

Чала мулла, - тўймас нафс

“Яна-яна!...” кўпайган.

Юрак инграб кўзимда

“Дод !” демоққа етдим мен,

“Ойлигим оз !” деганни

От! Демоққа етдим мен.

Майли эди, талабга

Лойиқ ишлаб кўйишса,

Қопда пул топишади,

Ўлиб кетай тўйишса,

Очлар қолиб, тўқ-ейди,

Кимдир бир қўй сўйишса

Юрак инграб кўзимда

Дод! Демокқа етдим мен,

“Ойлигим оз”,- деганни

От! Демоққа етдим мен.

Меҳнат билан топилган ризқ,

Жонга озиқ бўлади.

Таъма билан топилган ризқ,

Бошга қозиқ бўлади.

Ор-номусли меҳнаткашдан

Оллоҳ рози бўлади.

Пандим етар кунлар келар,

Бу оппоқ тилагимдир,

Бу танбеҳдан фойдаланган,

Икки дунё юрагимдир!

Муаллимлик касбини

Осон, деган кўпайди,

Бу соҳада ўзин-ўзи

Осмон, деган кўпайди.

Сифат кетди қўҳиқофга

Қўй жунидай сон кўпайди,

Ота-она. муаллим 

Фарзандни бузиб бўлди.
Ўқитмасдан “Беш” қўйиш

Режасин тузиб бўлди.

Уруф бўлди бир амаллаб,

Мактабни битиришлик,

Жуда осон бўлиб қолди,

Институтга киришлик.
Тамомлаш ундан осон,

Етар олимга тушлик.

Ойлиги катта, емас

Итларига қолади,

Ёки ўнлаб шаҳардан

Уйлар сотиб олади

Қани, айтинг, нимаси

Мазмунли асримизни,

Очмасак бўлмай қолди,

Қоп-қора сиримизни.

Ҳақиқат шу – авлодлар,

Кечирмас биримизни,

Чунки саксонга етиб,

Мен келдим оғиз очмай.

Ёзишни билиб туриб,

Сен келдинг оғиз очмай.

Ҳақиқатни ҳимоя,

Қилолмадик, шогирдим,

Ким ҳақ-у кимдир ноҳақ,

Билолмадик, шогирдим.

Билсак ҳам уни дорга,

Илолмадик, шогирдим.

Нодонни кўпайтирдик,

Доноларни йўқ қилдик,

Илмни гуллатганга,

Унсиз милтиқ-ўқ қилдик.

Кўз ёшдан аламимни,

Оладирман, эрта-кеч,

Танбеҳ билан бўриларни,

Соладирман, эрта-кеч.

Айтиб қолай забондан

Қоладирман, эрта-кеч,

Маликажон ёзиб қўйгин,

Ўшпиримни қизиман.

Шу Ватаннинг асрагувчи,

Авлодларинг изиман.

Оллоҳ учун эл фарзандин,

Севдим юрак-юракдан,

Ўқитдим бошлангични,

Тарихни ҳам юракдан.

Ўсиб одам бўлдинглар,

Ўқиганлар юракдан.

Лекин армонсизман деб,

Айтолмайман, юракдан.

Не бўлсам ҳам ҳақиқатдан

Қайтолмайман, юракдан !..

Фарзандларнинг қалб дафтари
Меҳрингиз минг дунё

Қуёшига бермасмиз,

Бир сабрингиз минг подшоҳ

Бардошига бермасмиз.

Жон ичида жон бўлган

Онамизсиз-онамиз,

Юз ёшда ҳам Сиз учун

Сарвқомад боламиз.

Камимизни тўлдириб,

Саксон ёшга кирдингиз,

Армонимиз ўлдириб,

Саксон ёшга кирдингиз.

Гар Сизнинг кўнглингизга

Йўл тополсак бир марта,

Кўз-кўз қилиб барчамизни,

Осмон бўлиб юрдингиз.

Бағрингиз жаннатида

Жавлон уриб ўсдик биз,

Ота-она давлатида

Даврон суриб ўсдик биз.

Корингизга ярадикми,

Буни эслай олмаймиз,

Олдингизда ўтиришдан,

Кўпроқ юриб ўсдик биз,

Баъзан Сизни соғинтириб,

Сафарларда кўп юрдик,

Ишимиз ўнгдан келиб,

Зафарларда хўп юрдик.

Онагинам, бугун эса,

Нақ ўзингиз-Сиз бўлиб,
Сизни ақл кўзимизнинг

Гавҳарида чин кўрдик.

Энди Сизнинг қадрингизга

Етадиган кун келди,

Алла айтиб ухлатайлик,

Сизга ойдин тун келди.

Бахтли қилиб, бахт кўролган,

Онамизсиз-онамиз,

"Онангни сев !" деб Аршдан

Оҳанграбо ун келди.

Яратганга Ҳамду Сано,

Сизни севмоқ фарзимиз,

Кўнглингиз не хоҳласа,

Адо этмоқ қарзимиз.

Умрингиз қанча узоқ

Бўлса шунча фидо биз,

Сиз билан обод фақат

Умри боқий наслимиз.

Дастурхонда биримиз,

Бўлмасак кутган онам,

Қирқимизга теппа-тенг

Меҳрини тутган, онам.

Шодлигин байрам қилиб,

Дардин ичга ютган, онам.

Фақат тўғри-ҳақгўйликда

Муродга етган, онам,

Наслимизни пок-беғубор

Элга танитган, онам.

Ўзига етса озор,

Бир қатра фарёд этмаган,

Бизларга етса озор,

Лоқайд қараб ўтмаган.

Ҳеч биримиз зор йиғлатиб,

Бир кеча ташлаб кетмаган,

Ишида, оилада

Ҳурмати, боқий онам.

Эзгуликка хамиша

Ҳиммати, боқий онам.

Мушкул тушса бошингизга,

Оллоҳим осон килди,

Эл-юрт бу кун онажоним,

Қадрингиз осмон килди.

Маориф аҳли меҳнатингиз

Китобу достон қилди,

Иззат, ҳурмат бўстонида,

Сўлиш билмас гулсиз, онам,

Ўтда ёнмас, сувда чўкмас,

Гавҳару дурсиз, онам.
СИЗ БОР УЧУН КЕЛГАН ЭДИМ
Қирғизистонда хизмат кўрсатган санъаткор Розияхоним Мўминовага.
Ҳойнаҳой, Розияхоним Санобархонимнинг холалари бўладилар
Мақсадимга етдим шукр,

Сиз бор учун келган эдим.

Бундан ортиқ бўлмас ҳузур,

Сиз бор учун келган эдим.

Товус каби товландингиз,

Хўп ёзилиб рақс этганда.

Шаҳлолардан сочдингиз нур,

Сиз бор учун келган эдим.

Тўйиб бўлмас сўзлашганда,

Гапларингиз ўзлашган-да.

Ҳар сўзингиз экан-ку дур,

Сиз бор учун келган эдим.

Давра чунон кўзларимга,

Бўлди гўзал бу оқшомда.

Қошимда боғи эрам турур,

Сиз бор учун келган эдим.

Одам одамга шунчалар,

Оҳ, ўрганиб қолар экан.

Бу кун такрор қачон келур,

Сиз бор учун келган эдим.

Эй, Малика, яхшиларнинг,

Даврасида, базмида бўл.

Умримга қўшилди умр,

Сиз бор учун келган эдим.

Оллоҳ Улуғ !!!

Эзгуликка бахшида умр

Ҳамду сано
Тангрим, берган савоб ишларинг кўпдир,

Тўрт фасл—баҳор, ёз, куз, қишларинг кўпдир,

Баъзан ўнг, баъзан терс тушларинг кўпдир,
Берганингга шукр, ҳамду санолар.

Жон сеники, тану, жисмимиз тупроқ,

Тилларда сақланур исмимиз бироқ,

Кўпимиз ғофилмиз, йўқ эмас Широк,

Берганингга шукр, ҳамду санолар.

Кимга кутмаганда берасан мўл-кўл,

Кимга топиш учун кўрсатасан йўл.

Сен борсан битта ҳам қуруқ қолмас қўл,
Берганингга шукр, ҳамду санолар.
Инсонга ихтиёр берган, Ўзингсан,

Танлаброқ бахтиёр қилган, Ўзингсан.

Дўстга дўст, ёрга ёр берганЎзингсан,

Берганингга шукр, ҳамду санолар.

Кўнглинг юмшоқ жуда, хушрўй гўзалсан,

Ягонасан, беқиёс, ҳушбўй, гўзалсан.

Кичикдан каттага хушўй, гўзалсан,

Ёлғизим, Ўзингга, ҳамду санолар.

Васлинг деб, туну, кун юм йиғлаяпмиз,

Баъзан инграб, баъзан жим йиғлаяпмиз.

Гуноҳимиз чексиз, хун йиғлаяпмиз.
Қабр ҳаётига ҳам етиб борамиз,

Унинг имтиҳонидан ўтиб борамиз.

Охиратга охир етиб борамиз,

Муҳаммад Умматидан ҳамду санолар!

Севган расулингга умматмиз, хуш кўр,

Муаттар гулингга умматмиз ҳуш кўр.

Жаннатий нурингга умматмиз, хуш кўр,

Ёлғизим, Ўзингга ҳамду санолар.

Ҳар шохида минг гавҳар - дарахт
Улфатой-муаллима ҳақида кўп ёзилган ҳам хўб ёзилган. Чунки у ана шу гавҳар сўзларга муносиб инсон, муносиб опа, муносиб педагог. Зеро, у ҳақда қатор мақолалар, шеърлар ёзишимиз, керак бўлса, катта-катта асарлар ёзсак, айни, муддао бўлар эди. Балки бу ҳиммат кимларгадир насиб этар. Шунда, биз ўқитувчилар, кўнглимиз тўлиб, ўзимизни ким эканлигмизни, фахрий бир ҳис, ҳайрат, эҳтирос ила кўкларда кўрармиз. Биз қадрини баланд тутган касбдошимиз она тилини, она адабиётини сидқидилдан ҳимоя қилиш учун яратганнинг ҳар бир лаҳзасини фақат бегуноҳ, норасидаларимизнинг таълим- тарбиясига сирфлашдай бекам бахтга, савобга эришди. Меҳнатда фаол, халол, оилада назокатли, эл орасида қадрли жамоада ардоқли, ўқувчиларига фаҳрли каби ўнлаб, юзлаб фазилатларга эга бўлиш, қани энди, бизларга ҳам насиб этса!...

Аммо унинг бахти-бизнинг баҳтимиз, ўқувчиларнинг, касбдошларнинг, замондошларнинг, оила-аъзолариниг бахти.

Ҳа, Улфатой устоз ҳақида бисотимиздаги эҳтиросли сўзларимизни қанча тўксак, шунча тўккимиз кела беради.

Уни ўйлаганда дил яйрайди, тил сайрайди. Шуниси муҳумки, чақмоқ, умрига тенг лаҳзадек туйилган инсон умри нималарга қодир эканлигини фақат асл наслларимиздан кўрар эканмиз, чақмоқ умрда ҳатто куёш қариб кетишига гувоҳ бўламиз .

Корасув туманидаги собиқ Ленин номли ҳўжаликда партком котиби, ферма мудири каби лавозимларда ишлаган Ураимжон ака билан Раҳбархон аяларнинг учинчи фарзанди зеҳнли қизалоқ бўлиб ўсди. Ураимжон аканинг қизи ёши етмай мактаб кўрди. Уни ўқувчилар рўйхатига қўшмадилар Ярим йил ўтгандан кейин ўқиш-ёзишда кўпгина катта синфдошларидан ўтиб-кетган қизчани ўқитувчиси Обидахон Аҳмаджанова йўқламага қўшиб қўйди. Бу ўша пайтлар шаҳардаги Сталин номи билан аталган мактабда бўлган эди. Бўлажак муаллима етуклик атесттатини Қорасув туманидаги ВЛКСМ номли мактабда олди.
Педагогик фаолиятини кутубхоначиликдан бошлаган У. Иброҳимова тез орада Андижон педагогика институтига ҳужжат топишрди. Ўқитувчи бўлиш, болаларга халқ маънавиятининг пойдевори бўлган она тилини, халқ манавиятининг битмас ҳазинаси бўлмиш адабиётни ўргатиш заруратга айланиб қолганди, гўё.
Тан олиш керак, бадиий ижод тарихида шифокорлар, инженерлар, савдогарлар ва бошқа хилма-хил касб соҳиблари орасида машҳур адиблар етишиб чиққан. Бу ҳам ўзга фанлардан фарқли ўлароқ, адабиёт ва тил илми шунчаки фан эмас, айни пайтда, иқтидор, ҳавас, мойиллик ва яна қандайдир ҳислатлар уйғотувчи санъат эканлигидан гувоҳлик бермайдими?!

Улфатой опа деярли ўттиз йилдан зиёд ўқувчиларга мана шу оҳанграбо фандан дарс берди. Дарс берганда ҳам бошқаларга ўхшаб эмас, улардан минг бир сеҳри билан ажралиб дарс берди.
Ҳар бир дарс болалар учун ҳаёт тилсимотлари сари бир туйнук очиб борар эди. Ўқитувчи меҳнатининг машаққати шундаки, у мана шу туйнукни очиб беришигина эмас, ўқувчиларни қалб нигоҳи билан шу туйнук орқали сирли дунёни кўра билишга ўргатиши керак.
Иқтидорли педогог Улфатой опа жозибали тили билан, теран фикрларини равон тилда ширали, ёқимли ифодалаб бериши туфайли бутун синф эътиборини торта олди.

1970 йилдан бери Ўш шаҳридаги Ленин номли 10-ўрта мактабда фаолият кўрсатиб келган муаллима уч ўн йиллик мобайнида бир неча авлодга башарият алломаларини етказиб берган тил маданиятини, Навоий ва Бобур, Муқимий ва Фурқат, Ҳамид Олимжон ва Ойбек каби адибларнинг бетакрор ижодларини сингдиришнинг ўзи билан чекланиб қолмади. Мактаб ҳаётида кўплаб унутилмас тадбирларнинг ўтказилиши бевосита Улфатхон опанинг номи билан боғлиқ Чунончи, таниқли ўзбек адиблари ва шоирлари Пиримқул Қодиров, Эркин Воҳидов, Гулчеҳра Саъдуллаевалар билан мактабда бўлиб ўтган учрашувларни нафақат шу таълим даргоҳи, балки бошқа мактабларнинг ўкитувчилари ва собиқ ўқувчилари ҳамон эслаб юрадилар.
Ўқувчилар саҳнасида улуғ Навоий тимсолининг илк бор пайдо бўлиши ҳам муаллиманинг ташаббуси ва жонкуярлиги туфайли эди. Ўшанда Улфатхон опа устоз муаллим раҳматли домла Муҳаммадусмон Азизов билан ҳамкорликда астойдил меҳнат қилганлар.
Моҳир педагог ўрнак оладиган хислатлари билан ўз таъсирини кўрсатган. Жумладан, Муножотхон Тошҳўжаева, Шарофатхон опа Норбоева, Саидаҳмад домла Ҳолтўраев Эркинжон домла Турсунов каби таниқли устозларимиз изидан толиқмай одим ташлаган. У. Иброҳимова севган касбининг фидоийсига айланган.
Ўзбекистоннинг турли гўшаларидан адабий-бадиий, методик китоблар, адибларимизнинг ранг-баранг расмли кўрсатмалари, ўқув мавзу дастурларини шахсий маблағларига, сотиб олиб келиб, ўшлик касбдошларига бепул тарқатиб бериш мақсадига ҳам эришди. Шуни ҳам тан олиш керакки, яхши устозларга муносиб шогирд бўлиш ҳамманинг ҳам қўлидан келавермайди.
Модомики, шундай экан, иқтидорли устозларнинг иқтидорли шогирди Улфатой опа ҳам таниқли устоз даражасига кўтарилди. Унинг шогирдлари Зулхумор Аҳмедова, Мухтарам Каримова, Муҳайё Раҳматова, Бахтиёрхон Ўринбоева Матлуба Ғофурова, Гулчеҳра Мирзабобоева каби ўнлаган ўқувчиларнинг педагогика соҳасини танлаганликларида муаллиманинг озми-кўпми намунаси, беқиёс илми таъсир-кўрсатган бўлса, не ажаб?!
Қирғизистон халқ таълими аълочиси, Кирғизистонда хизмат кўрсатган таълим ходими-Улфатой хожи опамизнинг 60 йиллик шонли тўйини достон билан муборакбод этиш, Ўш шаҳар 10-ўрта мактаб жамоаси ва ўқувчиларининг сўнмас бахтидир.
Шарқча ибо
Севилганди, севган эди Улфатой,
Эркинжоннинг кўлидан гул
Олган эди Улфатой.
Шу гул бўлди эл айтгандай,
Остонаси тилло уй,
Шу гул бўлди тўй-тамоша.
Қўшиқ-куй.
Эл олдига дастурхонлар
Солинди,
Чиройли қиз, хушрўй йигит—
Никоҳига олинди.
Ой деса ой, кун деса кун,
Иккисига ўхшаш йуқ,
Суқланиб қарар барча.
Мадҳ, этишар, тўхташ йўқ.

Биров демиш иккисини,

Тоҳиру, Зуҳро булар.

Кимдир дейди назаримда,

Вомиқу Узро булар.
Фарҳоду Ширин дейиш

Эсдан чиқиб қолмасин,

Асрий орзуни қучган

Қайсу Лайло булар.

Лак минг ошиқ-машуқларни

Ҳайрат ўтида ёққан,

Бахтиёр ўғил-қизни.

Бахтиёр она туққан.

“Бисмиллоҳ”нинг, бисоти,

Балки шу бўлса керак,

Жамики эзгуликка

Етказди оппоқ тилак!

Фарзанд деган давлатга

Етказар Оллоҳ, лекин

Ҳар ким ҳам бу бахтни,

Эплолмаслиги мумкин.

Зурёд шундай оловки,

У дунёни кул қилур,

Кулни кўкка совириб

Табиатни сил қилур.

Ота-она улар учун,

Ғўза пўчокдай арзон.

Уйнинг каттаси улар,

Ота-онасига хон.

“Бола эмас, бало,” - деган

Катталарнинг гапи бор

Бундай болалардан, ҳатго

Худонинг ўзи безор.

Ёмонларни кўриб кўп,

Оллоҳ, сақласин, деймиз.

Бироқ фарзанд сўрарда,

Нафс ғамини еймиз.

Ҳаловатдан хансираб,

Бахт берар чиқар эсдан.

Нимани кутиб бўлар,

Шайтон элитган несдан?!

Улфатой, Эркинжонлар

“Бисмиллоҳ”нинг меваси.

Шудир дўстлар одамзодга,

Чин муҳаббат шеваси.

Фарзанд тилаган инсон,

Эгамизни мадҳ, этар,

Мўмин-мусулмонликнинг

Имтиҳонидан ўтар.

Ота-она қадрига
Мусулмон фарзанд етар,

Иймони бутун бўлган,

Эзгулик бахтин тутар.

Ҳазар қилар золимнинг,

Таъмали гўшт-ошидан,

Унга таъзим қилмайди,

Тилло сочса бошидан.

Қаттиқ нони совуқ суви,

Зиёфатдан афзалдир,

Сабр билан кутиб турар,

Оллоҳ юборгунча дур.

Улфатой, Эркинжонга,

“Сабр бахти” берилган,

“Берганига шукр”, деб

Роббим берганин еган.

Етказганин кийишди,

Оддий бир уйда турди,

Лекин бир-бирин қаттиқ-

Шарқча ибода суйди.

Нафас
Сўз мулкидан берганинг

Учун рози бўлгин Эгам.

Шу илмдан униб-ўсдик,

Одамзотни суйган Эгам.

Яратган ҳар бир банданг,

Ўзинг учун икки дунё.

Шунинг учун Куёш, Ойинг

Тенг сочади элга зиё.

Тенг хизматда яратилиш

Одамга эгилишган,

Одамни севган борлиқ.

Шундан Хаққа етишган.

Шундай экан Оллоҳ рози

Бўлса ишлар юришар,

Ҳақ йўлини тутганлар

Давру даврон суришар
Бир бирини яхши кўриш,

Бир-биридан нафланиш

Оқибатда дўст бўлиб,

Эзгуликка сафланиш.

Шунинг учун Оллоҳ меҳри

Борлиққа тенг сочилган.

Ўша меҳр бандаларга

Гуллар бўлиб очилган.

Шундан гулни севмаган

Бирор инсон топилмас.

Фикр қилинг қишда ҳам,

“Гул” бозори ёпилмас.

Битигимиз гуллади,

Хидлаб кўринг аслини.

Атри сизга келтирган,

Умрингиз тўрт фаслини.

Улфатойим “Тўйона”миз,

Сизга ёқса яйраймиз.

Қирқ кеча, қирқ кундуз,

Тўйингизда сайраймиз.

Қирқ қўйнинг илигини

Атагансиз бизларга.

Ҳимматлигим Сизни ҳеч,

Алишмасмиз қизларга.

Қирқ қўйнинг илигида
Қирқ минг жасур кучи бор.

Туйингизга келмаганнинг

Дипломида “учи” бор.

“Уч” баҳони ёқтирмаган

Феълингиздан омонмиз.

“Беш” олгунча ранги самон,

Бўлган ўша ёмонмиз.

Ёмонлар ҳам, яхшилар ҳам

Энди сизга бирдакмиз.

Пойингизга етдик шукр,

Атри турфа гулдай биз.

“Туйона”миз юз минглаб,

Шогирдларнинг туҳфаси.

Келиб турар ундан Сизга,

Ленин мактаб нафаси.
Китоб шайдоси
Ҳар бир сўзни турфа хил

Таҳлил қилган устозсиз,

Бесабрни сабр билан

Аҳл қилган устозсиз.

Қаноатнинг қанотида

Қушдай учган устозсиз.

Сел ҳаётдан офтоб топиб,

Нурни қучган устозсиз.

Илму ҳикмат китобини

Жондек севиб, жанон деб,

Бағрингизга босиб қаттиқ!

Бу китоб минг жаҳон деб,

Китоб излаб чет юртларга

Меҳмон бўлган устозсиз.

Қалблардаги достон
Бир кун Лайли, бир кун Барчин,

Бир кун Ширин бўлгансиз.

Тимсолларнинг таъсирида
Тўлин ойдай тўлгансиз.

Тўмарисдек шоҳ бўлгансиз,

Нодирадек шоира.

Гоҳ шодланиб, гоҳ йиғлаб,

Гоҳ чертгансиз доира.

Ўқувчига ёқиш учун

Рақсларга тушгансиз,

Бир дарс учун неча-неча
Баҳсларга тушгансиз.

Йиғласак йиғлагансиз,

Қувонгансиз қувонсак.

Юпатгансиз термулиб,

Дарслардан “икки” олсак.

Қадрингизга етдикми,

Етмадикми, билмадик.

Лекин сизсиз қолган кунлар

Ичимизда йиғладик.

Демадингиз бизни ёмон,

Фикрингизни бўлсак ҳам,
Дарс ўтдингиз кучлироқ

Баъзан хуноб қилсак ҳам.

Ёнган юрак ўчмади,

Ёнаверди ловуллаб,

Синонимлар, омонимлар,

Паронимлар қувлашди.

Тилингизда антонимлар

Жиловланиб қувнашди.

Доска тўлди, қум бўлди,

Қўлингизда бўрлар ҳам.

Тасанно деб тан беришди,

Илми буюк зўрлар ҳам.

Сиз шундай, зўрларни ҳам

Қоил қилган устозсиз.

Минг бир ғўрни дарсингизга

Мойил қилган устозсиз.

Тимсолингиз сўз ила

Чизаяпмиз билганча,

Дард кўрмасин юрагингиз.

Биз юрайлик суйганча.

Дарс ўтасиз ўнлаб иқлим,

Ҳавосини таърифлаб,

Чунки ўша диёрларни

Ўргандингиз ҳарфлаб.

Жаҳонгашта Опай боис,

Биз танидик элларни.

Хаёлимиз самосида,

Кезиб чиқдик ерларни.

Ўқувчим деб, жонингизни

Бўлдингиз чексиз ўйга.

Бормадингиз дарсим бор деб,

Зиёфат, катта тўйга.

Ўқитувчилик касби сизга

Бекам бахтдай ярашди,

Кимдир хуноб, кимдир севиб,

Кимлар кулиб қарашди.

Кўзингизга кўринмади,

Оташ чўққи давонлар,

Ишингиздан совутмоқчи

Бўлди қанча ёмонлар.

Ўқувчисиз соғлом қолган,

Бошингизга омон йўқ.

Касбингизни сароб қилса,

Сизга ундай замон йўқ.

Ўқитувчилик хуқуқини,

Сақлай олган устозсиз.

Хукуматнинг маошини,

Оқлай олган устозсиз.

Бир сўм пулнинг қийматин

Минг сўмларга тенг қилиб,

Етишмаган кунлар ҳам

Юрагангиз кенг қилиб,

Тиканзордан гул топган,

Энг покиза пул топган,

Сабрлар уммонидан

Бугун келиб дур топган,

Мадҳи маъноларга тенг,

Аҳди Раъноларга тенг,

Вужудидан нур ёғилган

Завқи даноларга тенг,

Ўтда ёнмас, сувда чўкмас,

Барча қилгудек ҳавас,

Дурлигин ёқлай олган,

Нурлигин сақлай олган,

Оқил-мумтоз устозсиз.

Эргашяпмиз ортингиздан

Ҳавасимиз оламча,

Юқса эди сиздан бизга

Яшаш завқи бир парча.

Фарз,суннатнинг меъёрига

Жавоб топган устозсиз,

Қора булут қаъридан ҳам

Офтоб топган устозсиз.

Бекам неъмат оёғингиз

Остига сочилибди,

Исроф бўлмай увоғи ҳам,

Гул бўлиб очилибди.

Қай гўшага бормайлик,

Кўрдик гул қадамингиз.

Сиз боис бахт топибди

Қанча бир одамимиз.

Сиз меҳрлар нуридан

Осмон бўлган устозсиз,

Ўшликларнинг юрагида
Достон бўлган устозсиз!

Сиздайларга Яратганнинг

Қаламлари садақа,

Чунки эзгуларга сиз

Ёқдингиз боладақа.

Болалардек дунёга,

Завқ-шавқ билан боқдингиз,

Фарзандлар уммонида,

Болалардек оқдингиз.
Тўлқинларга ўзингизни,

Шиддат билан урдингиз.

Худо сақлаб ҳар гирдобда,

Нурдай порлабтурдингиз.

Бир нурингиз минг қуёшнинг

Нурларидан зиёда.

Чунки сизни эл ардоқлар,

Ўн саккиз минг дунёда.

Ёзувчи-ю шоирларни,

Олимлару, золимларни,

Шоху султон, каҳрамонлар,

Илмлию комилларни

Фарзандларга танитган,

Биринчи асосчи-Сиз,

Ҳар соҳада ростчи-Сиз!

Хукмингиз шохдан қаттиқ,

Ростингиз Хаққа тортиқ.

Ҳақ йўлида ҳақиқатни

Ҳимоялаб ўтяпсиз,

Маърифатдай покликдан

“Савоб ҳадя” этяпсиз.

Ҳақ берганни нодонларга

Сарф этишдан йироқсиз,

Ўшлик маърифатчиларга

Минг бир волтли чироқсиз.

Карами кенг Парвардигор,

Мингдан Сизни танлади.

Ўқитувчи қандай бўлиш,

Сирин Сизга жамлади.

Илм-фарз
Шундайлар бор: бол еб минг йил,

Бир томчи асал бўлмас.

Шундайлар бор: таоми сув

Минг йил яшаб, касал бўлмас.

Чаманзордан уй бердилар,

Булбул қилмоқ учун зоғни

Зоғлигича қолди қўмсаб,

Асл уйи -қор тоғни.

Одамдачи, зоғ каби
Тоқат бўлса қанийди?
Ҳар бир инсон бир бирини,

Мўмин бўлиб танирди.

Шукр дейлик, битта-иккита,
Эркин Улфат топилса
Шу эзгулар боис қора—
Иллат юзи ёпилса.

Гадоман деб сўрай берма,

Ўзгаларнинг нонини.

Ўзинг ҳам бир эҳсон қилгин,

Қайтар эл эҳсонини.

Шундайлар бор Тангри ила

Дардлашишни билмаслар.

Дуо ила жойга ётиб,

Дуо билан турмаслар.

Эй, Эркиним, Улфатим,

Сизга ошди ҳурматим.

Сиздан олган ўрнакларим,

Бўлди нур саодатим.

Ҳаёт ҳақда гапимиз кўп,

Аммо амал қилмаймиз.

Андишадан безор бўлиб,

Эзгуликни билмаймиз.

Қалбимизда хасад туриб,

Ўзгани фосиқ деймиз.

Ёмон қолиб ҳамиша,

Яхшининг бошин еймиз.

Шунинг учун туғилдик.

Кўплар озор-безорли.

Бўла олмадик шундан биз,
Вафодору, дўст-ёрли,

Эр-Султон, хотин-Вазир,

Буларда ҳам бор ҳазил.

Аммо аймоқи бўлса,

Юракка кетади зил.

Улфатой, Эркинжонда

Ҳар ишда меъёр бўлди.

Кўнгил Каъбасин вайрон,

Қилмаслик шиор бўлди.

Ҳамирдан қил суғиргандай,

Пул топдим деб керилма.

Умри қисқа ширин пулни,

Пулга унча берилма.

Эҳтиётин қил, бироқ,

Сарфлама, ямоққа.

Кўп кетади қуриб кеткур,

Бўлар -бўлмас томоқка.

Оҳ, Эркиним, Улфатим,

Пулни пулдай тутдингиз.

Уни қадр-қиммат билиб,

Кўп соҳада ютдингиз.

Совуришдан фойда йўқ,

Деган қоида сизники.

Сизнинг ақлингиз билан

Қолган фойда бизники.

Асли сиздек яшасак,

Бўлар эди омонлик.

Қисқарарди оз бўлса хам,

Офат туғар ёмонлик.

Илк севгини интиҳога,

Етказганлар кўп эмас.

Севги Оллоқ инъоми

Футболчига тўп эмас.

Муҳаббатнинг маъносига

Етмаганлар бойимас.

Уйга кирсанг вақт-бемаҳал,

Эру хотин қора маст.

Эркинжоним, Улфатойим,

Сиз юз мингдан биттасиз.

Бир нусха булбул, гулсиз,

Ўшпиримдай юртда Сиз.

Қўша қариб муродига,

Етганларни кам кўрдик.

Борларни ҳам алам билан

Кўзларида нам кўрдик.

Яшаб қирқ йил, қирқ дақиқа

Илимаган юраги.

Шунчаки яшаганлар,

Ҳеч кимга йўқ кераги.

Оҳ,Эркинжон, Улфатойим

Оқ тилакдан осмонсиз.

Қалб ғубордан мусаффо,

Кўпларга тилла консиз.

Умри боқий бўлса одам,

Эгзулик майин ичсин.

Ватан деган, элим деган,

Аҳли нодондан кечсин.

Кечсин кўнгли моғорлардан,

Авраб сутни соғарлардан.

Топсин лак минг заҳмат чекиб,

Дўстни илм ёғарлардан.

Жон Эркиним, Улфатим,

Дўст топишда баландсиз,

Ким хос, ким парвози бор.

Билгувчи зўр талантсиз.

Сизга етиш бобида,

Илм ўрганмоқ фарзим.

Илм заҳмати билан

Узарман элдан қарзим.

Ташриф
“Термос”чойин хуш кўрмас
“Бозор нонин”емайди.
Табиати нозик жуда

Бевақт таом демайди.

Ўзи олий пазанда,

Нон ёпади “Азон”да.

Чойнакка чой дамлайди,

Қўшниларни жамлайди.

Нонушталар гуё тўй,

Эриб кетса, сўяр қўй.

Хуш кўрмаса кимнидир,

Қовоғи очилмайди.

Дастурхога у учун

Неъматлар сочилмайди.

Шундай хушёр мўътадил,

Қилни қирқ ёрувчидир.

Тўғри йўлдан мардона,

Илгарлаб борувчидир.

Дили Худони ёдлар

Тили қул бандаларга.

Гул каломлар тўлдирар,

Даврани хандаларга

Васлин дастурхонига,
Етганлар бахтиёрдир.

Очиқ осмон феъллилар,
Гул жамолга гулёрдир.
Хожати тушганларни
Ноумид қайтармайди.
Мискин, етим-есирларга,

Лоқайд қараб турмайди.

Қулоғига тушса бас,

Эзгуликлар хабари,

Учар АҚШ дан Ўшга

Тугамасдан сафари.

Ўш учун ўшлик учун

Берилган гўё жони.

Тошкент—базми тўйидан

Ширин она юрт нони.

Европанинг серфайз—

Воҳалари кўримли,

Лекин бу жажжи Ўшнинг

Ҳаволари тўйимли.

Кичиклиги жаҳонларнинг

Кенглигадан зиёда.

Ўз юртидан азиз юрт йўқ,

Ўн саккиз минг дунёда.
Мен у ила бир куни

Асрий дардим бўлишдим,

Кўнгилни кўтаргувчи,

Гапларидан тўлишдим.

Кўзларим селларини,

Булоқ янлиғ тиндирди,

Сўзи билан қўш қанотли.

Учар отга миндирди.

Учиб кетдим хаёлда,

Беш юз йиллик йўлдаман.

Лекин ҳали хануз ўша,

Ўзбекона тўндаман.

Тилим ўзга бир тилга

Айланмади сира ҳам,

Азиз она сўзимда

Дардларга бўлдим малҳам.

Деган эди шунда у:

“Сиз ҳам энг катта бойсиз,

Она тилда юлдузларга

Сирли дарс берган ойсиз!”

Шунда бекам дилкушони

Қалбдан қучиб ўпганман,

Сўнгра пинҳона ҳар кун

Кўчасидан ўтганман.

Тортинардим тез-тез кириб,

Остонасин ўпгани.

Гуё сири ўзга эди,

Мен учун бу ўлкани.

Аммо худо қудратми,

Карамими билмадим.

Кўп асослар боис бўлиб,

“Кир!” деб зўр куч имлади.

Юрак бетлаб кириб келдим,

Қўлга олиб ўзимни.

Минг афсуслар бўлсин эплаб,

Айтолмадим сўзимни.

Йиллар ўтди, қиш эди,

Қор ёғарди бўралаб.

Уч аёлу бир эркак,
Кириб келди мўралаб.
Қай кўз билан кўрайин,

Ўша дилдор Хожона

Аёллар бири эди,

Чарақлаб кетди хонам.

Ғариб уйини йўқлаб,

Топиб келганлар шукр!

Сиз катта меҳмонларга

Чин қалбимдан ташаккур!

Сизлар келиб вайронамиз,

Кашонага айланди.

Шу лаҳзада шоҳ-гадо,

Мардонага айланди.

Ташриф оддий эмас эди,

Сиёсий савол-жавоб.

Гап ўтида пиширилди,

Барчага ёққан савоб.

Ташриф олтин олиб кетди,

Ўтли ишни битирди.

Мезбоннинг ҳам ишсиз қизи—

Ишсизликдан қутилди.

Сўзнинг гавҳар маржонлари,

Шох—гадони тенг қилди.

Сайланиб кетди ноиб,

Дўстлик йўлин кенг қилди.

Қалбимиз ғуборлардан
Тозалиги билинди,

Қирғиз, ўзбек бирлиги

Кўк тоқига илинди.

Қирғизистон юлдузи
Болаларга шох сайлаган

Роббимизга ҳамд-шукр.

Унвон берган қадрлаб,

Хукуматга ташаккур!

Икки дунё диёрида

Қадр топар устозсиз.

Чунки дунё, диний илм,

Болин тотган устозсиз.

Эл кўтарди шохсуппга,

Қадр-қиммат муборак!

Ўқитувчининг меҳридан,

Нур олмаган жонлар йўқ.

Ўқитувчига таянмаган

Ҳеч ўлкада хонлар йўқ.

Табриклаймиз шон билан

Шухратиигиз муборак!

Меҳнатдан келган обрў-

Қиммматингиз муборак!

Сизга қўнган бахт қуши,

Ҳаммага қўнсин, суниб,

Бағримизга босамиз,

Дўстларингиз суюниб.

Ҳар соҳада Сизни Оллоҳ

Бекам қилиб яратди.

Барчамизни ҳавас билан

Бахтингизга қаратди.

Фарзанд берди бир-биридан,

Ақл-хушли.келишган.

Гўёки дилбандларга,

Ҳизр назари тушган.

Бир-биридан омадли,

Буюклардай феъли кенг.

Ўшда йўқ ҳали-хануз,

Зафаржонга келар тенг.

Ўз касбида мукаммал,

Иродаой, Хилола.

Улфатойдай тилчи бўлар,

Келажакда Зилола.

Умидаой моҳир чевар.

Ўз касбини дилдан севар.

Тикканларин севганлар кўп,

Асл чевар деганлар кўп

Худо берган келинингиз,
Дилфузаой шифокор.

Сиздай дилкаш онага,

Муносибдир ул дилдор.

Қатор-қатор набиралар,

Бувижон, деб яйрашар.

Ўзингиздек эл ичинда,

Булбул бўлиб сайрашар.

Қанча-қанча ишларни

Чарчамай бажарасиз,

Аёллар ичра Ўшда

Ишбилармон жуда сиз.

Ўшлик ўзбек аёлларга

Султонликка ярайсиз,

Қалбим айтар шох бўлсангиз,

Ҳаммага тенг қарайсиз.

Наздимдаги хожи ая

Фақат сиз деб ўйлайман.

Эсон бўлсам сиз ҳақда

Ҳали кўп-кўп сўйлайман.

Эл билади, юрт танийди,

Бу мен учун сир эмас.

Бу битикни таъбингиз,

Балки сира кўтармас.

Балки йиртиб ташларсиз,

Ер билан битта қилиб.

Хоҳишга қаршилик йўқ,

Бердим сўзим илиниб.

Шоир феъли кибрсиз,

Кўп кулади, йиғлайди.

Бир битиги йўқолса,

Минг йил қалбин тиғлайди.

Чунки бир шеър туғиш ўзи,

Ҳар лаҳзада минг тўлғоқ.

Бўлса кимда хусумат,

Унга шеър кўринмас оқ.

Лекин сиз назмиятни,

Шарафлаган хонимсиз.

Оқми, қора ҳаётни

Англай олган доим сиз.

Сиз оппоқ Мунаққидсиз,

Мантиқни ёқлай олган.

Шунинг учун шеър сизни

Кўксида сақлай олар.

Шеър кўксида жону жаҳон,

Кўз-кўз бўлган устозсиз.

Эл ҳурмати завқидан

Кўнгли тўлган устозсиз.

Бегуноҳлар саломини

Саодат деб билдингиз,

Ҳар бир ёзган каломини,

Кўк тоқига илдингиз.

Ҳар сўзига вужудингиз,

Қулоқ қилиб осдингиз.

Жавобларин қалбингизга,

Муҳр қилиб босдингиз,

Шунчаки дарс ўтишни,

Номус-уят билдингиз.

Чунки аъло дарс беришга,

Етар эди илмингиз.

Руҳшунослик бобида ҳам,

Қолишмассиз олимдан.

Ўқувчини ноҳақ сўкса,

Ўч оласиз золимдан.

Ўқувчидан ҳаё қилиш,

Дарсин сиздан ўқидик.

Равон.равшан забонингиз,

Зарбида хушёр турдик.

Бир ўқувчи бўлса ўткир

Ўнлаб китоб титдингиз.

Тайёрланиб ўша учун,

Ундан савол кутдингиз.

Жавобларнинг жаҳонида,

Болалар сайр этдилар.

Ўйинқароқ қайсарлар ҳам,

Дарсга қулоқ тутдилар.

Ажаб зебо, ажаб даврон,

Ўзига бек, ўзига хон

Захматларга, шарафларга—

Бирдай дўстсиз—оқибат:

Ҳар бир дилга жону жаҳон,

Забони тилла маржон,

Қиёси кам устозсиз.

Фил кўксидан сут эмган

Забардастлар дўст сизга.

Эътиқод зҳромида—

Нур иҳлослар дўст сизга.

Имонингиз гулшанида,

Икки дунё жаннати.

Сиз ҳазрати Расулнинг

Садоқатли уммати.

Иллоҳ, Сизни тарк этмасин,

Илму ҳиммат неъмати.

Бу неъматлар саодати,

Художўйлар қиммати.

Художўйим, намозхоним,

Меҳрларнинг нурисиз.

Маърифат уммонидан,

Эл излаган дурисиз.

Сизни берган Биру-Борга

Ҳамд-сано шукр бўлсин,

Муаллимлар сиз каби

Доим хур фикр бўлсин.

Хур фикрлар эл-юртига,

Айлансин диёримиз,

Тенг бўлайлик, чунки бир—

Роббимизга зоримиз.

Жаҳонгашта аёл

Элни элдай тушунган,

Ерни ердай тушунган.

Эрни эрдай тушунган,

Дарахт баргида турган

Кўпни кўриб, кўп юрган

Энг довюрак Аёл-бу.

Ақл кўзи мунаввар,

Ҳар сўзидир олтин, зар.

Эркинжонга жуда пар,
Одамохун элпарвар,

Дўст қалбида диловор,

Кўпга тиргак Аёл—бу:

Жонни этган эҳтиёт,

Хонни билган нур ҳаёт.

Эзгулиги барҳаёт.

Туға олган дур зурёд.

Достони хур аломат,

Оилага нур омад.

Ҳақига йўқ маломат,

Унга одамлар қиммат.

Шунинг учун ўшликларга

Доим керак Аёл- бу.

Ким етибди шунча бахтта.

Баҳсни йўқдир кераги.

Бир шодликдан баъзиларнинг

Тўхтаб қолар юраги.

Фарёд чеккан бировлар,

Наф бермаса тилаги.

Меҳнат—машаққат юкин,

Даст кўгарган Аёл- бу.

Нодира Увайсийлар,

Орзу қилган бахт унда.

Адолатли, мукаррам

Зурёд унда, тахт унда.

Энг озода, мазмунли,

Гавҳар, олтин вақт унда.

Чунки Оллоҳ бандасига,

Вафодорлик аҳд унда.

Шунинг учун кўплар дер:

Қуёш нафас Аёл—бу.

Юзлаб олис йўлда ҳам,

Саҳро-кабр чўлда ҳам.

Ўқиб юрган намозин,

Бирдай кўрган кўп-озин.

Бўлиб битиб кетса ҳам,

Кўтармаган овозин.

Ақл-хуши мўътадил,

Ҳар ишда ўктам, дадил.

Феъли оламга татир.
Барчага ёғлиқ патир,

Жаҳонгашта Аёл- бу!

Сухандон

(оқ шоир)
Мен Сиз ила чаманзор боғман,
Ўш юртдаги Сулаймон тоғман.
Чунки сиз бор- илҳом париси,
Турфаланур ижодлар туси.
Сиз пўлатни назм товлаган.
Хур овозни шеър оловлаган.
Сухандонлик Худо берган сас,
Забон мулкингизни билгум муқаддас.
Кўз тегмасин забонингиз мавжига,
Чиқаверсин бадиий ўқиш авжига.
Бадиий ўқиш тикланарми чўққида.
Йўқ бўлмасми деб қўрқаман
Авомларнинг ўқида.
Топилиши жуда маҳол,
Жуда маҳол вой, дод-эй,
Шеър ўқишни уддалаган
Бир Сиздек!
Ачишади қалбгинамнинг қаъри ҳам,

Ўқир экан мозийда шеърни шеърдай

Қари ҳам.
Ғазалларни куй билан
Бола-чақа, қўни-қўшни,
Момо-бобо уй билан.
Дил-дилларни титратаркан,
Шеър ўқиган бари ҳам.
Ўтмиш берди бу софликни,
Биз юз фоиз олмадик,
Бобо-момо ўгитига-
Садоқатда қолмадик.
Бу гуноҳни кечир олмай,
Юрак инграр кўзимда.
Ўқувчилар уқмайди.

Чунки ўқиш санъати

Берилмади ўзимга.

Афсус чекдим,Тангридан—

Сўрамабман шу ишни.

Сўрабман касб-корни,

Ўйламабман ўқишни.

Ўқийман билганимча,

Ўқувчилар уқмайди.

Ажаб, дейман дарсларим,

Ўқувчига юқмайди.

Шартим кетиб,

Партим қолди, Худойим!

Шундай бўлди, нетаман?!
Қўлни беринг-Муаллима!

Аввал зўр дарс ўтиб қўйиб.

Сўнг Қабрга кетаман!
Яқинлик
(“Эзгуликка бахшида умр” 2-қисм)
Худо деб иш бошлаймиз,

Тугатамиз Оллоҳ деб.

Ҳар лаҳза Унга зормиз,

Тун-кечалар бедормиз.

Жон риштаси Ул қўлида,

Раҳмига интизормиз.

Дўст васлига етмоқ учун,
Ёлворамиз Ўзига

Мангу намли нигоҳларни,

Термултириб Кўзига.

Аввал Оллоҳ, деб сўнгра,

Хуш кўрамиз кимнидир.

Ҳақ буюриб, биз хуш кўрган,

Кўзимизга Қуёш-нур.

Кўринади энг буюк,

Ҳатто ёт-бегоналар.

Мусофирга очилар,

Безатилган хоналар.

Дастурхонлар тузоғлиқ,

Яйрашларнинг чеки йўк.

Кимдир гул, кимдир булбул,

Сайрашларнинг чеки йуқ.

Эй, танҳо, Биру Борим

Бу-хурлик ризолигинг

Бу-нафс дунёсига.

Ҳакамлик-қозилигинг,

Меъёрдан четлаб кетсак,
Узримиз қабул эт.

Қай ишда Султон этсанг,

Ҳамки, Ўзингга қул эт.

Бу Қулликнинг савоби,

Дўзоҳга парда бўлсин.

Қиё матда бандаларнинг,

Лабида ханда бўлсин.

Қул бўлайлик сен учун,

Сен севган бандаларга

Эътиқод чин юракдан,

Қуръоний далдаларга!
Биз ўзимиз-ўзимизча,

Ишга мойил бўлмаймиз.

Буюрмасанг минг ёшда ҳам,

Гулдай тўзиб, сўлмаймиз.

Лекин гул каби лаҳза,

Кўзларни порлатайлик.

Энг гўзал ишимизни,

Яхшиларга атайлик.

Шунда рози бўлишинг,

Ақлимизга тайиндир.

Нурдай холис Эзгулик,

Эзгуларга Мангу Нур.

Сўзлар каби кўз ёшим,

Сероб қилдинг яйрайин.

Бир Мўмина бандага,

Мусулмондек сайрайин.

Эзгуларга эгилиб,

Қаддим сарвқоматдир.

Айнан, мана шу-неъмат,

Ўзинг берган омаддир.

Омадларинг оламида,

Ёндошай Мусулмонга.

Нима етсин дунёда,

Эътиқоду иймонга?!

Иймони бут, инсофи бор,

Инсонларни қучайин!..
Улардан ҳамдард топиб,

Арш аълога учайин!

Роббим берди ҳар кимга,

Эркинлигу ҳурликни.

Менинг эрким: юлиб ташлаш,

Қалбдан ҳасад-кирликни.

Бирдай севай Худойимнинг,

Бандаларин қучоқлаб

Хатто қишда ҳам Қуёш,

Кўрингандай чарақлаб.

Қирқ йиллик ғариб хонам,

Сизнинг нур-ла порлади.

Хаёл оти сизга чопди,

Балки Оллоҳ чорлади.

Нимадан, бу-яқинлик,

Тополмадим мен жавоб?

Балки қирқ бўлганингиз-
Майиздан қайтган савоб!?

Балки бекам ризқ-рўзни

Барчага сочганингиз,

Шоҳ-гадога бағрингизни.

Теппа-тенг очганингиз,

Балки бизга сездирмасдан

Оллоҳ яқин қилгандир,

Эл учун бўлсин қул деб

Бирлаштириб тургандир.

Нима бўлса бўлсин-эй,

Оллоҳ Ўзи билади.

Яхши ният ярим мол,

Бошимизни силади.

Қўлни беринг, Улфатойим,

Бир ғояда жавлонмиз.

Ҳафа бўлсак, Ҳақ юпатган,

Эл қатори жанонмиз!.

2008 йил январь

Мадҳи ашъорга лойиқ
(Муҳтаррма Улфатой ҳожи опамизнинг 50 йиллик шонли тўйида ўқилган шеър)

Қадрингни эл аро кўрмоқчи бўлсанг,

Аввало эъзозла она элингни.

Қайсидир яхшига сен ҳайкал қўйсанг,

Сени ҳам! эъзозлар букмай белингни.

Бахту тахтинг билан бағримга босиб,

Фахрлансам арзийсан, азиз Дугонам.

Сен Олий Аёлсан, бахтга муносиб,

Сен билан порлагай Ўш-буюк хонам.

Муаллима касбин шарафлай олдинг,

Ватанга забардаст шогирдлар бериб.

Қанча бир бебошни йўлларга солдинг,

Илминг гулбоғидан дур сўзлар териб.

Қуролдинг энг буюк оилани ҳам,

Мадҳинг ашъорларда куйлашга лойиқ.

Кўрдинг топганингни эл билан баҳам,

Сени олқишлашга тайёр халойиқ.

Насиб этсин боринг-ўзингга баҳтинг

Оппоқ меҳнатингни роҳатин кўргин.

Насиб этсин яна минг йиллик илм,

Муаллимлик касбин бошида тургин.

Бахту тахтинг билан бағримга босиб,

Элга кўз-кўз этай басту бўйингни.

Сен Ўшга эрка қиз, азиз муносиб,

Шеър айтиб ўтказай шонли туйингни!

Қандай замон бўлмасин аёл тақдирида оналикнинг буюк қисмати улуғлигича қолаверади. Улфатой опа Эркин ака билан беш фарзандни тарбиялаб элга қўшгани билан минг карра ҳақли.

Мактабни “Олтин медаль” билан тамомлаган Ҳилолахон билан Иродахон Олий маълумотли мутахассислар бўлиб етишдилар. Бири тиббиёт ходими, иккинчиси педагог. Зилолахон, онасининг издошидир, Зафарбек-мемъор., Келини Дилфузабегим-шифокор, Умидахон қизи моҳир чевар ҳа, исми жисмига монанд опамизнинг ҳар бир шоҳида минг битта гавҳар, дурлари бор. Дурлари сувда чўкмас, ўтда ёнмас. Опамиздек беқиёс, бекам бўлиш ҳаммамизга насиб қилишини Оллоҳимиздан илтижо билан сўраб қоламиз.

(Манба “Чашмалардан узатилган сув китобидан олинди. Муаллиф Малика Комил қизи.)
Ўш-2001 йил.

Мадҳи достонга лойиқ
(Муҳтаррама Улфатой Ҳожи опамизнинг 60 йиллик шонли туйидан олинган таассурот.)
Бир тўй бўлди аёл-қизлар

Соғинган-бир тўй,

Эсдан чиқмас асрлар

Ўтса ҳам бу-тўй.

Топганлари тўйларга

Буйрибди хожимизни,

Оппоқ курсиларга

Ўтқазди ҳаммамизни.

“Худо бандаларига,

Бир хил ҳурмат,-дедик-бу,

Бир умр унитилмас,

Қадр-қиммат,-дедик-бу!”

Барчани бирдек кўриш,

Насиб этибди Опага,

Яхши фарзанд тортади,

Айнан она-отага.

Таги-зоти озодадан

Қолар шундай насллар,

Эл-элатни бирлаштирар

Опамиздек асллар.
Топганини ўзи еб

Семирганлар оз эмас,

Озгина бойиб чандон,

Керилганлар оз эмас,

“Мендан паст!” Деб қўшнисини

Чақирмайди тўйига,

Ҳатто келмас жигарлари.

Янги бойнинг ўйига

Ушбу тўйда, опажоним,

Буюк меҳр кўрдим мен

Ибо кўрдим, номус-ор-

Сирли сеҳр кўрдим мен.

Аёл-қизлар яйрасин деб,

Чақирмабсиз эркакни.

Бир бор кўрдим умримда,

Бундай гўзал эртакни.
Ҳар бир тузган режангизда

Янги мақсад, сирлар бор,

Чунки аҳл оиласиз-

Ақл-боши бирлар бор,

Шунинг учун катта-кичик

Эҳсонингиз татимли,

Қора ип ҳам йуқ эмас

Оқ ришталар қатимли,

Ҳар бир ишда бажарасиз

Олоҳимнинг фарзини,

Ечолгансиз куч етганча

Йўқсиларнинг арзини,

Балки шундан дугонолар-

Мингдан ошиб кетибди,

Аёл-қизлар мисли дарё

Сувдек тошиб кетибди,

Назаримда бу-тўлқин

Бир буюк ижод эди,

Қасрингиз саҳнасига

Ярашган ҳаёт эди.
Сиз кашф этган бу-тўйнинг,

Таг маъноси минг китоб.

Балки қатор киноларга

Шу тўй бўлар офтоб

Дугонолар сўз олганда.

Айландилар нотиққа,

Узоқ кўришмаганлар

Ўхшади ош-қатиққа,
Қучоқлашди бемолол,

Ўпишдилар яйрашиб

Кулги нима билмаганлар

Қизиди оловлашиб.
Қаловини топибсиз,

Қорлар ҳам ёниб кетди.

Бу-тўйдан ёшу қари

Таассурат олиб кетди.

Бош агар омон бўлса,

Дўппи ҳам топилади.

Ёмонлик-яхшиликлар,

Ҳар юракда туради.
Яхшиси яхшиликка

Ютади ёр бўлганлар

Чунки тўқсон фоиз одам

Меҳрга зор бўлганлар,

Кўнглингизни зорларга

Кенг қилганим, қучаман.

Қалбимнинг самосида,

Сизни олиб учаман!

Ўйламанг, ёпишволиб,

Жонингизга тегмайман.

Шохлари дур дарахтим,

Шохингизни эгмайман.

Сизни бекам бахтга кўмган,

Роббимга парвонаман.

Калом берди, Сизни ёз деб,

Шеър ўтида ёнаман.

Бир сатр гап йўқ жонсиз,

Ҳар ҳарфда жавлонсиз

Ҳам Оллоҳга, ҳам бандага,

Арзирли бир жанонсиз.

Шунинг учун тўйингизни

Обод қилди бандалар,

Чин маънода Аршга етди

Сидқу вафо, хандалар!
Сидқидиллик саодатир,

Сидқидилсиз-кафилман

Сизни сўз-дурга кўммоқ,

Сабрида мингта филман.

Оқ деганлар-оқ десин,
Кўк деса ҳам розиман.

Қиш деганга чилламан,

Ёзни севса, ёзиман.

Чунки бусиз ҳаётнинг,

Ўзи йўкдир дунёда

Худо кўрсатса гўзал-
Энг хунуклар зиёда
Ким бўлсак ҳам одаммиз,
Яратганга Ҳамду Сано.
Бир кун ундай, бир кун бундай,
Феълимизга тасанно!
Тасаннонинг таъсирида

Тўйнгизга елдик биз,

Шоирлик қисмат экан

Шеър олгани келдик биз.
Чопон
Совға-дўстлик-

Совға-садоқат...

Гар совғага муносиб эрсак.

Эл кўнглидан чиққан ҳадяга

- Элим,-дея бир фойда берсак.

Катта-кичик совғадамас гап,

Олувчининг хизматида гап.

Сизнинг хизмат-

Сизнинг машаққат-

Ҳадяларга лойиқдир фақат.

Мактаб Муаллими бўлмоқ осонмас,

Муаллим бўлмаган, асли, осмонмас.

Пайғамбар шоирга кийдирган чопон,

Умматлари муаллимга кийдирди чопон.

Муаллим ҳам, шоир ҳам

Пок ҳалқига қул,

Поклар кўпайса, кўпаяди гул

Бастингизга ярашган

Чопон Муборак,

Сизни қутлаётир-Замину Фалак!

Чопон.

Узук
Ибн Сино Берунийга,

Таққанда узук-

Кўзларимдан оққан ёшга
Узумлар пишган.

Ўқигандим улар ҳақда

Ажойиб қисса,

Боболорим ҳимматига

Муҳаббат тушган...
Маҳбубаой Улфатойга
Таққанда узук-

Ўтмиш олимлари хаёлда кезди,

Ҳар даврнинг химматлисин юрагим сезди.

Бор экан даврларнинг марду майдони,

Ёшариб бораверар дардкашлар жони.

Бу лаҳзани кўрдим,
Ўқимадим-мен.

Ичимдан чиқариб,

Тўқимадим-мен
Бу-Дўстлар қадрининг аломати-бу,
Қиёматли дугоналар бахт-омади-бу.
Опай-Опайга таққанда узук,
Бир-бирига маъноли-
Сузилди кўзлар.
Ҳали асрларга етади чандон,
Икки Олимага
Аталган сўзлар...

Гилам

Пойингизга тўшалди

Беш қулоч гилам,

Мактаб жамоасининг

Юрак ҳадяси!..

Қарсаклар авжида

Диллардан салом,

Ўқитувчи оммасининг-

Сиз-“Мадҳияси”!

Сизга бағишланди
Гилам тўқиган,

Буюк тўқувчининг

Заҳмат шарафи.

Сизга бағишланди

Сўнмас муҳаббат,

Асл гиламчининг

Меҳнат шарафи!
Лаҳзаси ўттиз минг асрдан зиёд,

Уйқусиз тунлар учун-

Етган мукофот,

Барчага гилам совға

Одат тусидир,
Аммо Сизга берилгани-

Топ-тоза Омад!
Деворий рўзнома
Деворий рўзномада ёруғлик кўрган,

Буюк истеъдодларнинг-
Илк ижодалари.
Муаллмга шеър ёзиб кўрмаган,

Шоир, олим, фозиллар йўқдир.
Устозининг бахтидан улар-
Бекам буюк бахтга тўлиқдир.
Асримизнинг хур авлодлари-

Сизнинг бахтингизда бахтин кўролди.

Сатрларда нурланиб турган отингиз,

Биздан ўзингизга эсдалик қолди.

Улфатой!
"У" ҳарфи-улуғ деган маъно касб этар,
"Л" ҳарфи-Лазиздир Латофат магар.

"Ф" ҳарфи-файзли-фозиллик тугал,

"А" ҳарфи-ардоқли-адолатдир гар.

"Т" ҳарфи-тароват-Тинчликка монанд.

"О" ҳарфй-Озода-Оқила, оқ қанд.

"Й" ҳарфи-йўлбоши, йўлдошлик йўлга

Таъзим, бошимизни силаган Қўлга!
Оллоҳ Улуғ !.. 2007 йил

Армонли дунё

Илоҳий қалқон
(Муқаддима)
Орамизда шундай инсонлар бўладики, улар ўзларининг ҳаётдаги оддийгина фаолияти билан ҳам таниқли бўлиб, камолатга етиб қоладилар.
Ўш шаҳридаги 10-ўрта мактабнинг кимё ва биология ўқитувчиси, кўп йиллар ўқув таълим ишлари бўйича директор ўринбосари-Жаҳонгир Аҳроров, ана шундай даҳмазасиз инсонлардан бири эди. Устознинг ёрқин хотираси; у ўқитган ўқувчилари, касбдошлари, жўралари, уни таниган, билган барча шахслар қалбида сақланади.
Оила аъзолари, қудалари, мактаб жамоаси, қариндошлари томонидан тайёрланаётган ушбу китоб; Қирғизистон таълими аълочиси, тадбиркор, ишбилармон, саҳоватли инсон, қалби илмга тўла-муаллим"хотирасга бағишланди.

“Қалблар фарёдида қолган муаллим”, “Тўрт қизнинг тўрт дарёси”, “Қарғиш қопи ёвузлар”, “Фарёд туғар куялар”, “Ўч”, “Дажжол феълли авом”, “Шоир табиат эди”, “Тиловат” мавзуларидан иборат бу достон Одам зурёдларининг илмсизлиги оқибатида турли фожиаларга юз тутушини ҳажв остига олади. Нафс, ғурур, кибрлардан ташқари шодлик, инсон мадҳидаги меъёрсизликнинг қурбони бўлган, ХХ-ХХI асрнинг саҳоватли инсонларидан бири, устоз Жаҳонгир Аҳроров эди.

Дажжол феълли авом уни эл шодлигини ҳимоя қилишдек, саодатни юксалтиришига чидамади.-Дунёда авом кўпми? Биз-ҳа, деган жавоб билан ҳақиқатимизни ҳимоя қиламиз. Уларга қарши кураш фақат илмдир. Илм ва заковат ҳар бир инсонга Илоҳий қалқон эканлигини унутиб қўймаслигимиз даркор.
Муаллиф

Бисмиллаҳир роҳманир роҳийм

Ҳамду сано

Яратганим аввало,

Ўзинга Ҳамду Сано.

Уйқу билмас кун-кеча,

Кўзингга Ҳамду Сано.

Энг биринчи ҳимоя,

Ҳакиқат учун ғоя.

Қурол яхши-ёмонга-

Сўзингга Ҳамду Сано!

Ёзаримиз фонийнинг

Қиёмати Оллоҳим,

Икки тикон, бир гулнинг

Омонати Оллоҳим.

Бир яхшидан боғ қолди,

Кўш ёмондан доғ қолди.

Битигимиз ҳақиқатнинг,
Ҳимояти Оллоҳим.

Ҳимоячи Худо деб,

Ўзингга зор чопамиз.

Берган ҳар бир каломингдан-

Дардга шифо топамиз.

Яхшими,-ёмонмизми,

Хом сут эмган бандамиз.
Шундан омонат жонни,
Асролмаймиз танда биз.

Сабаблари кўп эмас,
Нафс отида учамиз.
Етган еримиз охир,
Қаро гўрни қучамиз.
Шу оддий ҳақиқатни
Билишни ҳоҳламаймиз,
Гуноҳимиз-доим ҳам.

Ҳақ йўлни оқламаймиз,

Оқибат антонимлар.

Қутургандан қутирар,

Фожиа пойгасида.

Ютаётган ютилар,

Бақирамиз-чақирамиз.

Қий-чувларга чўмамиз,

Лек оқлолмай ғолибни.

Бевақт гўрга кўмамиз,

Ҳақиқат ер қаъридан.

Ёриб чиқар бир куни,

Афсус унда кеч бўлар.

Йуқотганмиз биз уни

Йўқолмаса бас энди,

Достонимиз-шеъримиз.

Жахонгирни кўриб юрар.

Шу китобдан элимиз!

Қалблар фарёдида қолган муаллим
Баҳор келди,
Сиз бевақт кўз юмган баҳор.
Сизни тундан изладик бедор...
Тун ҳам йиғлар, тонг ҳам беором,
Турфа алам қуршовида инграр олам ҳам!
Сиз борлиққа керак эдингиз,
Қалбда эзгу тилак эдингиз.
Кучли, ботир юрак эдингиз,
Муаллим!...
Сизга ҳеч ким тўймай қолди-ку,
Кеча бирга ўйнаб-кулганлар-
Тонг саҳарда йиғлаб толди-ку,

Лаҳзада минг аср ҳижронин кўриб.
Лаҳзада минг ўлиб, минг бор тирилиб,
Гоҳ бўтана лой бўлиб, гоҳо тинилиб.
Ҳаво эдик, кўзгудай синиб,
Минг йил кўрмагандай сизни соғиниб:
Сиз юрган ўнлаб йўлларга чиқдик,

Сиз ёқтирган уйларга кирдик
Муаллим!...
Биз Сизга бир қатра тўймаган эдик,
Сизни ҳали қўп яшар деб ўйлаган эдик.
Сиз эккан турфа гуллар атри чунон очилди
Мактабга гуллар атри сочилди чунон.

Дилларга тиконлари санчилди чунон,

Гуллар ҳам Сизга тўймаган эди.

Кечагина кўлингизда ўйнаган эди,
Тонгда ёқа йиртиб йиғлаб қолди-ку!...

Тақдирга ноилож тан берган устоз,

Ор билан қотилга ён берган устоз.
Сиз ҳам бизга тўймай кетдингиз,

Унсиз йиғлаб, бўзлаб кетдингиз!...

Шогирдлар ўйида, мактаб куйида,

Қалблар фарёдида қолган муаллим!..

Баҳор келди.
Сиз бевақт кўз юмган баҳор...

Сиз севган шу келинчак баҳор,

Ҳарир сарполарин парчалаб.

Сел жалада, Сайхонда йиғлар,

Ўзин сиғдиролмай жаҳон-оламга-

Сўнг қўниб энг жажжи райҳонда йиғлар.

Сиз келинчак баҳорни ҳам,

Ҳайрон қилиб кетдингиз, Устоз!...

Тўрт қизнинг-тўрт дарёси
Ҳамманинг отаси,

Буюк экан ўзига.

Оиласи термулиб,

Ўтар экан кўзига.

Бизга одил шох-султон,

Бўлган азиз отам-а,

Қўш қизлари қучоғига-

Тўлган лазиз отам-а.

Энди кимнинг қучоғига,

Тўлгаймиз отажоним!

Маҳзун-маҳзун биз Сизни

Ўйлаймиз отажоним!...
Кўриб кўрмагандай, қаранг,

Ҳижронда қолдик отам.

Юрар эдик ўйнаб-кулиб,

Армонда қолдик отам.

Тўпланиб ўтирганда,

Ўрнингиз бўш қоляпти.

Наздимизда гўёки,

Она юрт Ўш қоляпти.

Энди кимнинг қучоғига,

Тўлгаймиз, отажоним.

Маҳзун, маҳзун биз Сизни

Ўйлаймиз, отажоним!...
Онамизни юпатишга,

Етмас баъзан кучимиз.

Олов бўлиб ёняпти,

Соғинчлардан ичимиз.

Юрак-дил кўзда инграб,

Сизни топ деб бўзлайди,

Сизни билган инсонлар.

Мард эди деб сўзлайди,

Марду майдон отажоним.

Ҳамиша тилло-дурсиз,

Тириклар қаторида-

Порлаган қуёш-нурсиз.

Сўнмас ёғду меҳрингиз,

Меҳрдошлар қадрлар,

Устоз бўлай деб Сиздек,

Жўшиб ишлар кадрлар.

Шоҳ-гадога тенг бўлган,

Тенги кам жоним отам.

Сиз билан нурли эди,

Тун-куним, оним отам.

Йиғламанглар-дейди, лекин,

Йиғламай туролмаймиз,

Кўз ёшимиз дарё бўлиб,

То ўлганча йиғлаймиз.

Кўлимиздан етаклаган,

Кўлларини соғиндик.

Бирга-бирга олиб юрган,

Йўларини соғиндик.

Йўлга чиқсак бу йўллар,

Отамиздек ўктамдир.

Лекин йўл карвонида,

Бизнинг отамиз камдир.

Излари қолдими,-деб

Кўзимиз ер титади.

Энди бизни бекатда,

Эркалаб ким кутади?!

Жавоб беринг опаларим,

Куйиб кетди юрагим.

Келаяпти отажоним,

Бошларини силагим.

Ўйнар эдим-у билан,

Ўзим ҳоҳлар вақтда.

Жудо бўлдим, мен энди,

Ундек буюк бахтдан.

Энди олам мен учун,

Қуёши йўқ қафасдир.

Тоғдай кўнглим чўккан паст,

Кошонамиз бир хасдир.

Беролмассиз ҳеч кимингиз,

Азиз отам меҳрини.

Оти жаҳон, зоти жаҳон,

Жаҳонгирнинг сеҳрини.

Отамиздан нафланмаган,

Шоҳу гадо кам қолди.

Барчасининг қалбида Оҳ,

Кўзларида нам қолди.

Қани эди берсак унга,

Тўрт қизлари жонимиз.

Томирига қуйсак эди,

Томирдаги қонимиз.

Бу гапларнинг барчаси,

Қуруқ сўзга айланди.

Отамизнинг кўзлари,

Юмуқ кўзга айланди.

Отамнинг умрини ҳам,

Онамизга бергин, Оллоҳ,

Онамиздан ўзга фидо,

Ким ҳам бўларди паноҳ.

Биз кўрган қаро кунлар,

Туш бўлиб қолса, қани?!

Ниқобдаги калхатлар,

Қуш бўлиб қолса, қани?!

Дадажоним сафардан

Келди деб қучсак, қани,

Хурсандлик самосида.

Қуш бўлиб учсак, қани?

Юрагимиз юпатолмай,

Ҳар кўйларга тушяпмиз.

Бъзан Лочин, баъзан бургут,

Тимсолида учяпмиз.

Гоҳо бўри, гоҳо айиқ,

Гоҳо шерга айландик.

Оллоҳ айтгани бўлиб,

Яна ерга айландик.

Қорғиш қопи ёвузлар

Онамиз дер тўлиб-тошиб,

Кўп куйманглар, нетамиз.

Бу замонга тўлиб кетди,

Беҳаё, сур, бетамиз.

Нафақат биз, кўп оила,

Биздай кунни кўришди.

Чора топмай ёмонларни,

Яратганга қўйишди.

Биз ҳам ўша жабрдийда,

Бандаларнинг биримиз.

Куни келиб очилар,

Биз билмаган сиримиз.

Ҳақ ҳохлаб тўрт қизимдан,

Тўрт минг ботир тарқасин.

Эл-юртининг оқиларин,

Кўз нуридай сақласин.

О қизларим!

Дадажонинг туғилишдан.

Яхшиликка кўл қўйган,

Шохми-гадо уйга келса.

Оёғига қўй сўйган,

Шундай одам бир лаҳзада.

Адо бўлса нетамиз,

Чидай олмай қотилларни.

Қарғаб-қарғаб ўтамиз,

“Қорғиш етар эгасига”

Катталарнинг гапи бор.

Яхшиямки, аёлларнинг,

Қорғиш тўла қопи бор.

Худойим бундайларни,

Йиртқичларга талатсин.

Икки дунё дўзоҳида,

Қусуқ, йиринг ялатсин.

Бола-чақа, яқинлари,

Биздан баттар бўлишсин.

Маразлар юзлаб жоҳил,

Қўлларида ўлишсин.

О, қизларим!...

Бу армонни

Ўлдиролмай, ўламиз,

Жаҳонгирбой Мирзони.

Охиратда кўрамиз!

Дадажоним!...
Ҳадемай йил ўтибди,
Бодом, ўриклар қийғос гуллади.
Ой, юлдузлардан сўрадик сизни,
Улар эслатди: маҳзун-маҳзун...
Ўша тунги қора шуълани,
Қора ниқоб, қоп-қора тунда.
Қоп-қора сабр, қора туманда,
Биз сизни йўқотдик Дадажоним-эй!
Сизни бизга кўп кўрди
Қайси бир гумрох!
Қайси бир Аждарҳо,
Қайси бир алвасти.
Қайси бир сўхта!
Эй, Отасининг тайини йуқ,
Ҳароми, палит!
Эй, онаси қанжиқ ит,
Дили мажруҳ!
Кўзи кўр, ифлос!
Одамий сифатдан,
Маҳрум шол касал.
Жонидан умиди йўқ!
Тўхта!...
Ғам-ташвишдан йироқ эдик,
Ғамга ботдик, Дадам-а!
Кўз юмолмай йиллар бедор,
Тонглар отди Дадам-а!
Оқ кўйлаклар михларда
Илинганча қолди-ку,
Атрингизни ҳидлаб димоғ.
Тилинганча қолди-ку!

Минг йигитга ҳусн бўлар

Ҳусни гўзал кетди-я,
Саҳовати достон-достон.
Олий ғазал кетди-я!
Эй осмонлар, шамоллар,
Елинг бирга йиғлайлик!
Ажаб эмас кўз селимиз
Ёмонларни лой қилса!
Қулфат тушиб уларга ҳам,
Аҳволини вой қилса.

Фарёд туғар куялар
Гул Дада гулдай сўлиб,

Қирмиз қонга бўялди.

Оҳ! Деди-ю ушлолмади,

Қўрқоқ, қочоқ қуённи!
Қўл-оёқлар кишанланган,

Унсиз улир қизлари.

Бўлмас экан ёвузнинг

Дўзоҳ экан юзлари.

Беш лаҳзда ўтди-кетди.

Бу қиёмат фожиа,

Қолди лекин минг асрлик,

Фарёд туғар қурт-куя.

Ўч
Бўлар иш бўлди; деган,

Якинларим севмаймиз.

Жигаримиз бўлсангиз ҳам,

Иш ёпилсин демаймиз.

Жонга-жон, қонга-қон,

Ўч олишга ҳақлимиз.

Қиз бўлсак ҳам минг йигитдан,

Қолишмайди ақлимиз.

Ёвузларни Ҳудо бир кун,

Қўлимизга тутқазар.

Ҳоҳлаганча ўч олинг деб,

Мих қурсига ўтқазар.

Отамга санчган тиғни,

Унга санчиб кўрамиз!

Сўнгра етиб муродга,

Тўрт қиз аста ўламиз!...

Дажжол феълли авом-бу
Минглаб нодон сиғар юртга,

Битта доно сиғмади.

Худо безор алвастилар,

Мард йигитни тиғлади.

Қаро тундай қоп-қора,

Ниқоблари ўнг келди.

Иккиланмай қўш барзанги,

Бир йигитга тенг келди.

Пул аталмиш жанонага,

Суйқасд билан етишди.

Оллоҳни ҳам писанд қилмай,

Гул йигитни кесишди.

Золимларни қутуртириб,

Қотилларни қутилтириб.

Ош еган роҳат қилиб,

Заб аломат авом-бу.

Бирлашмаган минг йиллар,

Сирлашмаган ҳеч диллар,

Ўлдирилган шер, филлар.

Тоқат қилган авом-бу!

Тоқати тоғдан ошган,
Ризқ-рўзин ит талашган.

Нафси ҳаромга шошган,

Текин тамоқ авом-бу.

Оллоҳимнинг қаҳрига,

Қиёматнинг захрига.

Мўмин бўлиш фахрига,

Ишонмаган авом-бу.

Жигар-бандин ўлдириб,

Қўзи-кўйлар сўйдириб.

Ўлимни тўйдай қилиб,

Нишонлаган авом-бу.

Тушунишни истамаган,

Ҳалол билан ҳаромни.

Бадкор қолиб донони,

Кишанлаган авом-бу.

Бу қон ўтган Одамнинг,

Арзандаси ўғлидан.

Дуо кетган лоқайдлар,

Ҳазар қилар тўғридан.

Тўғри тош га урилар,

Ўғри бошга урилар.

Ҳеч сир эмас Улуғбек ҳам,

Жафо тортган ўғлидан.

Кимга аза, кимга маза,

Таҳлил қилиб ўтирмас.

Ватанига душманни,

Киритади ўлдирмас.

Юз сўм берса алданиб,

Бирпас чанқоғи кониб.

Ота-онадан тониб,

Манқурт бўлган авом-бу.

Илм йўлини тўсган,

Мансурни дорга осган.

Вужуди моғор босган,

Ғирт саводсиз авом-бу!

Дилида йўқ чироғи,

Қўлида бор ўроғи.

Тиконларни қолдириб,

Гулни ўрган авом-бу.

Иболини талаган,

Ит ялоғин ялаган.

Итлар кунига қолган,

Уйи кўча авом-бу.

Ерни ердай танимас,

Эру хотин қора маст.

Дунёни олган бу-паст,

Асабга қасд авом-бу,

Ихтиёрни тушунмас.

Бахтиёрни тушунмас,

Хор, безорни тушунмас.

Элга озор авом-бу,

Мўминларни қарз қилган,

Азозилга арз қилган.

Оллоҳ динин паст қилган,

Дажжол фаълли авом-бу.

Тошбўрондон ҳайиқмас,

У ашаддий ҳаром, нас.

Кўпайса кўпайади,

Озаймади бу-мараз!

Маразларнинг касали,

Еру кўкни тутяпти.

Минг йилда бир Худо берган,

Доноларни ютяпти.

Қизларим, мана шундай:

Тугамайди дардларим,

Ўлдирилди ўнлаб-ўнлаб.

Дадангиздек мардларим,

Қотиллари топилмади.

Эл кўрмади, билмади,

Топилса ҳам чопилмади.
Топган михга илмади,

Дод, деймиз дарё бўлиб.

Топганимиз ёш бўлар,

Мард порлар зиё бўлиб

Номард нурга тош бўлар,

Сизга берсин Аллоҳим.

Икки дунё бахтини,

Обод қилинг умрингизча.

Дилдор йигит тахтини,

Дуо билан куну тунлар.

Руҳларини шод этинг,

Дўстларига етиб тез-тез.

Номин айтиб ёд этинг,

Топинг уни маҳзун-маҳзун.

Яқинлари кўзидан,

Топингуни чин юракдан.

Эслаганлар сўзидан,

У ўлмаган, ўлдирилган.

У биз билан биргадир,

Истарми деб мени кимдир.

Шу достонда тургандир,

Ўқинг такрор,ўқинг такрор.

Отангизни тушунинг,

Юрсин доим Сизлар билан.

Қалбингизга туширинг,

Отамисан, ота эди.

Сизни жонга жойлаган,

Тўрт қизини кўрар кўзи.

Гавҳарига боғлаган,

Битта-иккита Шундай ота.

Кун кўрса бўлмасмиди?

Улар ила бу дунё

Эзгуга тўлмасмиди?

Э вох, дастингдан фалак,

Девона бўлдим нетай!..

Кўп гапириб одамларга

Бечора бўлдим нетай?!

Ҳайр, майли кимларгадир

Бечора бўлсам бўлай,

Ўлсам Хомий Инимнинг

Достонига кўмилай...

Жон қизларим, жаҳонларим,

Доноларим, жононларим!

Яхшилардан тарқагансиз,

Сизга фидо дил-жонларим.
Эзгуликни отангиздек,

Кифтингизга олинглар.

Ўшпримнинг оҳанграбо,

Нақши бўлиб қолинглар.

Шоир табиат эди
Худойим инъоми-

Менга шеър экан,

Иним-Жаҳонгир.

Шароб тўла жоми-

Менга шеър экан

Иним-Жаҳонгир.

Маънавий бойлигим,

Моддий давлатим.

Фахру фароғатим,

Шону шавкатим:

Қалбимнинг фаросатли,

Хушли боласи.

Дардлардан туғилган,

Кучли боласи-

Мана шу шеър экан,

Иним- Жаҳонгир.

Шу шеър билан боғлади,

Бандаларига,

Ошиқ қилди эзгуларнинг

Далдаларига.

Ошиқ қилди кўнгилларда
Боғ яратганга,
Эл учун эзгулик-
Тоғ яратганга.
Шу шеър билан танитди,
Ёвни, ёвузни
Шу шеър ила покладим,
Қуртдан ҳовузни.
Шу шеър боис яқин килди,
Сиз билан бизни
Шу шеър билан топишар,

Яхши-ёмонлар.

Балки танир бизни,

Ўша Дажжол феълли-

Охир замонлар.

Ниятимиз поклигини,

Ҳақ қўлласин Илоҳим!

Яхши ҳам бор ёмонга
Одил гувоҳ Оллоҳим

Оллоҳим Карами,

Каломи ила,

Видоси, оташин

Нидоси ила,

Ирода, ҳоҳиши,

Роб номи ила,

Сўзлар самосида

Тикладик Сизни.
Гул фаслида инграб қидирган,

Баҳор ҳавосида

Тикладик Сизни!..
Яратганнинг сири беқиёс,

Инсонларга бергани-

Қатрадан ҳам минг қатра

Кичикроқ ҳалос.
Шунинг учун шеърни шеърдай-

Тушунганлар оз,

Роб айтар шеърга тимсол

Бўларларни кулоққа.

Бўлсин дейди овоза,
Лак минг яқин-йироққа.

Бандаларим уқсинлар,
Бир-бирларин бардошин.

Оқизмасин Робдан аввал,

Бир-бирларин кўз ёшин.

Ёмонликни ҳеч бандамга,

Ўргатмадим зарра ҳам.

Ихтиёрий гуноҳлардан,

Тортарлар боқий алам.

Эзгуларни чўмилтиргум,

Шеър дарёси булоқда.

Ўзбилармон майиб бўлар,

Ихтиёрий улокда.

Оллоҳ сўзи бирдир мудом,

Шафоати боқийдир.

Назм-Ҳақнинг ишқ майи,

Шоир Робга соқийдир.

Шунинг учун назмият,

Азал-обод ағёрли.

Лекин мўмин, оқил бор,

Кўп соҳада дўст-ёрли.

Шундай экан:

Шеър Илоҳнинг-

Бандаларга ёрлиги.

Қадриятга фидойилик,

Ҳақиқатнинг борлиги!..
Иним-Жаҳонгир!

Сиз назмни қадрлаган,

Сўзни-сўздан айирган.

Сўзни хато ишлатганни,

Сўз билан уялтирган.

Ким шоиру ким маддоҳ,

Каломга қаттиқ турган.

Дилдан берилмаса гар,
Саломга қаттиқ турган.

Шеърдай тўғри, шафқатли-

Ўйлари учқур отли.

Сабодай майин эсган,

Болалар билан ўсган.

Ёмонлик йўлин тўсган,
Феъли шоир табиат.

Калом устаси ғоят,

Илмда зўр эдингиз.
Саҳий ғамхўр эдингиз!

Дарсингизни орзиқиб.

Кутганлар қолди йиғлаб,

Устоз деб юрагини

Тутганлар қолди йиғлаб.

Камтарликда камолатга,

Тўлиб ётган, Иним-а,

Эл мадҳи-бир жуфт шеърга

Сўлиб етган Иним-а.

Яқинларин юрагида доғ қолдириб

Додлатиб,
Ўз достонин юрт-элига

Ёдлатиб,
Она замин бағрида

Тўлиб ётган Иним-а!

Бу тоғлар баланд тоғлар,

Ғариб йўлини боғлар.

Ғарибга ғариб йиғлар,

Мен ғарибга ким йиғлар?!

Ўлмаганлар ҳолини
Ер остида имконсиз,
Кўриб ётган, Иним-а!
Йиғиларни тўхташтига.
Ҳеч имкон йўқ, Иним-а,

Сизни севиб соғинмаган
Битта жон йўқ, Иним-а!
Ҳамманики ўзига,
Ой кўриниб кўзига.
Оилада Жаҳоншоҳ,
Улуғ хон йўқ, Иним-а!

Саҳоват
Йул юрса ҳам мўл юриб,
Кўнгилларга йўл топди.
Юпинларни кийинтирди,
Нокаснинг сирин ёпди.
Илинди топганларин,
Ким бўлса нимага зор.
Лек даҳмаза қилмасдан,

Бўларди ночорга ёр.
Кўзларга чўп тушса гар,
Тили билан оларди.
Етти ёт беморга ҳам,
Ризқ кўтариб борарди.
Ўтирмасди пул йиғиб,

Маърака, эҳсон, тўйга.
Ҳадяси доим бирдай,
Етарди катта қўйга.
Саҳовати икки, дунё,
Таъмадан йироқ эди.
Ўшпиримда бу қалб-илк бор,
Очилган булоқ эди.
У ҳеч кимдан ҳеч қачон,
Кресло талашмади.

Пули бошдан ошса ҳам,
Ўзи ҳаддан ошмади.
Каттани катта билди,

Кичикни қилди иззат.

Мағур юрди ва лекин,

Учмади боғлаб қанот.

Алдамади ҳеч кимни,

Аҳдига вафо қилди.

Аввал очни тўйғазиб,

Сўнг яйраб сафо қилди.

Шодланганни кўрганда,

Қучоқлади қувониб.

Чироғи йўқ уйларга,

Чироқ бўлди у ёниб.

Кўзлари ёшланганнинг,

Ёшларини аритди.

Жабрдийда куйганга,

Ҳовучида сув тутди.

Қуриб берди уйсизга,

Бинойидай уйлар ҳам.

Олиб берди телевизорлар,

Эшитилди куйлар ҳам.

Бойлар ҳам келди сўраб,

Қайтармади ҳеч бирин.

Берган қўли доимо,

Кўлтиғида яширин.

Менман! деб кўкрагига,

Урганлар келди қатор.

Уларни ҳам хуш кўрди,

Унга ёт эди инкор.

Қоплаб пул топганлар ҳам,

Қопини очмаганлар.

Ҳеч бири Жаҳонбойдек,

Элга пул сочмаганлар.

Лекин улар топган пул,

Ош бўлмади ўзига.

Қандай келса, шундай кетди,

Қора чаплаб юзига.

Қора юзлар хуноб йиғлаб,
Жахонбойни топишди.
Балки ўша дажжоллар,
Саҳоватни чопишди
Ғийбатни ёқтирмасди,
Чақимчини сўкарди.
Суҳбат бесамар бўлса,
Шарта туриб кетарди.
Гапи аниқ, дур эди,
Хуш кўрарди кўпчилик.
Дерди уни баъзилар:
Ақл кўзлари кучли!
Пул топди совурмади,
Харом-хариш ишларга.
Сарф этди ақл билан,
Фойдали юмушларга.
Ўзи каби кўпларни,
Бой қилғиси келарди.
Кўнгили ярим есирларга,
Жой қилгиси келарди.
Берганларин қарз олганга
Қайтаринг деб айтмаган.
Завод солса етадиган,
Пул қарздордан қайтмаган.
Саҳоватнинг меъёри,

Ҳаддан зиёд бузилди.
Тушунолмай дўст-душманни,
Ўткир кўзлар сузилди.
Одамларни феъли шундай:

Ёмонликни ёпади,
Лекин у бадкорларни,
Худо ўзи топади.
Ким бахтли ким бахтсиз,
Эгамиз билар танҳо.
Биз бандалар қўёлмаймиз,
Ҳеч кимга тўғри баҳо.
Ожизмиз Тангри таоло,

Илмин чуқур билишга.

Ожизмиз, ҳатто кўплар,

Бир сўз таҳлил қилишга.

Бир банданинг ўзига,

Икки дунё берилган.

Шунинг учун одамлар,

Алам билан ғамланган.

Ҳар бир иш Худодан деб,

Юпанганлар ютади.

Эзгуларни Оллоҳ ўзи,

Ажр ила кутади.

Жаҳонбойга худо берди,

Ҳақ йўлига сарф этди.

Ўкинмади, армонсиз,

Мурод-мақсадга етди.

Жаҳонбойдек бой бўлишга,

Йигитлар бел боғлади.

Саҳоватдан уй қуришга,

Ўзларини чоғлади.

Оллоҳнинг саҳовати,

Ҳақ йўлга қайтса яхши.

Бўлар экан марду майдон,

Икки дунё нақши.

Яшаш даркор бўлса сахий,

Жаҳонбойдек йўл тутсин.
Элни ўйлаб Оллоҳ учун,

Ёмонликни унутсин.

Сўнмас порлоқ омадлари,

Эл-юртига етади.

Худо: Бандам, -деди уни,

У роҳатда ўтади!...

Тиловат
Эй, Ҳудойим, тўзим бериб,

Кўз ёшларни аритгин.

Жаҳонгирим қабрин мудом,

Жаннат нурида ёритгин!

Ер юзида қилдинг улуғ,

Остида ҳам дур этгин.

Элга қилган саҳоватин,

Бошларига нур этгин.

Шеърни улуғ билганга,

Ўқиган тушунганга.

Шеър учун элга манзур,

Катта эҳсон қилганга.

Оллоҳ раҳмати бўлсин,

Бейҳишт роҳати бўлсин.

Чин дунёда юрсин шод,

Буйрилсин эркин ҳаёт!

Кавсар сувда чўмилсин,
Ҳақ нурига кўмилсин.

Ла иллаҳа Иллалоҳ,

Ўзинг қўллагин Аллоҳ!

Аллоҳу Акбар,

Алооҳу Акбар,

Алооҳу Акбар!...

Омин!...

Хотира-эзгулик
Марҳумларнинг илинжи тирикларнинг оқибатидадир. Инсон хотираси ҳар нарсадан азиз ва муқаддасдир. Одам ўлади, қайта дунёга келмайди, аммо ундан ёрқин хотира қолади.

Инсон яшайди-ю , баъзан на зоти қолар,

Баъзан зоти қолган билан на оти қолар.

Саҳовати, инсонийлиги ила,

Эл ичида яхши деган номи қолар.
Мени ҳотира ёзишга ундаган, қўлимга қалам тутқазган туйғу-қондош эмас, аммо қадрон, касбдош-укам яхши инсон сифатида зоти ҳам, оти ҳам қолган Жаҳонгир Ахроров ҳақида.
Инсонни эл ҳурматига сазовор этгучи яна бир яҳши фазилатлардан бири танлаган касбида садоқат билан ишлай билишдир. Инсонни ишлаш ва имтиҳон дунёсидаги қисқа ҳаётини сўнгги кунига қадар маорифга, таълим-тарбияга бахшида этган, шаҳарда биология фанининг етук мутахассиси сифатида танилган, Ленин номидаги 10-мактабда ўқитувчи, илмий бўлим мудири, тажрибали, фидоий устоз Жаҳонгир домла Аҳроров қасбдошлари, мактаб жамоаси хотирасида яхши Инсон номи билан ёдга олинади.
Жаҳонгир билан 20 йилдан ортиқ давр давомида ёнма-ён ишладик. 36-хона биология, 37-хона адабиёт хонаси эди. Ҳар танаффусда дераза олдида туриб, маориф-муаммолари, янгича дарс ўтиш услублари ҳақида суҳбатлашар эдик. Илмий бўлим мудири бўлиб ишлаётган вақтларда ўзбек тили дарсларини кузатишга бирга олиб кирар эди. Сўнгра Жаҳонгир домла Жаҳонбой номи билан Ўшга танила бошлади. Ана шунда ҳам мактабни, севимли касбини тарк этмади. “Ҳа, ука, топаёган даромад етмаяптими”, десам, қаҳ-қаҳ отиб, ҳандон кулиб, “опа, мактабда қўл қўйиб оладиган маошимга фарзандларимнинг энг биринчи, ҳар кунги емаги нон учун бир қоп ун сотиб оламан" дея ҳалол луқмани, ўқитувчилик маошининг қадр-қимматини олий даражада. баҳолаган Инсон эди. Яна бир қизиқ воқеани эслаб кулишардик. Маошидан орттириб уй қуриш учун беш минг сўм. (рубль) йиғибди. 1990 йилги воқеа сабаб, банкага солиб, ҳовлига қўмиб қўйибди. Уй курадиган вақтда пулни сарфлаш учун ерни ковлабди. Мўлжалда адашиб, анча ерни ковлабди-ю банка кўринмабди. Тер босиб, ҳавотирда турганда, маслаҳат, ёрдам учун келган Дилоромхонни кетмон сопи билан хайдаганини айтиб, “опа, ҳалоликдан топилган пулнинг қадри ва таъсирчан эканлигини ўшанда бошқача ҳис қилганман”,-деган эди.

Ҳаёти давомидаги жуда кўп қизиқ воқеаларни айтиб, ҳандон отиб кулишардик. Мен дам олишга чиққанимда ҳам байрамларда саватдаги гуллар билан табриклаб кетарди. Бугун буларнинг барчаси хотирага айланди.

Бу ҳаёт экан, омонат.

Ҳар бир ўтган кун ғанимат,

Ўйланиб қоламиз бир муддат.

Яхшилар бор яхшиям.

Абадият манзилига сафар қилган саҳоватда собит, устоз, касбдош-укам Жаҳонгирни Аллоҳ яхшилар сафида раҳматига олган бўлсин, охирати обод, руҳи шод бўлсин, иншоолоҳ!

Қирғизистонда ҳизмат кўрсатган таълим ходими
Мирбобоева Улфатхон хожия Иброҳимовна

7 март 2006 йил.
Қадрли устоз Жаҳонгир Ахроров билан бирга ишладик.

Ўқув-таълим ишлари бўйича директор ўринбосари, биология фани ўқитувчиси эди. Етук педагог, самимий, саҳоватли инсон сифатида қалбимизда қолади.

Гулнорахоним Абдуллаева

Мактаб директори, Қирғизистон таълим аълочиси.
Устоз Жаҳонгир Аҳроров беқиёс муаллим эди. Ўқивчилар ҳар бир дарсини орзиқиб кутар эдилар.

Муҳтаррамой Усмонова,
Ўқув-таълим ишлари бўйича директор ўринбосари,
Қирғизистон таълим аълочиси.

Ҳаётда жуда кам учрайдиган ноёб фазилатларга эга бўлган устоз- Жаҳонгир Аҳроровнинг обрў-эътибори боқийдир.

Турсуной Аҳмедова,

Ўқув-тарбия ишлари бўйича директор ўринбосари.

Қирғизистон таълим аълочиси

Домла-Жаҳонгир Аҳроров ўзи ҳали ёш бўлса ҳам минг йиллик тажрибага эга эди.

Қосимов Янгибой

Жисмоний тарбия муаллими Кирғизистон таълим аьлочаси.

Ҳамкасбим-Жаҳонгир Аҳроров Ўшпирим аталмиш буюк ва азиз юртда ягона, дилбар йигит бўлган.

Раҳматулло Қодиров

Олий тоифадаги ўқитувчи.

Жаҳонгир ака, жўраларимиз ичида жуда меҳрибонлиги, камтаринлиги, саҳоватпешалиги, очиққўллиги билан ажралиб турар эди. Дўстларимиз оилаларида тўй-томашалар бўлганда ёки бирон бир мушкул иш бўлиб қолган пайтларда, у ерда ҳозиру нозир, ҳар қандай ташкилий-уюштириш ишларидаги муаммоларини бир зумда ҳал қилиб қўяр эди. Биз жўралари, у инсон орқасидан яхшиликларини айтиб қоламиз, деган фикр, етти ухлаб тушимизга ҳам кирган эмас эди.

Илоҳим охиратингиз обод бўлсин, Жаҳонгир ака!
Сайфутдинов Шокиржон.
Биз Жаҳонгир билан бир маҳаллада қатта бўлганмиз. Унинг ёши мендан бир оз улуғ бўлганлиги боис мактабда бир синфда бирга ўқимадик, лекин бизнинг ҳақиқий дўстлигимиз 1970 йили Тошкентга, олийгоҳга бориб ўқишга кирган кундан бошланди. Биз беш йил бирга ўқиб, ётқхонада ҳам бирга ётиб, доимо қандай вазият бўлишидан қаътий назар бир-биримизга ҳамнафас бўлдик.

Мана шу йиллар давомида мен Жахонгирнинг одамийлиги, меҳрибонлиги, қўли очиқлиги, кўнгилчанлиги керак бўлган жойда қаттиққўллиги ва сабр тоқатлилигини билдим. Жаҳонгирнинг яна бир одати жаҳли чиққанида, отасини ҳам аямайдиганлар тоифасидан эди, бироқ тезда ҳаммасини эсидан чиқариб юборарди, гина сақламас эди. Менга кўнғироқ қилганда, трубкани ким олишдан қаътий назар? Бурхон! деб сўрар эди. Бир ишни бошлашдан олдин, албатта мен билан маслаҳатлашар, аммо ўз билганини қилар эди. Уйдами, ишхонадами, мактабдами бирор нарсадан ҳафа ёки хурсанд бўлса, албатта менга қўнғироқ қилиб айтар ёки кел бирга ўтириб суҳбатлашамиз, деб чақирар эди. Дўстимнинг яна бир энг яхши характерларидан бири одамларга яхшилик қилиб, ёрдам беришни яхши кўрар эди. Бирор инсоннинг бошига оғир иш тушиб, мурожаат қилса, йуқ демай ёрдам берарди. Биз Тошкентда ўқиганлар йиғилиб, жўра бўлиб олгандик, бизни Жаҳонгир жўрабоши бўлиб бошқарарди. Дўстим табиатан хушчақчақ ва дангал эди, бир сўз билан айтганда, орамизда ҳеч қандай сир йўқ эди.Мен мана шундай дўстимдан ажралиб қолганлигимдан жуда афсусланаман. Дўстимнинг охирати обод бўлсин, дея қўлимин дуого очиб, Аллоҳдан тилаб қоламан.
Мухторов Бурхонидин
Биз Жаҳонгир ака Аҳроров билан яқин қўшни, колаверса қариндош эдик. Болаликдан шу иккала ҳовлида бирга катта бўлганмиз. Унинг укаси, менинг акам йўқ эди. Шунинг учун ака-ука бўлиб, доим бирга эдик. Мактабни ҳам, институтни ҳам бирин-қетин битирдик. Жуда ҳам ҳаракатчан, очиқ қўл эди. Қўп нарсага улгуришга, ҳаммага ёрдам қилишга шошилар эди. Бирон қариндош ёки қўшни, ўртоғимиз ёки танишимиз оғриб қолса, ҳар қандай ишини ташлаб, кўргани борар эди. Ишбилармонлик-тижорат билан шуғулланар, лекин ўзининг севган ўкитувчилик касбини ҳеч маҳал ташламас, мактабдан олган озгина ойлигини жуда қадрлар эди.
Маҳаллага чироқлар қўйиб берган, кўчаларни асфальт қилишга ёрдам берган. Маҳалладаги, жўраларимиздаги кам таъминланган оилаларга ёрдам берар, анжуманларга ўзининг салмоқли ҳиссасини қўшар эди.
Оллоҳ ғарибу, раҳмати, шохистаи жаннати қилсин!

Сайдалив Пўлотхон
Ҳар бир мусулмон дунёдан ўтган, Илоҳим шу инсонни охиратда пайғамбарлар, шаҳидлар, солиҳ бандалар ва саҳоватли инсонлар қаторида қилсин, деб дуо қиладилар. Менимча, Жаҳонгир ўзининг (меҳнати, оқ кўнгиллилиги) қисқагина умрида шуҳамма орзу қилган саҳоватли инсонлар қаторида дунёдан кетди. Аллоҳ инъом этган неъматларни фарзандлари, қариндош-уруғлари, қўни-қўшнилари, ёри-биродарлари, таниш-билишлар, бирга ишлаган касбдошлари, ёки, умуман, нотаниш ёрдамга муқтож инсонлар билан бирга баҳам кўрди. Бирор бошига ёмон кун тушган инсонларга қўлидан келагинча ёрдам берди, одамларни яхши кунларида, тўйларида чиройли тўёналар билан, байрам-хайитларда ўзини совғалари билан, инсонларни кўнглини кўтарди.

Меҳнаткаш, билимли жондилидан ўқувчиларга ўз билимини берган, нафақат шаҳарда, балки бутун вилоятда ўз ўрнини топган педагог талабчан раҳбар, маориф йулида ҳар томонлама ҳам моддий ҳам маънавий ҳизмат қилган инсон.

Жахонгирни бутун умри савобли ишларга бағишланди, деб биламан, илоҳим охиратини обод қилган бўлсин, саҳоватли инсонлар қаторида қилсин, қолган фарзандларига, аҳли-аёлига-Оллоҳим яхши кунларини насиб этсин.
Қирғизистон Халқ таълим аълочиси 
касбдош опахони Шокирова Маҳбубахон.
“Узоқдаги қариндошдан яқиндаги қўшни афзал”,-дейди халқимиз. Бу бежиз айтилмаган. Жаҳонгир ака билан қўшни яшаб, яхшиликларини кўп кўрдик. У кишидаги одамохунлик, инсонийлик, маданият, каттани-каттадай, кичикни-кичикдай ҳурмат қилиши, одоб-аҳлоқи кўпчиликка ўрнак бўлар эди. Кўнгилингизни қўтариш, далда бериш ёки бир сўз билан айтганда, инсон сифатида суянчиқ бўлиш хислатлари мужассамлашган эди. Камтарлиги, фидоийлиги, турмуш тарзи, умр мазмуни доим маҳалладошларга ўрнак бўлиб қолади ва Худойимдан охирати обод бўлсин дея дуолар билан эслаймиз.
Феруза Хошимова маҳалладош.
Тақдир... Яратганнинг ўзи белгилайди. Сиздан эрта жудо бўлдик, лекин сиз ўлган эмассиз. Сийратингизни Фарзандларингизда, қадамларингиз-ни ҳовлида, нафасингизни хоналарда кўраман, сезаман. Руҳингиз тирик у биз билан бирга яшайди. Номингизни улуғлаш, ёд этиш, ишларингизни давом эттириш биз тирикларнинг иши.

Аллохдан ўзимизга сабр-тоқат тилаган холда, сизга икки дунё саодати, обод охират, яхши амаллрингизни эш бўлишини, қабрларингиз нурга тўлишини илтожо қиламиз. Ҳудо раҳмат қилсин!
Дилорамхон турмуш ўртоги
Келинчак

Шукрона
Шукр-шукр.
Ҳамиша шукр,
Оллоҳ аввал ўзингга шукр.
Берган ҳар бир сўзингга шукр.

Ризқ-рўзинг-тузингга   шукр.

Шукр-шукр,

Яратган зот танҳо илоҳим.
Кеча кундуз бошда паноҳим.
Ҳам сурурим қалбдаги оҳим.
Шукр,-шукр,
Ўзингга шукр.
Одам этиб яратганингга.
Шукр-шукр ва яна шукр,
Гапирсин деб тил берганигга.
Ҳис этсин деб дил берганингга.
Ҳам дилгирлик фаросат ақл,
Буйруқ, талаб, истеъдод нақл.
Берган ҳасу чўпингга   шукр,
Едирганиг, ичирганингга,

Кулдирганинг, кийдирганингга,

Берган дарду-дармонларингга,
Ҳам висолу-армонларингга,
Хуллас шукр,
Ўзингга шукр.
Борлигингу пинҳонлигингга.
Коинотга тан-жонлигингга.
Ихтиёру измингга шукр.
Берган ўғил-қизингга шукр.
Беқиёсу қудратлигимсан,
Бениёзу бекамигимсан?
Падар берган, волида берган.
Ҳамд-санога муносибимсан.

Чарчамайсан беришдан, Иллоҳ.

Безордирсан беишқдан, Оллоҳ.

Меҳрибонсан барчага бирдай.

Борлигингга шукр, Оллоҳим.

Ғариб, мискин, бечораларгга.

Ёрлигингга шукр, Оллоҳим.

Элга берган элчиларингга.

Токи олам тургунча шукр.

Насли одам тургунча шукр.

Шукр, токи ўлим элчиси.

Бизни жудо қилгунча шукр.

Дебоча
Ховлимиз тўлдириб юрибди бир қиз.
Муаттар бўйларидан гулчечаклар маст.
Хоналар тунини ёритган юлдуз.
Меҳр, малоҳатига етмайди ҳавас.
Қадам босган ери гуллайди баҳор,

Ҳаста дилга дори забон чиройи.

Кўзлар термулади унга зору зор.

Суқланиб боқади осмоннинг ойи.
Уни севмаслкнинниг йўқдир иложи.
Артиб қўйгим келар ковушларини.
У жоним ўғлимнинг тахти гултожи,

Қалбимгга нақш этгум товушларини.

Шукр Оллоҳимгга, минг бора шукр,

Бағрим бутун бўлар кунга етказди.
Ўғлим булбул бўлса, келинчаги гул.
Қалбалардан ғуборни, юлди кетказди.
Минг бир кечаларга сиғмас достони,
Жоним борга ўхшар унинг жонида
Улуғдир нетайким, еру осмони.
Донолар қони бор, балки қонида.

Турмуш маълумоти сидқидил олий.

Балки бу буюклик ўтган онадан.

Мен айтгандан балки, чандаон чиройли,

Юзлари гўзалроқ гулдан, лоладан.

Қойнона севмайди, дерлар келинни.

Бу гапни қалбимга сиғдиролмадим.

Ақлимни пешладим, боғладим белни.

Ва буюк севгимни достонга солдим.

Балки бу Оллоҳнинг ваҳий, сасидир.

Қайнона-келинга илоҳий даъвлат.

Балки турмуш қуриш олий дарсидир.

Балки замондошим сизга бир ибрат.

Илтижо

Фарзандга, ота-она, етти маҳалла.

Яхши-ёмонларига берар гувоҳлик.

Қўшнижон, зурёдларим ўзинг авайла.

Ёшларимиз қилмасдан туриб гуноҳни.
Қувончига шерик бўл ва дардини ол.

Йўлларин топиб олсин, ўғилдир қиздир.

Яхшилигинг туфайли кўнгилларда қол.

Иймонинг Оллоҳимга ёғдули юздир.
Садоқат
Илтижолар кетмади бекор.

Миннатдорман, етти маҳаллам.

Сизлар билан қилгум ифтиҳор.

Тутқаздингиз достонга қалам.

Келинчакка берилган гулга

Ишқ қўшдингиз сиз отадақа.

Меҳрингиздан таралган нурга.

Қуёв бўлган ўғлим садақа.
Тўй

Кўзлардан таралар севги қўшиғи,

Ҳали кўшиқ дилдан тилга кўчмаган.

Келинчакка мумтоз ярашиқ йиғи.

Энг ширин хотира қалбдан ўчмагай.
Кўнгил осмонидир беғубор тиниқ.

Армонлар тўлғоғи кўз ёрар бу кун.

Сўнгги уй-уйидан қизга чимилдиқ

Тўй қизга ўз уйини тутадиган кун.

Чимилдиқ

Чимилдиқ аталган азалдан-йироқ.

Қуёв, келинчакка маҳсус олий  жой.

Илк висол хуш дийдор, илк ширин титроқ,

Парданинг ортида туғилган кун, ой.

Насиб этсин йигит-қизга чимилдиқ.

Шу ердан бошланган севги зиёда,

Шу ердан бошланган турмушдир илиқ.

Ўзбекнинг бу урфи гўзал дунёда!

Сеп
Ўғил, қиздир фарзанд-Оллоҳнинг мулки,

Пок севги меваси бўлса гар зурёд.

Ота-она учун ўғил-қиз юки,

Ҳам ширин ҳам аччиқ турмушка қанот.

Шундай турмуш боқий саналур азал.

Фарзандлар қўлланган оила эпли.
Топгани тўйларга буюрса агар.

Не тонг, ўғил-қизлар бўлсалар сепли.
Юз очди
Номус ориятнинг очилар куни,

Икки томон меҳри гуллайдиган кун.

Иллоҳ, осон қилсин юз очар тунни

Куёв-келин уйи бўлсин ёғу ун.

Новвот чой кўйилсин пиёлаларга.

Қандли чойдай ширин оила бўлсин.

Қут-барака неъмат саҳоват билан.

Шу уйга ўғил-қиз болалар тўлсин.

Нонушта

Келинчак қўлидан чой олиш гўзал,

Очилиб кетади баҳри дилимиз.

Иболи боқишлар ўзи бир ғазал,

Унга тахсин айтиб ярар тилимиз.

Айирмасин Оллоҳ шу ўтиришдан,

Келинчак сеҳридан дам олсин жонлар.

Бахт борми буюкроқ унга етишдан

Ҳатто яйрар чойнак дастурхон, нонлар.

Келинчак бизларга, биз келинчакка.

Ёқишни ўйлаймиз ўзни тузатиб.
Синовда у ютар яқин юракка

Гўё у улашар интизом тартиб.

Қудалар
Номусни ҳимоя этган хазратлар.
Икки ёш бахтини очган мададкор.

Бел маҳкам майдонга чиқолган мардлар.

Икки дунё сизга насб этсин баҳор.

Маъзар
Меҳрлар риштасин боғлаш мезони.

Пазанда қудалар инъом-эҳсони.

Қўлдан келганича сийлаш ҳурмати.

Очилиб кетсин учун икки ёш бахти.

Ота кўрди
Ота назаридан қолмаган қизлар,

Одил йигитларга ҳамсоя бўлар.

Гадоси бўлиб падар қизини излар,
Топганларин берса уйлари тўлар.

Ота баланд тутган қизлар буюкдир.

Қадри бўлар ҳар ер замин, кўқда ҳам.

Қайнота, кайнона, ёрга суюқдир

Жони тинч, турмуши бўлар мустаҳкам.

Чақириқ

Қиз боланинг ори-номуси куёв.

Тош тушган ерида мўътабар, азиз.

Ота-она бахти тинчи шу гўё,
Қизи куёв билан яшаса лазиз.

Шу боис куёвнинг қадри муқаддас,

Қайнота-қайнона унга парвона.

Куёвимга дерлар ноёб мато, бас,

Куёвга пайғамбарлар бўлган овора.

Мадҳия
Ҳар яхши, озода, париваш қиздир,

Насиб бўлар тўйлар ёр-ёр, чимилдиқ.
Шундай қиз баҳоси ойу юлдуздир,
Элу юртнинг унга сўзлари илиқ.
Меҳр нури эритар минг бағри тошни,
Кўз нуридан нур олар замину қуёш.
Йўлга солар сўзи бедард, бевошни,
У ўҳшайди гўё Оллоҳга сирдош.
Ёр-Ёр
Бизнинг уйга келинчак
Жанон келди ёр-ёр,
Жанонларнинг жанонаси
Жаҳон келди ёр-ёр.
Моҳизода исмлари
Тўлган ойдай ёр-ёр

Ром этмаган у кимларни.

Зилол сойдай ёр-ёр.

Аммо насиб бизда экан,

Минг бор шукр ёр-ёр,
Умидимиз мудом бўлсин,
Келган сурур ёр-ёр.
Келин бўлса шунча бўлар,
Гўёки нур ёр-ёр
Нур келинга ҳар кун жамалар,
Ўғлимиз гул ёр-ёр
Кайнотаси “қуртоб” ташир,
Хурсанд бўлиб ёр-ёр.

Қайнонаси юз ўргилар,

Ҳур юрсин деб ёр-ёр.

Қайнэгачи сингиллари,
Севиб қолди ёр-ёр.
Қайноғаси севиниб,
Асал-бол дер ёр-ёр

Асал болни Оллоҳдан.
Сўрар эдик ёр-ёр,
Астойдилга Парвардигор,

Берар экан ёр -ёр.

Дуо
Келинчак саломин кутар ҳар гиёҳ,

Соғиниб қаршилар гўзал табиат.

Олий севги билан термулиб Оллоҳ,

Насиб этар унга ажиб бир ҳолат.

Унинг одимидан замин олар жон,
Тупроқ ковушига юзини суртар.

Ювошади кўрса, ҳатто баттол хон,

Олам жаннатлари гулдаста тутар.
Қайнота, қайнона қилишар дуо,

Қизидай севишар келин жонини.

Сўлим овозига этиб жон фидо,

Келинига ишонар ўғли-жонини.
“Шукр”, минг бор юракда қолмади армон,

Қўшганигиз билан кўша қаринглар.
Бир-бирингизга бўлишиб дармон.
Хоналар чироғин ёқиб қолинглар!”

Тиловат
Ҳўп муносиб келин келди бувижон,

Сиз орзулаб кутган ажиб келинчак.

Дил акси тилда,тишлари маржон,

Номозхон барчага бирдай куйунчак.

Пазанда, озода, иболи, ўктам,

Катта-кичик севар дили-жонидан.

Чин сўзим дунёда бунақаси кам,
Кетгим келмас бир зум унинг ёнидан.

Ғуломжоннинг тушига кирибсиз буви,

Ўтирибсиз эмиш уй тўрисида.

Чин дунёда туриб ўйлабсиз бизни,

Биз ҳам ёд этармиз сизни ҳар куни.

Сиздан кийин севиб яна ҳам сизни,

Хотирлаб ўтказдик бугунги тунни.
Бирма-бир тииловат қилдик ҳаммамиз,

Набира келинчак барчадан зиёд.

Худо бандасига берсин ўғил-қиз,

Ҳаётинг зийнати экан-да зурёд.
Илоҳим қабрингиз тўлсин нур билан.

Руҳингиз шодлиги бўлсин зиёда.

Севилган келин
Келинчак кўзида куёви фақат,

Тегманг, куёвининг пиёласига
Исмин ёзар дилга қаватма-қават,

Мулойим термулар кайнонасига.
“Келин бўлган билар келин ҳолини”,
Қайнона кўзида ёшлик мўлтирар.

Ва шундай севарки, келин-болини,

Уни қучоғида олиб ўлтирар.

Қайнона ишқи
Келинчак бўйларидан энтикади жон,

Шу хидларга ослиб ухлаб қоламан.

Манглайга тизилар терларим маржон,

Севгимни талашар тушим-оломон

Йўқ дейман, жонимни олинг, майлига,

Севгимни олишга шошманг, одамлар.

Худойимдан инъом бизларга бу ишқ,

Севгига қул бўлиб ўтган онамлар.
Тангирим ўзи берган азиз келинчак,

Ишқдан сарпо тикиб, менга кийдирди.

Кўзларида эрир юрагим чак-чак,

Минг бир ҳужайрамни тамом ийдирди.

Ишқи атрофида гирди-капалак.

Не иш барчасини савобга йўйдим.

Ҳайрат, ҳаловат, сир ўзингдан фалак,

Ишқ сўзин қалбимга мих билан ўйдим.

Ишқ лаззатлари
Мизғиб олинг, қизим, чарчагандирсиз,

Кунлар узун жуда, тун эса қисқа.

Икки уч кун бўлди сезгандирсизлар.

Чидаб бўлмаяпти ёзги иссиққа.

Ўғли волидадан чексиз миннатдор.

Эркалар онасин кўзлари билан.

Аста уйга кирар эргашиб ёшлар.

Ишқий лаззатлари ўзлари билан.
Бошқоронғи

Оллоҳ насиб этди ёшларга пок ишқ,

Маъноли сузилди келин кўзлари.

Туролмас куёвин кўрмаса бир зум.

“Ўғлингиз,бувижон”-фақат сўзлари.

Қудирати улуғим, Парвардигорим,

Учинчи шахсни бермиш ёшларга.

Бу ширин хасталик “боши коронғи”,

Келинчак дошини битди тошларга.

Келин билди, келин бўлган ҳолини,

Қайнона парвона келин бошида.

Дунё қоронғининг оҳу зорини,

У ҳам ўткакзганди келин ёшида.

Келин дардин бирга тортар кайнона,

Ғуломжон ёрининг дардига дармон.

Яна бир зурёдга кўпаяр хона,

Кўзи ёриб олсин келинчак омон.

Ибрат
Дуодан кўкарган яшил насаблар,

Суйган бандалари парвардигорни,

Шулар бор ювилиб турар ҳасадлар,

Ибрати сақлагай номусни-орни.

Абдураҳмон исмини қалбга жо этай,

Мунаввархон отин битай жонимга.

Қудажонлар, сиздан ўргилиб кетай,

Қонингиз қўшдингиз юрак қонимга.

Насли аслингиздан кўпайсин зотлар,

Тупроқни тозартар сиз сепган уруғ.

Ота-онасига тортса авлодлар,

Абадий аталар етти пушт улуғ.

Васият
Йиллар этагида йиллар қарийди,

Дилларга туташиб диллар қарийди.

Бахтимиз қарийди, қарийди-тахт ҳам,

Қаримас фақат қалб, тиллар қарийди.

Қариликка етинг, аммо ёшликнинг,

Қадрини гуллатиб ўтмаслик гуноҳ.

“Қаридик биз ҳам” деманг ёш туриб,

“Қарилик паттасин” бергунча Оллоҳ.

Яшнаб ва яшартиб яшанг диёрни,

Изми-изингизда қуёш порласин.

Ўғлим, келинчагим тарк эт озорни,

Сизларни Оллоҳим ишқи асрасин.
Умид
Келинчакка олтин совға қилолмадим,

Ўзинг бергин дуру гавҳар,Оллоҳим,

Ҳар нафасда иймон бергин Оппоқ тилак,

Дуо қилай, шому саҳар, Оллоҳим.
Кўрсам кўнгилим тўлиб кетар жамолини

Боқий қилгин унга меҳрим,Оллоҳим.

Нур юзига кўндирибсан ҳолини,

Ўзинг асра берган сеҳринг Оллоҳим.

Мингилаб пари фазилатин шу қизга,

Яратганим, хуш кўрибсан қут бўлсин.

Мен онага забонлари зилол сув,

Гўдак чоғим онам берган сут бўлсин...
Омин!
2001 йил

Алла

Дебоча

Болам деб, яшайди дунёда ўзбек,

Фарзанд билан боғлиқ, бахт-саодати.

Зурёди мукаммал бўлса ўзидек,

Демак, эл-юртида бор унинг оти.

Демак, унга жаннат-ҳар икки дунё,

Унга қушдай енгил зилдай-рўғор-юк.

Меҳридан мунаввар тунги зим-зиё,

Демак, у тошларни толқон қилади.

Саҳрога элтар тоғ булоқларин,
Оллоҳдан мол-мулкмас, бола тилади.

Фарзандга атади дил ардоқларин,

Жисми жони соғлом, ақли ҳуши зўр.

Фарзанд бергин, деди Йиғлаб Ҳудога,

Ичмади, чекмади танлади нур йўл.

Комил фарзанд берди, жони фидога,

Жондан афзал кўрган буюк неъмати.

Олтин занжир бўлмиш ота-онага,

Ўғилми, қизликдир эмас қиймати.

Фарзанд бу-фонусдир асрий хонага,

Демак, хонадоннинг ўчмас чироғи.

Демакки, барҳаёт аждодлар руҳи,

Бўстонга айланар оталар боғи.

Ҳеч қайда топилмас бу бахт шукуҳи,

Фарзанд кўриш бахтидан қисмасин, Оллоҳ.

Ҳар бир замондошга шу тилак биздан,

Тариқатдан чиқиб қилмайлик гуноҳ.

Нур ёғилиб турсин юз-кўзимиздан,

Биз кетиб қолмайлик ўз-ўзимиздан.
Гўдак нидоси
Онам вужудида пинҳонман бу дам,

Мен ҳақда сурарлар жаннатий хаёл

Бу менинг биринчи маконим-Ватан,

Шунда мен топарман камол ё завол.

Роббим, умр йўлим нурафшон айла,

Қаддим расо бўлсин-сарви санубар.

Ўзинг азиз айлаб, ўзинг авайла,

Чеҳрамга иймон бер-бўлайин дилбар.

Умр йўлим бўлсин тахти равондай,

Юрагим ундан ҳам бўлсин покиза.

Яшай энг табаррук, комил инсондай,

Яҳшилар олсинлар мендан андоза.

Мусулмондир асли ҳар битта гўдак,

Муслим бўлиб қолай то умрим оҳир.

Қалбим тиниқ бўлсин, мисли кўзгудай,

Бўлмасин унда кин, кибру хавотир.

Лоқайдлик дардидан асрагил, Эгам!

Ошуфта юрагим билмасин ором.

Ҳалол-поклик ила яшайин бекам,

Ёниб-ёниб, порлаб турайин мудом!

Илоҳий садо
Мурғакжон, ой-кунинг шу бугун етди,

Бардош беролмагай/онанг ҳам мутлоқ.

Бояқиш яшашнинг завқин унутди,

Сени кутар бўлиб тоқатлари тоқ.

Соғиниб жигари айланди хунга,

Тун-куни ўтаяпти асрларга тенг.

Туғилиб юпанч бўл, хумор бўл унга,

Сенга унинг бағри замин, кўкдай қенг.

Сени ардоқлайди яқинларинг ҳам,

Сенга бағишлайди отанг меҳрини.

Сени заминда ҳам этамиз ўктам,

Кейин ҳис этасан Ернинг сеҳрини.

Онанг сийнасида Меҳридир булоқ,

Эмизиб бир роҳат қилсин жонажон.

Сени деб муштипар чекди алам-оҳ,

Қайтадан тирилгай сени кўрган он.

О, Мурғак, ҳаммаси Роббинг қўлида,

Ихтиёринг эса тортиқ ўзингга.

Борасан танлаган битта йўлингда,

Беамир чўп тушмас порлоқ кўзингга.

Гап мухтасар бўлди, замин-Ватанинг,

Тўққиз ой, тўққиз қун, лаҳза ҳам тўққиз,

Сен энди одамсан, инсон ҳамдаминг,

Ота-онанг учун порлаган юлдуз!

Шифокор маслаҳати

Кўрдингиз, азизлар, қанча-қанчамиз,

Кучимиз етганча қилдик ҳаракат.

Мушкулни фаросат билан ечамиз,

Қизингиз оғирроқ бўпти иккиқат.

Икки жонни сақлаш оғир кечади-

Кесамиз, гар сизлар рухсат берсангиз.

Муаммони фақат жарроҳ ечади:

Яхши бўлар бари, Оллоҳ десангиз!..
Илтижо
Ўзинг борсан, Худо, бошқаси бекор,

Икки жон бизларга Ўзингдек керак.

Ҳижолат тортмасин доя, шифокор,

Ногоҳ тўхтамасин, икки жон –юрак.

Қайсимиз гуноҳкор ўзинг кечиргин,

Гуноҳ қилмасликка ичайлик қасам!...

Қора кун-фожиа унин ўчиргин,

Узр!.. Бевақт кулиб, бевақт йиғласак!...

Оллоҳ!..
Икки жонни Сенга топширдик, Оллоҳ,

Доя, шифокорлар бўлсин сабабчи.

Сенгагина осон енгилгай бало,

Шифокорга илм, куч, юборгин-элчи.

Раҳму шафқатингдан кўнглимиз тўлиқ,

Ёдинг билан хурсанд, бахтимиз мудом.

Юракларга Ўзинг солгин орзу-чўғ.

Ўчмай хонамизни этсин нурафшон.

Омин! Омин! Омин!

Борлигингга шукр
Аросат дунёда икки тирик жон!...

Шифокорлар терга ботди беш соат.

Пайҳонланиб қайта тикланди жаҳон,

Кулиб боқди қайта янги саодат.

Айтганимиз бор экан Ўзингга-Эгам,

Икки жонни яна қайтардинг бизга.
Қуруқ қолмас экан Худойим деган,

Сен бирга экансан юрагимизда!..
Буюк кашфиёт
Хурсандчилик,йиғи бошланди сассиз,

Табассум кўз ёшга гўзал қоришган.

Шифокорлар яйрар гўё қуёш-юз,

Гўё улар бугун Ҳажга боришган.

Гуё эмас хақиқат, улар хожидир,

Бузилган каъбани тиклаган ҳазрат.

Оллоҳим раҳмати-юзларида нур,

Улар кашфиёти ҳар битта фарзанд.

Суюнчи
Азизларим, қизлик бўлди қизингиз.

Мана, Роббингиздан сўраган фарзанд!

Мана кўринг, бувиси, худди ўзингиз,

Болаларга энди улашасиз қанд!..

Қўй сўяр қизига оппоқ дадаси,

Бувижони тузар тахти тож-бешик.

Кўп бўлсин бу қизнинг удум-қаъдаси,

Тўйларига келсин қирқ қўй-илик.

Киндик қон тўкилган бу азиз жойга,

Отаси бир дарахт экади баҳор.

Қизин тенглаштириб куёшу ойга,

Карнай, сурнай билан ўйнатади дор.

Амма, холалари папалаб уни,

Чиройли сарполар кийдириб қўяр.

Амаки, тоғалар туғилган куннинг,

Тотли маъзарига мириқиб тўяр.
Яқинлари топган суюнчисини,

Қўш-қўллаб ташийди янги меҳмонга.

Гуллар бўйи тутар уйнинг ичини,

Барча талпинади шу мурғак жонга!..

Бола-давлат
Номингдан ўргулай, Парвардигорим,

Тилаган, кусаганга беравер фарзанд.

У билан босилар соғинч, хуморлар,

Зурёд билан ўзни тутамиз баланд.

Боласиз қурийдир ҳаттоки уммон,

Нурафшон олам ҳам қўринмас кўзга.

Бола билан қутли ҳар бир ҳонадон,

Боласиз давлатмас мол-дунё бизга.

Иккингизни севаман
Минг асрга татирлик икки йил ўтиб,

Сен туғилдинг азиз, лазиз набирам.

Юрагимиз тўрида муборак тутиб,

Онанг иккингизни севамиз бирам.

Ўзгалар сизлардан эмас азизроқ.

Сизларсиз бу ҳаёт татимас зинҳор.

Ақлим оҳанграбо юлдузи-Сизлар,

Сизлар хаста дилим дориворисиз.

Сизларсиз хирадир кўхна юлдузлар,

Сизлар оиламиз дўсти ёрисиз.

Яхши-ёмон кунда бўлган ҳамроҳим,

Бошимни ушлашга биринчи қодир.

Бергани рост бўлсин Раббим-Оллоҳим,

Сизлар-ла ўтказган ҳар куним болдир.
Дуо

Дунёга бола келди,

Маҳкамроқ боғланг белни.

Бошидан гул сочайлик,

Дуога қўл очайлик.

Келинг, бобо-момоси,

Сўзлари дил навоси.

Эл кўкарган дуодан,

Бор яхшилик Худодан.

Инсоф, иймони бўлсин,

Намози жони бўлсин.

Эҳсон бўлсин топгани,

Ҳалол бўлсин тотгани.

Ақлли, ҳушли бўлсин,

Ҳам ўзи кучли бўлсин.

Очиқ бўлсин кўллари,

Равон бўлсин йўллари.

Иши келсин ўнгидан,

Нур кетмасин кўнглидан.

Топгани омад бўлсин,

Иймони қанот булсин,

Ёмонга йўлиқмасин,

Кўнглига гард юқмасин,

Кун кўрмасин етимдек,

Жони бўлсин метиндек,

Ота отадек бўлсинг,

Ўнг, сўли эркка тўлсин,

Онадан айрилмасин,

Қаноти қайрилмасин,

Ўғил, қиздир Ватанни,

Сақлаб юрсин хатардан,

Мулойим, малҳам бўлсин,

Ишига маҳкам бўлсин,

Ройиш бўлсин ҳар ишга,

Сўз қолмасин койишга,

Оллоҳ ўзи қўлласин,

Босган изи гулласин,

Забони нақш бўлсин,

Олгани олқиш бўлсин,

Нурдан бўлсин кўрпаси,

Нопокликлар кўрмасин,

Сафарлар насиб этсин,

Оллоҳ Маккага элтсин,

Дуолар қабил бўлсин,

Фарзандлар қобул бўлсин,

Одам ва олим бўлсин,

Саломи доим бўлсин,

Кибрлардан сақласин,

Она сутин оқласин!..

Омин!..

Кўргулик
Жонингиз оғриди, ширин жонингиз,

Дардга шерик бўлиш келмас қўлимдан.

Ўзингизга аён ўз аҳволингиз,

Худо ўзи воқиф дардкаш кўнглимдан.

Бу қандай кўргилик-бизга аёнмас,

Яратганнинг ўзи-ўзи билади.

Лекин тирик жонлар-сизсиз жон эмас,

Шукр бизни Оллоҳ ўзи қўллади.

Бирга қанча яшаш, қанча кун кўриш,

Қанча ризқимиз бор Ҳақ ўзи билар.

Насиб этсин қизларга Сиздек севилиш,

Бошингизни қодир Раббингиз силар.

Барчамизга инсоф берувчи Тангри,

Ниятга яраша кунлар кўрамиз.

Меҳрим Сизга, жоним, дурлар жаранги,

Ҳали биз жаннатий даврон сурамиз!..

Дунёлар, гулла
Ўзга оталардек ўғил демади,

Қиз тилади ота жони-дилидан.

Ўғил учун бирор от танламади,

Комила тушмади унинг тилидан.

Ҳақ қўллаб туғилди умид юлдузи,

Севинч кўз ёшига тўлди Оқбура.

Қизи учун яшар кеча-кундузи,

Шу қиз бахти бўлиб, дунёлар, гулла!
Комила
Отинг бўлди Комила-Комила қиз,

Художўй, мўмина, Комил инсон бўл.

Етти пуштинг бўлган доим ёруғ юз,

Тақдирингга битган бўлсин тўғри йўл.

Хақ йўлидан асло адаштирмасин,

Онанг каби отанг назаридан ўт.

Яхши қизга элдан ёғилур таҳсин,

Юзларинг нуридан беркинсин булут.

Ақиқа
Ўннинг ўрни бошқа, қирқнинг қилиғи,

Болажон қалбларга Оллох мададкор.

Фарзандсиз уйларнинг йўкдир илиғи,

Боласиз гўзалмас ҳаттоки баҳор.

Гўзал фаслларнинг турфа гуллари,

Момиқ қўлларингга шошилсин, қизим

Ўш боғин гулпараст шўх булбуллари,

Бошларингга қўнсин, ёруғ юлдузим.

Оллоҳим йулига сўямиз бир қўй,

Жоним қизим, Сени Роббинг қўлласин.

Бу-Ақиқа-удум қиз болага тўй,

Катта-кичик ҳамма яйраб ўйнасин.

Ўттиз пора “Қуръон” ўқилар ёддан,

Муборак, қимматли дўстлар ёдига.

Мурғак жонга муҳрлаб ҳар бир оятни,

Эҳсон таший ўзим меҳмон олдига.

Мен онанг отаси-оппоқ дадангман,

Илоҳо, кўп тўйинг ўзим ўтказай.

Кел, оппоғим, суйиб қўлга олай мен,

Кўз нуримдай асраб, бўйга етказай.

Бешик солди
Ҳай-ҳай ўлан, жон ўлан,

Тахти борим, ёр, ёр.

Қўш буви, қўш дадали

Бахти борим, ёр, ёр.
Ётқизайлик тахтингга
Қўш-қўллашиб ёр, ёр.

Бахтинг тилаб, меҳмонларга
Гул улашиб ёр, ёр.

Қирқ кўчадан қирқ бола
Бунда келсин ёр, ёр.

Уйимизга ғала-ғовур,
Шўхлик тўлсин ёр, ёр.

Қирқтасининг қирқ қўли
Қўлинг тутсин ёр, ёр.

Қирқта дўстинг вафо билан
Йўлинг кутсин ёр,ёр,

Қирқинчи кун сенга бизлар

Дўст танладик ёр, ёр.

Холвайтару кулча билан
Чой дамладик ёр, ёр,

Қирқ ғунчанинг бир ғунчаси
Ўзингдирсан ёр,ёр.

Дўст-ёрларинг қаторида
Гавҳар-дурсан ёр,ёр.

Гавҳар-дурим, умрингни
Узоқ қилсин ёр,ёр,

Оллоҳ бериб ризқингни
Булоқ қилсин ёр, ёр.

Булоқ қизим ирмоқларга
Қўшилиб кет ёр, ёр.

Барака топ умрингдан,
Мақсадга ет ёр ёр

Қилдек жонинг қирқ минг хил
Дардни енгсин ёр,ёр,

Рози бўлиб ота-онанг
Қандинг есин ёр, ёр.

Омин!
Алла
Алла айтай болам, ором олгин, алла,

Кўнглим ёзай қизим, қулоқ солгин, алла.

Жоним десам-да рост, болам, жоним, алла,

Юрак қоним, жигарим, асал-болим, алла.

Оллоҳимга минг шукр,сени берди, алла,

Тўлдириб юр, қизим, она ерни, алла.

Иймонли бўл, Ҳақдан тилай ҳар кун, алла,

Умидим кун-тунинг бўлсин гулгун, алла.

Шифо бўлсин дуо, дард кўрмагин, алла,

Ҳаммани сев, дилинг ёт кўрмасин, алла.

Одам ва олим бўл, нур юзли бўл, алла,

Аҳди ваъдаси бир: дур сўзли бўл, алла

Отангга она қиз бўла қолгин, алла,

Онангга ёруғ юз бўла қолгин, алла.

Буви, даданг белин қуввати, бўл, алла,

Муқаддас хоналар давлати бўл, алла.

Сени кўрган яна кўрай десин, алла,

“Кимнинг қизи-бу?, -деб сўраб келсин, алла.

Сочларингни майда ўриб қўяй, алла,

Қошларингга ўсма қўйиб қўяй, алла.

Бўйинг етиб совчи келса кўрай, алла,

Қудаларга жоним, меҳрим берай, алла.

Тенгинг бўлса куёв, юз ўргулай, алла,

Тўйларинг бошида ўзим турай, алла.

Аллажоним, алла, битмас сўзим, алла,

Термулиб тўёлмай кетди кўзим, алла.

Юм кўзингни сен ҳам ором олгин, алла,

Сўз сеҳри сеҳрласин уҳлаб қолгин, алла.

Ҳудойимга омонат, Ўзи сақлар, алла,

Кўришайлик саломат, Ўзи сақлар, алла.

Ўшпирим боғлари тушинг бўлсин, алла,

Тинчлик кабутарлари қушинг бўлсин, алла!

Васият
Бешигинг олдида ўтириб, қизим,

Алла айтиш бахти насиб этди, шукр!

Иймони иссиғим, порлоқ юлдузим,

Сен жаннатдан менга юборилган гул.

Онам бўйи келар сен жаннатимдан,

Она қизим, она бўла қол менга.

Сен гўзалсан ҳатто, сўз саънатимдан,

Муҳаббатим боқий туҳфамдир сенга.

Сенга бўла қолсин минг бир олам ҳам,

Овозинг янграсин жумла-жаҳонда.

Бирга кўрай кунлар қуёшин баҳам,

Сен юраксан-оташ мен учун жонда.

Оллоҳ аямасин сендан инсофни,

Қуръон, ҳадисларга ҳамнафас этсин.

Тўғрилик, ҳалоллик-олий савобни,

Жойнамоз бил, қалбинг шу нур илитсин.

Ота-онанг, уларга бизни ҳам қўшиб,

Меҳринг чашмасида чўмилтириб тур.

Васиятим билгин, Илоҳий кўшиқ,

Бу кўшиқ юзингдан таралгувчи нур!
Овозингиз боқий бизнинг хонада
Ниятга яраша бўлар ҳаммаси,

Ўргулай, қудалар, умидимиз бир.

Бир-биридан асал, хола, аммаси,

Доно сўзларидан ёғилади дур.

Мунавварбол қизин биз учун туққан,

Абдураҳмон Қори дунёда битта.

Малика Сизларни асрлар кутган,

Ҳайрият, экансиз она Ўш юртда.

Муҳаммад Аминбек мўмин Қудангиз,

Сўрарди сизларни намозларида.

Худо берди бизга дур тўла денгиз,

Нури бор қизингиз овозларида.

Аммо Оллоҳ сири Ўзига маълум,

Суйган бандасига берармиш кўп дард.

Бу сирни ечолмас ҳеч қайси олим,

Дардга оғир бўлган-Ҳудойимга мард.

Ота-онасига доим меҳрибон-

Меҳри нурли қизлар бошга қўйилар.

Ота-она қалби фарзандига жон,

Унга тикан кирса, дили ўйилар.

Жонингиз ўйилди, Қудажонларим,

Қайта туғилдингиз ота-онадан.

Сизга фидо бўлсин тану жонларим,

Овозингиз боқий бизнинг хонада.

“Қайнонангни кўп яхшилайверма,

унинг яхши-ёмонлиги,

беш йилдан кейин билинади"

(Келинчакларга берилган маслаҳатлардан)

Жавоб (хотима ўрнида)

О, беш йил қайдадир, беш кунни айтинг,

Беш дақиқа Сизни севган топилмас.

Маслаҳатчим, бундай хатодан қайтинг,

Оллоҳимнинг севгиси пулга сотилмас.

Кўнгилни-кўнгилдан бездирган ёмон,

Масжидга ўт қўйган каби гуноҳдир.

Майли, Сиз ҳам тинч, бўлингиз омон,
Бизни сақлагувчи қодир Оллоҳдир.

Шукр, икки жонни уч қилди Эгам,

Аммо бандалар ҳам қасд қилса ёмон.

Уйим-жойим, дейди, фарзандим, деган,

Унгур-уй, айиқ-эр, кўринади хон.

Дурлар совиришиб турмуш қурганлар,

Сиз айтмоқчи тезда вайрон бўлдилар.

Нафсини деб ёниб давр сурганлар,

Беш йил мас уч кунда тирик ўлдилар.

Нафс балосидан сақласин ўзи,

Ўғлимга инсоф берган Оллоҳга шукр.

Иллоҳим тинч бўлсин қўшган юлдузи,

Худо берган кунга Ҳамду ташаккур!

Омин!

2002 йил.

Илм булоғидан оққан шаршара

Китобга қасида

Ҳақиқат нуридир китоб саҳфаси,

Китоблардан йирокдир одамнинг пасти.

Асрлар тарихи китобларда жам,

Китоб ошнолари шоҳлардан ўктам.

Китоблар жаннатлар чиройига тенг,

Ҳар саҳфада олам, еру кўкдан кенг.

Китоб тошбағирни мўътадил этар,

Илмли қалбидан кибр, кин кетар.

Китоб ишқи тушган диллар бахтлидир,

Китоб ишқи тушган гадо тахтлидир.

Китоб яшар ўлмай дунёга устун,

Китоб хизматдадир, билсанг туну кун.

Ҳикматлар китобдан кўчса тилларга,

Яссавий роҳати ёрдир дилларга.

Жаҳон мумтозлари колдирган китоб,

Бузилган Каъбани тиклашга хитоб.

Битиклар сатрининг ҳар сўзида нур,

Китобдир одамга асли ноёб дур.

Китоб бир меваки, есанг тугамас,

Китоб булоғида ўсар ишқ, ҳавас.

Китобда шириндир яхши, ёмон ҳам,

Китобда мужассам жумла-жаҳон ҳам.

Одамни одамга ой этган китоб,

Кўнгилни маънавий бой этган китоб.

Дунё асрорларин китоб билдирар,

Билишни ўйлаган китоб қидирар.

Китобнинг ҳар боби улкан асрдир.

Китоб варақларга сиққан қасрдир.

Китобхонлик хусусида

Кўзлар олма термасин, китобга кара,

Илм булоғидан китоб-шаршара.

Китоб ўқиш учун сабру тоқат қил,

Мағзини чақиб чунон-чунон роҳат қил.

Мукаммал фикрла мукаммал ўқиб,

Зинҳор алжирама, ичингдан тўқиб.

Ҳар сўзни жаранглат озода сўзла,

Ифодали ўқиб, маънони кўзла.

Бебаҳра ўқишни ихтиёр этма,

Муаллиф тоқатин беқарор этма.

Бир сўз бузилса гар иймон бузилар,

Ҳаттоки, ҳар комил инсон бузилар.

Осон иш эмасдир ёзиш, ўқиш ҳам,

Ёзувчи фикрини англагин бекам.

Ичингда ўқисанг ёлғизман дема,

Ижодкор сен билан, асло ғам ема.

Нафасингга тегиб турар нафаси,

Қулоғингга етиб туради саси.

Беролмасанг не тонг есирлага нон,

Китоб ўқиб, дилларга улашгин эҳсон.

“Калила ва Димна”-жоннинг озиғи.

Омон яшашликка ўгит ёзиғи,

“Шоҳнома” ўқилса Фирдавсий шоддир,

Хамсахонлик бўлса Навоий ёддир,

Рабғузий қиссаси-адолат хати.

Ўқиганда ёғар Оллоҳ раҳмати,

Машраб ғазалига ким бўлса муҳлис.

Жаннатий роҳатни, айлагуси ҳис,

Беруний меъроси оби ҳаётдир,

Мумтоз китобхонлар қалбида ёддир.

Сино тиббиёти соғлиқ роҳати,

Дардларга даводир ҳар сатри, хати.

Китоб ўқиш таълими мураккаб, узоқ,

Таълим-тарбияли одам кўнгли чоғ.

Китобсеварлар хусусида
Китоб ўқиганлар бўлмасин ҳеч оз,

Китоб ошносига ярашиқ эъзоз.
Китоб ўқиганда саҳро ҳам гўзал,

Чун унинг қалбига ошнодир ғазал.

Ҳаттоки, ҳайвонга бермагай озор,

Истараси гўзал-мисоли баҳор.

Асрлар юкини кифтига олар,

Бебошни тариқат измига солар.

Ҳалолни харомдан ажратар осон,

Унинг уқувига қойилдир жаҳон.

Карбало даштида қолса йўқолмас,

Унинг товонида эзилар олмос.

Маърифат бобида ёр бўлса омад,

Дунё ганжларидан афзалдир албат.

Ўқиган илмига тақво қилганлар,

Оллоҳ ҳузирига бегуноҳ борар.

Ўқишга эътиқод поклар ишидир,

Ҳар китоб кўзига бахш айламиш нур

“Ўқиган ҳам китоб ёзгандек хотам”

Деб айтган эдилар табаррук отам...

Китоб севмаслар хусусида

Китоб ўқимаган танимас Ҳақни,

Ажрата олмагай оломон, халқни.

Илмсиз одамни дўст тутмас Оллоҳ,

Илми йўқ топмагай Оллоҳдан паноҳ.

Китоб ўқимасга умр фойдасиз,

Сирдош бўлманг унга ҳеч бир жойда Сиз.

Мустақил бир китоб мутолаа қилмай,

Қайдан табиб-бўлсин Синони билмай.

Китоб ўқиганни қила бил ҳавас,

Сўнгра ўзинг ўқиб, хулоса қил, бас

Ўқишга дурустроқ китоб йўқ дема,

Мумтоз китоблар кўп, ақлингни ема.
Мутоалаа сирлари
Китоб ўқиш учун сарф этилган вақт,

Ақли бор одамга баҳоси йўқ бахт.
Мутоалаа учун вақт топган одам,

Ҳар ишда мукаммал, ҳам собит кадам.

Вақтингни ўқишдан кизғанмасанг гар;

Умринг бу маъдандан мангу мунаввар

Ўқишга сарф этган лаҳзанг лазиздир,

Китобни дўст тутинг ўғилдир, қиздир.

Китоблар сарфланган вақтга ҳайкал,

Илмдан топилган иқбол мукаммал.

Дунёни дунёдан ажртолса ким,

Вақтини илм олмоқ учун сарф қилсин.

Муаллифлар таърифида
Қоғозга битилмас экан адолат,

Муаллифга чунон ёғилар лаънат.
Фикри маъқул бўлса муҳлисларга гар,

Муаллиф дуога лойиқ шом-саҳар.

Мумтоз адиб мумтоз асар ёзадир,

Ҳар сатри тиллодай топгуси қадр.

Китоб ёзганларнинг боқий амали,

Унинг қўлидадир олам тамали.

Темур тиғи етмай қолган кўп ерни,

Илм ила забт этган, бил Алишерни.

Китобга терилса дурлар маржони,

Нурга ғарқ айлагай ёруғ дунёни.

Китоб ёзма айтар сўзинг бўлмаса,

Қалбингда эзгулик, тўзим бўлмаса.

Оллоҳ Улуғ !..

Малика Комил қизи

(1948йил, 25май)

Ўшлик. Мактабда, институтда ўқиган. Ўкитувчи. Ўрта мактабларда, Вилоят ўқитувчилар малакасинин ошириш олийгоҳида, ҳаммаси бўлиб, 44 йил ишлаган.

Қуйдаги шеърий тўпламлари ва методик қўланмалари чоп этилган: Тошкентда, “Қирқоёқ ва кирқпайпоқ” альманахида (1987й), бир туркум шеърлари, Ўшда, “Ўшпирим дилбарлари” (1996), шеърлар гулдастасида “Минг асрлик туш” шеърлар, тўплами, “Келинчак”' (2001) достон ва назмлар китоби, “Армонли дунё” достон (2006), “Алла” (2002) достон ва шеърлар, “Заҳмат дурлари” (2007), “Таъзим” (2008) шеърлар, достон тўпламлари ўз мухлисларига, шеърсевар китобхонларга етказилди.

“Чашмалардан узатилган сув” ҳикоялар тўплами ўнлаб ўшлик ўқитувчиларимиз хақидаги ҳужжатли китобчадир. (2001).

“Диктантлар тўплами” (V-XI синифлар учун), “Иншо ва таҳлил”, “Маслакдош”, “Ўқитишнинг янги усуллари”, “Ҳурматга лойик методист” каби тажриба тўпламларидан ўқитувчиларимиз фойдаланиб келяптилар.

Маликахон назмда ҳам, насрда ҳам ижод қилиш малакасига эга. Унинг кейинги йилларда, вилоятимиз рўзномаларида “Китоб”, “Энг узоқ айтиладиган кўшиқлар” бадеалари, бир туркум ҳикоялари чоп этилди. У ҳозир “Момақаймоқ” қиссасини ёзяпти. Ўн тўртта достон жамланган “Шукрона” китоби нашрдан чиқиш арафасида турибди. Шунингдек, у пьеса жанрида ҳам калам тебратиб, “Оғайнилар” теледрамасини ёзди.

Шоира назмиятини Ўзбекистон, Қирғизистон матбуотлари, нашриётлари вақти-вақти билан чоп этиб турибдилар. Ўшда чоп этилаётган “Ўш альманахи” да (альманах беш тилда чоп этилади) унинг ижодлари ҳам кўпчилик ижодкорлар қатори қардошларимиз, чет-элликлар диёрларига, шеърсеварларига етиб борди

Малика Комил қизи Қирғизистон журналистлар, ёзувчилар, муаллифлар, уюшмасининг аъзоси, Қиргизистон халқ таълими аълочиси.

“Меҳнат фаҳрийси”, медали, Таълим вазирлиги, вилоят таълим бошқармаси, шаҳар таълим бошқармаси, Россия консули “Фахрий ёрлик”, лари ва дипломлари билан тақдирланган.

Унинг “Келинчак” достон ва шеърлар тўплами “Тоголок Молдо” мукофотига тавсия этилган. У Самарқандда ўтказилган Ўрта Осиё тилчиларининг 1-анжуманида фаҳрий прездиум аъзоси бўлган ва нутқ сўзлаган. Бишкекда ўтказилган “педагоглар ўқиши” да: “ўшлик ижодкорларнинг асрларини дарслиқларга киритиш дастур”и бўйича маъруза қилиб, олимлар, вазирликларнинг розилигини олган.

Малика Комилова вилоятда, ўқитувчилар малакасини ошириш институтида, ўзбек тили ва адабиёти ўқитувчилари учун алоҳида машғулот хонасини очди. Худудларда, вилоятда, жумҳуриятда ўқувчиларнинг ўзбек тили ва адабиётдан олимпиадаларини ташкил қилиб, бу шарафли илм байрамларини биринчи бўлиб ўзи ўтказди. Ўнлаб ўқитувчиларни фахрий мукофотларга, унвонларга тавсия этишда қатнашиб, тақдирномаларни ўз эгаларига етказишда жонбозлик қилди.

У юзлаб тавсияномалар, семинарлар, конференциялар, амалий машғулотлар, плакатлар муаллифидир.

Унинг ўз соҳаси бўйича фаоллигидан, ижодкорлигидан хабар топган шаҳар таълим бошқрмаси унга “Ишончдаги муаллима” номини берди.

Ширин нафақада халоват тапаётган Опанинг ҳурмати янада фаол давом этяпти. Вилоят, шаҳар таълим бошқармалари, мактаб маъмуриятлари, жамоалари, ҳамон “совға-саломлар билан йўқлаб туришибди, ундан муҳлислари, қўшиқсеварлар, мактаб ўқувчилари, ўқитувчилар кун ора турфа мавзуларда шеърлар, сценарийлар ёздириб кетадилар. Илмий тадбирларда ҳам бадиий тадбирларда ҳам, радио, телевидения чиқишларида ҳам шоиримизнинг ижодларидан халқимиз унумли фойдапаниб келяптилар.

Унинг ёзганлари беш жилддан ошиб кетди.

Шоирамизга, Оллоҳ ижодий мувоффақиятлар нурини соча берсин деймиз!..

Абдуғани Абдуғофуров, Салима Шарипова
МУНДАРИЖА

Фикр-дарё (Бош сўз ўрнида)

Ҳар давр гулёрлари (Мкуқаддима)

Сўз васфи (Мувашшаҳ)

Ёрилтош (Достон)

Сарвқомат Алишер (Достон)

Ҳаёт куйчиси (Шеърий қисса)

Таъзим (Достон)

Заҳмат дурлари (Достон)

Зинаида ва Малыш (Достон)

Ота (Достон)

Эзгуликка бахшида умр (Достон)

Армонли дунё (Достон)

Келинчак (Достон)

Алла (Достон)

Илм булоғидан оққан шаршара (Қасида)

Малика Комил қизи (Таржимои ҳол)

